
Ulertzea eta azaltzea

Z eregin konplikatua bezain ga-
rrantzitsua da gertatzen ari 
denari soseguz behatzea, tes-
tuingurua ahalik eta egokien 

ulertzea, egungo egoeraren sustraiak 
kontuan hartzea, adaxken aukerei 
erreparatzea. Egunerokotasuna gel-
ditzen ez den gurpil bilakatu da, eta 
ez da erraza bueltaka ari den gurpila-
ren barnetik asmatzea gurpila buelta-
ka zergatik ari den, nondik datorren 
eta nora doan.

Lerro hauek idazten ari garela 
Poloniako segurtasun handiko espe-
txe batean inkomunikatuta daukate 
Pablo Gonzalez kazetaria. Ukrainako 
gerraz informatzen ari zela atxilotu 
zuten otsailean, espioitza akusazio-
pean. “Nire lan nagusia da ulertzea 
eta azaltzea”, zioen Gonzalezek bere 
kazetari jardunari buruz. “Zerbait 
azaldu behar, baina ulertzen ez ba-
duzu, gaizki ari baikara. Jendea for-
matzearen eta gauzak azaltzearen ar-
teko ariketa da kazetaritza. Zuk ezin 
dituzu gauza batzuk azaldu, aurretik 
ez baduzu jendea formatu oinarrizko 
informazioarekin”.

Gero eta ugariagoa da eskura du-
gun informazioa, gero eta denbora 
laburragoetan. Beste garai batekoa 
da aldizkari honen azalean ageri den 

fotokazetaria. 1936ko gerran galdu 
zuen bizia Gerda Taro-k, Robert Capa 
ezizen ezagunarekin sinatzen zuten 
argazkilarietako batek, orain gutxi 
arte itzalpean geratu dena. Tarok 
omen zioen miseria anonimoen his-
toria kontatzeko beharrizana zuela. 
Orain beste abiada bat du munduak, 
planetako txoko batetik bestera is-
tantean heltzen dira irudiak, soinuak, 
hitzak. Baina anabasa horretan orain-
dik asko dira miseria anonimoen his-
toriak, eta beste asko miseria anoni-
mo horiek betikotzea interesatzen 
zaizkienen mesedeko mezuak.

Krisia, gerra, pandemia, bizi garen 
munduak eskatzen du ondo uler eta 
azal dezagun gertatzen ari dena, eta 
horretarako ezinbestekoa da infor-
matu ahal izatea, informatu ahal iza-
tea modu independentean, modu li-
brean, eta modu librean informatzea 
ez da edozer gauzari bide ematea, 
arduraz eta zorroztasunez, zintzo ari-
tzea baizik. Menpean gaituzten esta-
tuetan, ustezko prentsa-askatasunak 
muga argiekin egiten du topo gero eta 
gehiago. Espainiako Estatuan orain-
dik indarrean dagoen Mozal Legearen 
gisako mekanismoen bitartez, bes-
teak beste, modu zuzenean oztopa-

tzen da Poliziaren jardunaren jarrai-
pena egitea. Baina bestelako mugak 
ere badaude: bizimodua garestitzen 
eta jendea pobretzen ari delarik, gutxi 
batzuen eskuetan, poltsikoak beteta 
dituztenen edo estatuaren interesei 
men egiten dietenen eskuetan gera-
tzen ari da, gero eta gehiago, informa-
zioa kudeatu eta hedatzeko aukera.

Duela gutxi genioen Euskal He-
rrian badirela, zorionez, panorama 
mediatiko hori gainditzeko oinarriak, 
bestelako kazetaritza baita euska-
razko komunikabideok jorratzen 
duguna. Kazetaritzan ere behetik 
eta ezkerretik alternatibak elikatzea 
ezinbestekoa dela uste dugu. Horre-
tarako manera bakarra da irakurleen 
babesa, hedabidearen inguruko ko-
munitatearen babesa, horrek ema-
ten baitio, sostenguaz gain, zentzua 
proiektuari. ARGIAn, kazetaritza eta 
ekonomia eraldatzailea iparrorratz, 
txikitik eta euskaraz, eraiki nahi du-
gun herriaren oinarriak finkatu eta 
praktikara eramaten saiatzen ari 
gara. Bide horretan ale bat gehiago da 
udarako aldizkari berezi hau, zurrun-
bilotik atera eta joan den ikasturteari, 
eta datorrenari, soseguz begiratzeko 
parada eskaini nahi duena. 

Gasteizko Mercedes Benz lantegiko langile eta senideek 
euren aldarrikapenak jasotzen dituzten afixak airera 
jaurtiz amaitu dute ekainaren 22ko greba historikoa, irudi 
honetan ikus daitekeen bezala. Bi hamarkadatan lehen 
aldiz autoen ekoizpen-katea etetea lortu dute. Patronalaren 
eta gehiengo sindikalaren arteko negoziazioek, ordea, ez 
dituzte asebeteko Mercedeseko ia 5.000 langileen oinarrizko 
eskariak –malgutasun gehiago ez izatea eta soldatei KPIaren 
arabera eustea, nagusiki–, eta hainbat astetako borroka eta 
mobilizazio ziklo eredugarriaren hasiera baino ez da izango.

   JAIZKI FONTANEDA / FOKU         URKO APAOLAZA AVILA

Txamantxoia edo Mazeko tontorretik 
gertu (Belagua) potentzia handiko 
led fokua ageri da argazki honetan, 
Nafarroako banderaz eta ikurrinaz 
apainduta. Hiru bateriaz hornituriko 
sistema batek elikatzen du eta 
hainbat kilometrotara ikus daiteke 
ilunabarrean. Uztailaren 2an, 
Pirinioetako Bidea ekimenean 300 
gailur argiztatu zituzten milaka 
herritarrek halako gailuekin eta 
euren linterna-frontalekin, Gure 
Eskuren, ANCren eta Kataluniako 
mendizaleen federazioaren deiari 
erantzunez, autodeterminazio 
eskubidea aldarrikatzeko. 

     URKO APAOLAZA AVILA

Migratzaile hauek Melillako 
Etorkinak Barneratzeko 
Zentroan eduki dituzte 
isolatuta hainbat egunez, 
eta irten orduko olibondo 
bat landatu dute, Maroko eta 
Espainiako Estatua banatzen 
dituen hesia igaro nahian 
hildako euren lagunak 
gogoratzeko. Ekainaren 24an 
Europan bizitza duinago 
bat bilatzeko asmoz ehunka 
lagun saiatu ziren Melillako 
hesia gurutzatzen: Marokoko 
gendarmeek –Espainiako 
poliziaren laguntzaz– 
errepresio basatiz erantzun 
zuten, eta gutxienez 
37 pertsona hil zituzten. 

   KAULDI IRIONDO      URKO APAOLAZA AVILA

Abortoaren aurkako probokatzaile honek egurrezko gurutze handia darama 
lelo frankista ezagun bat idatzirik duela, Donostian joan den maiatzean 
Askabide klinikaraino talde ultra batek egin nahi izan zuen “prozesioan” 
erakusteko. Aldarri hori erabili izan dute Vox alderdiko eta eskuin muturreko 
sektoreek, diktadurako nazional-katolizismoaren ideiak defendatzeko, 
besteak beste emakumeen rol erreproduktibo hutsa. Ekitaldia ez zen egin, 
debekatuta zegoelako. Aldiz, dozenaka herritar elkartu ziren klinikaren 
aurrean abortatzeko eskubidearen alde eta “faxistak kanpora” oihukatuz.

  ANDONI CANELLADA / FOKU       URKO APAOLAZA AVILA

Abortuaren aurkako jazarpena jasateko 
arriskua dute beren obulazioari buruzko 
informazioa plataformetara igotzen 
duten emakumeek. AEBetako estatu 
guztietan abortatzeko eskubidea 
bermatzen zuen aurrekaria bertan behera 
geratu berri den honetan, App hauek 
erabiltzeari uzteko deia zabaldu dute, 
datu hauek eskuratuta jakin baitaiteke 
zein emakumek abortatu duen.

Ekainaren 24an atzera 
bota du AEBetako Au-
zitegi Gorenak 50 urtez 
lurralde osoan aborta-

tzeko eskubide konstituziona-
la bermatu duen Roe v. Wade 
aurrekaria eta geroztik, estatu 
bakoitzaren esku dago aborta-
tzea legezko izatea edo ez. Gau 
horretan bertan debekatu zen 
bederatzi estatutan: Alabama, 
Arkansas, Kentucky, Louisia-
na, Missouri, Oklahoma, Hego 
Dakota, Utah eta Wisconsin. 
Eta dagoeneko estatuen er-
diek (26 inguruk) aurkeztu 
dituzte abortua ilegalizatzeko 
lege proiektuak eta horietako 

askok ez dute inolako salbues-
penik onartzen, ezta bortxake-
ta kasuetan edo fetoa osasun-
tsua ez denean ere. Luisianako 
estatuak prest duen lege zirri-
borroak abortua hilketarekin 
parekatzen du.

Sare sozialetan zabaldu den 
beldur bat da emakumeen hile-
koaren datuak biltzen dituzten 
plataforma hauei informazioa 
eskatu ahal dietela auzitegiek, 
abortatu duten emakumeen 
arrastoa jarraitzeko.

Abortuaren aurkako tal-
deen jazarpena jasatea da bes-
te arrisku bat. Hainbat estatu 
prestatzen ari diren lege zirri-

Abortatu duten emakumeak  
jopuntu bihurtzen dituzte hilekoaren 
kontrola daramaten App-ek

  ESTITXU EIZAGIRRE KEREJETA

Hilekoa kontrolatzeko 
App-en rakinga
erabilera datuen arabera

Ez du hirugarrenekin daturik 
partekatzen

"Beharrezkoak ez diren" datuak 
biltzea saihesten du

Pribatutasun politika argia du

Ez da erraza bere pribatutasun 
politika eskuratzea

Ez du baimen inbaditzailerik

Zumaia
euskaraz
bizitzeko da.

borroetan, Texasekoan adibidez, 
10.000 euro arteko sariak aurrei-
kusten dira emakumeei aborta-
tzen laguntzen dieten pertsonak 
salatzen dituztenentzat. Sorgin 
ehiza honetarako ere baliagarri 
dira hilekoaren berri jasotzen du-
ten plataformak: hauetatik abor-
tatu duten emakumeen zerrenda 
jaso eta haien harreman sareak 
aztertuta ikertu ahalko lituzkete 
zein pertsona eta talde izan dituen 
abortatu duen emakumeak babes.

Emakume jakinen hilekoari 
buruzko datu hauek saleroske-
ta produktu dira gaur egun. Zi-
kloaren egutegiaren berri ematen 
dute, baita obulazioari eta ugal-
kortasunari buruzkoa ere. Urteak 
dira (2019tik gutxienez) salatu 
izan dutela hilekoaren app hauek 
informazio pertsonala saltzen 
dietela hirugarrenei.

Ugalkortasunaren aitzakian 
eta emakume askok haurdun 
geratzeko dituen zailtasunez ba-
liatuz, harira ez datozen bizitza 
pribatuko hamaika datu jasotzen 
dituzte plataforma hauek, adibi-
dez, erretzen al duten eta zenbat, 
zenbat alkohol edan duten, gau-
pasa egin duten, zein posturatan 
jo zuen larrua eta orgasmorik 
izan al zuen, ea masturbatzen 
den, zein koloreko azala duen, 
zenbat ordu lo egiten duen... 

Haurdunaldia Eteteko 
Baimendutako Kliniken Elkarteak 
(HEBK) ikerketa bat egin du 
publiko. Beren erabakiaz eta 
motiboez galdetu die gehienez 
haurdunaldiko bederatzigarren 
astean egonik abortatzera joan eta 
bi metodoak aukeran izan dituzten 
1.536 emakumeri. Hauetatik 
%85,74ak metodo instrumentala 
hautatu du. Datu hauek eskutan, 
kliniken elkarteak salatu du 
metodo farmakologikoa hedatzen 
ari badira ez dela desiragarriena 
delako: "Ez da soluzioa kontzientzia 
objekzio profesionalarentzat, ez 
abortuaren estigmatizazioarentzat, 

ez lurralde batzuetan dagoen 
abortatzeko erietxeen faltarentzat 
ere", azaldu du. 

Metodo farmakologikoarekin 
"medikuari arazo profesional eta 
etiko gutxiago sortzen dizkio, 
emakumea baita berak bakarrik 
prozesua egiten duena", baina 
ikerketaren ondorioa da abortatzen 
duten emakumeek nahiago dutela 
medikuen akonpaiamendua 
eduki. HEBK-k gordin salatu 
du zergatik ari den erietxeetan 
metodo farmakologikoa hedatzen: 
"Industria farmakologikoa ari 
da metodo farmakologikoa 
inposatzen".

ESPAINIAKO ESTATUA

Donostian, Askabide klinaren aurrean 
eskuin muturreko talde batek 
egitekoa zuen "prozesio" antiabortista 
geldiaraztea lortu zuten herritarek.  
FOKU / ANDONI CANELLADA

Emakumeen %85ak nahiago du 
metodo instrumentala 
abortatzeko orduan

Jasangarria da, Orkli da
Etorkizuneko etxea

ZORU 
IRRADIATZAILE/
FRESKAGARRIA

 AIREZTAPENAEGUZKI 
IRTENBIDEAK

BERO-PONPA + 
AIREZTAPENA

Pkom4

Basoilarrak kantatzen dizü / Ira-
tiko soruan... Hala dio herri kan-
tutegiko bertso ezagunak. Ihurk 
elezakezü pentsa / nik zer düdan 

goguan... Atharratzen eta  Zuberoako 
Basaburuko beste hamaika tokitan jaso 
zuten kanta XIX. eta XX. mendeko euskal 
etnografoek. Ez dakigu zehazki basoi-
larrari (Tetrao urogallus) edo argi-oi-
larrari (Upupa epops) egiten ote dion 
erreferentzia –toki batzuetan txori gan-
dordun migratzaileak izen bera baitu–, 
baina pentsatzekoa da orduan hegazti 

horien kantua ezagunagoa izango zu-
tela, agian guk gaur Benitoren doinuak 
bezain beste.

Basoilarra ez dugu entzungo gehiago 
kantatzen ordea, ez Iratin, ez oraindik 
ale bakar batzuk geratzen ziren Auña-
mendietako beste basoetan ere. Berri-
kitan Pirinioetako Ekologia Institutuak 
egindako ikerketa baten arabera, Ara-
goin lehendik zegoen eremuen %40 in-
gurutik desagertu egin da azken urtee-
tan, gallinazeo handiaren arrastorik ez 
da atzeman behinik behin. Gaur egun 

basoilar piriniarraren azpi-aldaerako 
400 ale baino ez dira gelditzen bizirik, 
horietako gehienak Katalunian. Euskal 
Herrian, Nafarroan 15 ale zenbatu ziren 
1991 arte, baina 2005ean bi besterik ez, 
Larra eta Belagua inguruan.

KANTA-LEKUAK HUTSIK DAUDE
Europako basoko hegazti handiena da 
basoilarra: arra 4,5 kilogramoko pisua 
izatera eta 85 zentimetro neurtzera iri-
tsi daiteke; emea berriz 2 kilogramo iza-
tera eta 68 zentimetro neurtzera. Araldi 
garaian egiten dituzten kantu eta dantza 
ikusgarriengatik dira ezagunak, lumak 
harro erakusten ditu orduan. Natura Bi-
zia dokumentalean aukera izan genuen 
ikuskizun paregabe horretaz gozatzeko, 
kamerek harrapatu zituzten irudietan 
(ondoko orrialdeko QR kodean).

Basoilarrek kanta-lekuak izaten di-
tuzte soilguneetan –edo soroetan, abes-
tiak dioen moduan–, eta halakoak, pa-
goak, izeiak edo pinu beltzak hazten 
diren baso heldu eta osasuntsuetan bai-
no ez dira aurkitzen normalean. Piri-
nioetako Ekologia Institutuak egindako 
azken zenbaketaren arabera, Aragoin 
47 kanta-lekutan egindako behaketetan, 
18tan ez zen aurkitu basoilarrik.

Europako basoko hegazti handiena Euskal 
Herrian desagertuta edo desagertzeko zorian 
da, azkeneko aleak Belaguan eta Larran ikusi 
baitziren aspaldi. Pirinioetako Ekologia Institutuak 
egin berri duen ikerketa baten arabera, Aragoiko 
Pirinioetan bizi ohi diren guneetan, %40 inguruan 
ez da atzeman basoilarrik azken behaketan.

  URKO APAOLAZA AVILA

Basoilarrak jada ez du 
kantatzen gure basoetan

Ez da hegaztiaren estintzioaz alarma 
jotzen duen azkenaldiko ikerketa baka-
rra ordea. Ugatza Babesteko Fundazioak 
eta Valentziako Unibertsitateak duela ur-
tebete egindako beste ikerlan batek ere 
antzeko emaitzak utzi zituen: Kantauriko 
eta Pirinioetako populazioa %58 murriz-
tu da azken urteetan, dirudienez ugalketa 
eskasaren ondorioz. Basoilar eme batek 
urtean txitatzen dituen arrautzetatik 
0,68 txita baino ez dira ateratzen bizirik.

GIZAKIAREN ESKUA 
DESAGERPENAREN ATZEAN
Klima larrialdiak sorturiko tenperatura 
aldaketek –azken urteetan Pirinioetan 
1,2 gradu igo da, munduko batez besteko 
igoera baino %30 gehiago– nabarmen 
eragin dute basoilarraren gutxitzean. 
Aragoin behatu diren kanta-lekuen ar-

tean, adibidez, hegoaldera begira eta ere-
mu baxuenetan daudenetan desagertu da 
gehien –1.400 eta 2.200 metroko altuera 
artean bizi da–. Gainera, mendiko bideen 
ugaritzeak, habitataren galerak, turistifi-
kazioak, ehizak, beste harrapari batzuen 
ugaritzeak... ere jarri dute galzorian.

Halako albisteek zer pentsatua eman 
beharko ligukete: Europako basoko he-
gaztien erregea gure artetik akabatzen 
ikusiko dugu, baina beti geratuko zaigu 
kanta bat kontsolatzeko… 

Zerrenda 
gorrian

Adituek diote basoilarra 
bioindikatzaile ezin hobea 
dela, bioaniztasun galeraren 
eta klima aldaketaren iragarle. 
Naturaren Kontserbaziorako 
Nazioarteko Batasunak urtero 
eguneratzen du desagertzeko 
arriskuan dauden espezien 
zerrenda gorria eta lehen aldiz 
40.000 espezie katalogatu 
ditu egoera horretan. Basoilarra 
ere hor daukagu, Asiatik 
Kantauriraino gainbeheran.

Europako basoko hegazti handiena 
da basoilarra: arrak (irudian) 4,5 
kilogramoko pisua izan dezake eta 
emeak 2 kilogramotik gora. 

KANTU ETA DANTZA
Basoilarrek araldi 
garaian kanta-lekuetan 
kantu eta dantza 
ikusgarriak egiten 
dituzte; ikusi bideoan. 

Basoilar eme batek 
urtean txitatzen 
dituen arrautzetatik 
0,68 txita baino ez 
dira ateratzen bizirik

Benetako 
antzinako ogia

Beni Fadi da bere izen artistikoa, Senegal hego-ekialdekoa 
da eta menik hizkuntzan musika elektronikoa egiten hasi 
da. Duela hogei urteko datuen arabera, 3.375 lagunek 
hitz egiten dute hizkuntza hau, ordutik ez da berriro 
zenbatu eta desagertzeko zori-zorian dago. "Zerbait egin 
behar nuen gure hizkuntza salbatzen saiatzeko", jarri dio 
izenburua The Guardian egunkariak artista honi buruzko 
piezari. Nazioarteko hedabideen arreta bereganatu duela 
ikusita, salatzen du frantziarrek bere herriari hizkuntza 
inposatu zietela eta menika eskoletan debekatu zutela.

  LANDER ARBELAITZ MITXELENA

Benoît Fader Keita da bere egiaz-
ko izena, 36 urte ditu eta Sene-
gal hego-ekialdeko gutxitutako 
herri bateko kide da. Bere ama 

hizkuntza, menik-a Unescok hilzorian 
diren 2.500 hizkuntzen zerrenda bel-
tzean sartua du. Bandafassi du izena he-
rri honetako herrigune nagusiak.

Nolabait, bere historiak nazioarteko 
hedabide zenbaiten arreta deitu du: The 
Guardian, Washington Post eta Courrier 
International-eko hainbat artikulu eta 
erreportaje dira horren lekuko.

Keitak The Guardian-en kontatu du 
Dakar Senegalgo hiriburura joan zenean 
ikasketak egitera, erabat harritu zela 
inork ez zuelako bere herriaren berri-
rik. "Inork ez zuen nire hizkuntza hitz 

Musika elektronikoa, 
4.000 hiztuneko menik hizkuntza 
salbatzen saiatzeko

egiten. Inork ez zekien ezer menikoi 
buruz, jendearen gehiengoak ez zekien 
existitzen ginenik ere. Gure herrialdean 
bertan gertatzen ari zen hori eta horrek 
bultzatu ninduen kontzientzia hartzera 
eta zerbait egin nahi izatera".

REGGAETIK ELEKTRONIKARA
Hasieran reggaea egiten hasi bazen ere, 
elektronika egiten du azken urteetan. 
Arrakasta izan du, gainera, bere herrial-
dean. Lau kantuko EP bat argitaratu du 
Electrafique eta RISE zigiluekin. Farkoko 
hitzak kamaleoi esan nahi du menik hiz-
kuntzan. Hori da diskoaren izenburua.

Electrafrique kolektiboko sortzailee-
tako batek ondorengoak zera dio The 
Guardian-en: "Bere jaioterrira joan nin-
tzen 2020an eta berehala ukitu ninduen 
bere historiak eta egiten saiatzen ari ze-
nak. Asko gustatu zitzaidan ahotsaren 
moldakortasuna".

FRANTZIA, HIZKUNTZA 
DESAGERTZEAREN ARDURADUN
Fader Keitak nazioartean ere oihartzu-
na izandu zabaldu duen mezuagatik. 
Washington Post-ek egindako bideo-
erreportajean frantziarrek bere herriari 
eginiko erasoak salatu ditu. "Frantzia-
rrak ez ziren gai gure herriaren izena 
ongi esateko, menik, eta beraz, bedik 
izena jarri ziguten. (...) Garai haietan es-

kolan ezin genuen gure hizkuntza hitz 
egin, soilik frantsesa", azaldu du.

Erreportajearen amaieran hizkun-
tza zapalkuntza nola ikusten duen jaso 
dute: "Zure hizkuntza galtzen baduzu 
beste baten trukean, bigarren hizkuntza 
edo kultura horren esklabo izango zara. 
Ni ez nago derrigortua hizkuntza alda-
tzera nire ideiak azaltzeko. Horregatik, 
nire hizkuntzari eustea bilakatu da nire 
bizitzako gauzarik garrantzitsuena". 

ZERRENDA BELTZA

Bandafassi Senegaleko 
hego-ekialdean dago 

kokaturik eta hango menik 
hizkuntza hilzorian diren 

2.500 hizkuntzen zerrenda 
beltzean sartu du Unescok.

BIDEOKLIPAK  
Lotura honetan 
musikariaren hainbat 
kantu eta bideotara 
sarbideak aurkituko 
dituzu Youtubeko bere 
kanalean. 

BENI FADI
Washington Post-ek egindako 
bideo-erreportajearen 
kaptura batean. 

Hego Euskal Herriko osasun 
publikoaren erradiografia 
eskaini du LAB sindikatua-
ren IparHegoa Fundazioak 
aurtengo martxoan egin-
dako Ikusmiran txostenak. 

"Eraldaketa baten beharra" du izenburu, 
eta benetan egoera iraultzea lortzen ez 
bada, "sistema dual" batean bukatuko 
dugula azaldu du Jesus Oñate Osakide-
tzako LABeko ordezkariak: "Arduradun 
politikoak urte pila bat daramatzate 
gauza bera bilatzen, eta jada beren frui-
tuak jasotzen ari dira. Helburu nagusia 
pribatizatzea da. Bi abiadurako siste-
ma ezarri nahi dute: ahal duena priba-
tura joan dadila eta ezin duena itxaron 
zerrendara, osasun publikoak artatzen 

duen arte. Hori sustatzeko, Lehen Arreta 
desmantelatzen ari dira. Familia medi-
kuak hitzordua astebete barrurako ema-
ten badu eta gero traumatoloarengana 
bideratuko badu gaixoa, hiru hilabete 
itxaroteko prest ez dagoenak aseguru 
bat ordaintzen du lehen kontsulta az-
karrago jasotzeko. Zeren aseguruek ez 
dute lehen kontsultatik aurrera gauza 
askorik kubritzen, errentagarrien zaien 
zerbitzuak ematen dituzte baina gares-
tiak diren teknikak eta tratamenduak 
osasun publikoaren bizkar uzten dituz-
te". Lehen Arretako baliabide falten on-
dorioz familia medikuek duten lan karga 
hobeto ulertzeko, erreportaje honetan 
jaso ditugu Lehen Arretako mediku ba-
tek astebetean egin behar dituen egune-

roko lanen agenda. Horrekin batera, ase-
guru pribatuen amuari gero eta herritar 
gehiagok heltzen diola islatzen duten 
datuak ere bildu ditugu.

Ikusmiran txostenean irakur daite-
keenez, hauek dira Hego Euskal Herriko 
osasun sisteman kronifikatutako gaitz 
nagusiak: batetik, gero eta ohe kopuru 
txikiagoa ospitaleetan, Europar Batasu-
neko batezbestekotik “oso urrun”. Bes-
tetik, profesionalen eskasia eta Madri-
lekiko menpekotasuna, han erabakitzen 
baitira MIR eta Erizainerako formazio 
plazak; profesional eskasiari lotuta, ez 
dago lurralde orekarik, hau da, ez dago 
herritar eta osasun langile kopuruen 
artean egon behar lukeen proportzioa 
ezartzen duen araurik. Dauden lanpos-

Prekarietateak 
osasun publikoa ere 

hil dezake
Osasun publikora gero eta baliabide gutxiago bideratzen da 

Hego Euskal Herrian. Ohe gutxiago eta mediku gutxiago ditugu 
eta aldiz, diru publikoarekin gero eta gaixo gehiago bideratzen 
dira sistema pribatura. Langileen arteko elkartasuna indartzea 
izan daiteke gakoetako bat gizarte osoarentzako osasun arreta 
publikoa bermatzeko. Izan ere, gaitz larrienetakoa medikuen 

behin-behinekotasuna da: doktoreak isilik eta baldintza prekarioak 
onartzera lotzen dituen segurtasun falta etengabea.

  ESTITXU EIZAGIRRE KEREJETA

OSASUNBIDEA ETA OSAKIDETZA

tuetan ere bada zer hobeturik: langileen 
eskasiak langileen lan kargetan eragin 
zuzena du; behin-behinekotasun tasek 
gorantz jarraitzen dute, Osasunbidean 
%64 eta Osakidetzan %49,29raino iri-
tsiz; lanpostu finkoak gero eta gutxiago 
dira eta datozen hamar urteetan erreti-
roa hartuko dute langileen erdiak baino 
gehiagok; eta langileen artean sexu-ge-
neroaren araberako soldata arrakala 
dago, Osakidetzan %20,4koa. Honekin 
guztiarekin batera, txostenak salatu du 
“zerbitzuak etengabe pribatizatzen” ari 
direla eta sare publikoak osasungintzan 
duen pisua ahultzen ari dela: 2009an 
osasun gastu osoaren %75a finantza-
tzen zuen sektore publikoak eta 2019an, 
berriz, %68,9. 2019an osasungintza pu-
blikora bideratu zen dirua EAEn Barne 
Produktu Gordinaren (BPG) %6,1 izan 
zen eta aldiz, Europar Batasunean ba-
tez beste %7,9 bideratu zen. Euskal oa-
siaren ikurretako bat izan den osasun 
publikoa ez da Europaren dimentsioeta-
ra iristen inbertsiotan, ezta Espainiako 
Estatura ere (BPGaren %6,45 izan zen 
2019an).

BEHIN-BEHINEKOTASUN TASAK 
"BASAILUTZA" HARREMANAK ETA 
PREKARIETATEA DAKARTZA
25. orriko taulak erakusten duenez, 
urtez urte behin-behinekotasun tasa 
handitzen joan da Hego Euskal Herriko 
osasun sistema publikoetan. 2015ean 
%31,64koa zen behin-behinekotasuna 
Osakidetzan eta 2021ean %49,29raino 
iritsi da. Osasunbidean proportzioa are 
larriagoa da: 2015ean %48koa zen eta 
2021ean %64koa.

Azken urteetan (2020 eta 2021ean) 
pandemiaren ondorioz egin diren behin-
behineko kontratuek ehuneko hori igo-
tzen lagundu duten arren, “Hego Euskal 

Herriko osasun sistemaren behin-behi-
nekotasun tasa izugarriek egiturazko 
arazo larri bat erakusten dute”, LABek 
txostenean adierazi duenez. Oñatek 
azaldu du urte luzetan irauten duen 
behin-behinekotasunak ondorio asko 
dituela, adibidez, langile eta zerbitzu-
buruen artean Erdi Aroan nagusi ziren 
"basailutza" harremanak sortzen dire-
la: "Hainbesteko behin-behinekotasuna 
dagoenez, kontratu luzeak goxoki bat 
dira, eta gainbegiraleek kontratu one-
nekin jolasten dute bere gustuko lan-
kideei emateko asmoz. Honen aurrean, 
langileak beren biziraupen hutserako 
mugitzen dira kontratu horiek lortzeko: 
beren eskubideen zapalketak onartzen 
dituzte batzuek, beste batzuek mese-
deak egiten dizkiete nagusiei... Orain 

ARRASATE. 2022ko ekainaren 6an, Debagoieneko osasun langileen protesta, zuzendaritzaren 
«estortsio sistematikoa» salatuz.

“Osakidetzako medikuen 
%80ak kontratua sei 

hilabetekoa baino 
motzagoa du eta 

gainbegiraleek kontratu 
onenekin jolasten dute 
bere gustuko lankideei 

emateko asmoz”
Jesus Oñate, LAB

ematen diren harreman horiek guztiak 
ezinezkoak ziren duela hamabost urte. 
Kontratuen trapitxeoa badago, jokatze-
ko modu hori identifikatuta dago, jen-
deak ezagutzen du, eta oso zaila da hori 
salatzea: edo bere balioei sendo eus-
ten dien pieza bateko pertsona da, edo 
gehienek azkenerako parte hartzen dute 
harreman horietan". 

Osakidetzan eta Osasunbidean bi lan-
gile mota daude: medikuak ("fakultati-
boak" deituak) eta gainerakoak. Oñatek 
azaldu duenez, "fakultatibo asko falta 
dira egituran, baina ez dituzte lanpos-
tuak sortzen eta prekarioki kubriten 
dituzte behar horiek 'lan metaketako 
kontratuen bidez'. Kontratu hauek ten-
poralak dira eta bere iraupena gehienez 
6 hilabetekoa da. Osakidetzan mota guz-
tietako langileei egiten zaizkien kontra-
tuen %55 lan metaketako kontratuak 
dira, baina fakultatiboen artean (medi-
kuen artean) %80. Oñateren hitzetan, 
"horrek esan nahi du plaza kopuru handi 
bat falta dela". Beste lanpostuekin al-
deratuta medikuek duten muturreko 
behin-behinekotasunak ekarri du, Oña-
teren ustez, Osakidetzako oposakete-
tan egon diren filtrazioak fakultatiboen 
artean ematea: "Osakidetzako beste lan 

kategorietan eman ez diren iruzurrak 
eman dira fakultatiboen artean, plaza 
kopuru oso gutxi daudelako eta fakulta-
tiboen kontratazioa aparte egiten dela-
ko, ezkutuko beste arau batzuen bidez". 

Hego Euskal Herriko sistema publi-
koetan ez dago medikuentzako egon-
kortasunik, Oñatek azaldu duenez: "Sei 

hilabeteko kontratu horiek luzatzen dira 
baldin eta zerbitzuburuak nahi badu, 
beraz, medikuak esanekoa izan behar 
du, goikoekin gatazkarik badu ez diote 
kontratua luzatuko. Gainera, esanekoa 
ez denak lan egiteko oztopo asko izango 
ditu, bai osasun publikoan eta bai pri-
batuan, zeren espezializatutako zerbi-

BILBO. 2022ko ekainaren 22. SATSE, ELA, LAB, CCOO, UGT eta ESK sindikatuek deituta, kontzentrazioak 
eta itxialdiak egin dituzte osasun zentroetan, Osakidetza desegiten ari direla salatzeko.

tzuburuek askotan bietan egiten dute 
lan eta beraz, haren menpekoak ezin du 
ezertan txintik esan, zeren eta publikoan 
lana galtzen badu seguraski ez du pri-
batuan ere lortuko. Horregatik daude 
langileak isilpean eta ez dira gehiago 
kexatzen". Horren guztiaren ondorioz, 
Oñatek azpimarratu du karrera ikasten 
hamabi urte pasa dituzten fakultatiboen 
(medikuen) egoera "askoz prekarioagoa 
dela gainerako osasun langileena bai-
no. Jendartean beste iritzi bat dago, uste 
da medikuak ederki bizi direla, kobratu 
egiten dutelako. Baina lan baldintzak be-
giratuta, prekarizatuenak dira. Lanordu 

kopurutan, oporrak hartzeko oztopo-
tan, egun libreak hartzeko oztopotan, 
guardia kopurua gainditzen dute... Lan 
baldintzetan oso-oso zapalduta daude, 
batez ere finkoak ez direnak. Horrela 
finkatzen dute bere obedientzia, otzan-
tasuna, eta zerbitzuburuak ikusi due-
nean urtetan pertsona horrek ez due-
la arazorik ematen, pribilegio batzuk 
emango dizkio, eta gorena, azterketa fil-
tratzea plaza lortzeko. Sistema horrela-
koa da: medikuek, hasten direnean, kaka 
asko irensten dute, baina asko eta asko, 
eta urteekin plaza lortu arte beren lan 
eskubideak ez dira ia existitzen".

Hurrengo 10 urteetan 
lantalde finkoaren 

%53 erretiratuko da 
Osasunbidean eta %55 
Osakidetzan. LABek 

salatu du ez direla behar 
beste ordezkatzen ari

IPARHEGOA FUNDAZIOAREN IKUSMIRAN TXOSTENA

Datuek erakusten dute 1.000 biztanleko bai Nafarroan eta bai EAEn dauden ohe kopuruak murriztu egin direla 2007tik. 
Salbuespena 2018a da,  eta Jesus Oñate LABeko Osakidetzako kideak adierazi du ez dakiela zehazki zerk eragin zuen 
gorakada, baina "ospitale batzuk ireki dira, eta posible da ohe kopuru bat horrena izatea".

Nafarroa

EAE

4,0

3,8

3,6

3,4

3,2

3,0
2007 2008 2009 2010 2011 2012 2013 2014 2015 2016 2017 2018 2019 2020

Ohe kopuruak behera

Oñatek azaldu duenez, behin-behi-
nekotasunak arazo larriak dakartza es-
kaintzen den osasun arretaren kalita-
tean ere: "Langileak etengabe ari dira 
leku batetik bestera mugitzen eta ez du 
denborarik ematen ohitzeko eta eza-
gutza hartzeko. Ez da gauza bera trau-
matologiako solairu batean lan egitea 
edo barne medikuntzakoan aritzea. Eta 
behin-behinekotasunak dakar profe-
sionalek aste batean lan egingo dutela 
trauman, hurrengoan barne medikun-
tzan, hurrengoan arnas arazoetakoan... 
horrela ez dute esperientziarik lortuko 
lan ona egiteko, eta formazioa jasotzeak 

ez du merezi. Osakidetzak ez du forma-
kuntzan diru asko inbertitzen, ez dela-
ko baliagarria: zertarako emango diote 
langile bati bere lanean birziklatzeko 
astebeteko formazioa, kontratua hilabe-
tekoa badu?".

Lantaldeetan datozen urteetan era-
gingo duen beste aldagai garrantzitsu 
bat belaunaldi aldaketa da: hurrengo 
hamar urteetan lantalde finkoaren %53 
erretiratuko da Osasunbidean eta %55 
Osakidetzan. IparHegoaren txostenak 
nabarmendu duenez, “plantilla finkoa ez 
da berritzen ari oro har, edo behintzat, 
ez behar beste. Osasunbidean azken ha-

mar urteetan plantilla finkoaren %19 
galdu da eta Osakidetzan ere, 2019an 
plantilla finkoaren igoera bat izan arren, 
azken urteetako joera beheranzkoa 
izan da. Neurriak hartu ezean, plantilla 
finkoaren jaitsiera izugarria izango da 
egungo langileek erretiroa hartzen joan 
ahala”. Osasun sailburuek sorbaldak ja-
soz mediku falta dagoela errepikatzen 
dute behin eta berriz baina Oñatek sala-
tu du urteetako planifikazio eza dagoela 
egungo mediku gabeziaren atzean: "Egia 
da profesional gabezia dagoela, baina 
hori hala da Jaurlaritzak egin duen po-
litikagatik, profesional gabezia egotea 

IPARHEGOA FUNDAZIOAREN IKUSMIRAN TXOSTENA

Datu hauek Osasunbidean eta Osakidetzan lan egiten duten langile mota guztiei buruzkoak dira. 
Azken urteetan behin-behinekotasuna etengabe hazi da. "Ikusmiran" txostenak azaldu duenez, 
"Osakidetzan behin-behinekotasun datua hilabete desberdinetan aldatu egiten da, 2021eko 
otsaileko datua jaso dugu, baina urte bereko abuztuan %52,33ra igo zen".

Behin-behinekotasuna errege

Behin-behinekotasun tasa Osasunbidean Behin-behinekotasun tasa Osakidetzan

bilatu duelako. Estrategia honek urte lu-
zeetako bidea du, zeren eta  egungo me-
diku eta profesional gabezia oso erraza 
zen aurreikusteko: urtero mila pertso-
nak hartzen du erretiroa. Beraz, jende 
hori guztia ordezkatzeko plan bat behar 
da. Hamar urtez dirauen salbuespeneko 
egoera bat bizitzen ari gara eta neurriak 
jada duela urte batzuk hartu behar zi-
ren. Orain gauden egoeran, konponbide 
azkar bat lortzea oso zaila da eta behar 
du oraingo gobernuak ez duena: epe er-
tain eta luzera begirako plan bat".

OHE KOPURUAK %14 EGIN DU 
BEHERA AZKEN 13 URTEETAN
Ikusmiran txostenak ohe kopuruen da-
tuak jaso ditu. Oñatek azaldu duenez, 
"ohe kopurua oinarrizko datu bat da, 
zenbat pertsonak lan egin behar duen 

jakiteko. Baina ratioak markatzerakoan, 
kontuan hartu behar da gaixotasuna ere: 
beharren aldetik ez da berdin trauma-
tologiako solairuko gaixo bat edo barne 
medikuntzakoa, hauek pluripatologi-

koak izaten direlako eta langile gehiago 
behar dituztelako". LABek urteak dara-
matza zera eskatzen: biztanleko osasun 
langile ratio bat finkatzea. Ikusmiran 
txostenean ere ratio lege bat aldarri-
katu du, “populazioarekiko profesional 
kopurua (osasun zein beste arlo batzue-
takoak) ezarriko duena. Honela, enplegu 
duin eta egonkorra ziurtatuko litzateke, 
pribatizazioen aurrean osasun publikoa 
blindatu eta osasungintza zerbitzu hobe 
bat eskaini ahal izango genuke”. 

Biztanleko ohe eta osasun langile 
ratiorik ez dago oraingoz, eta gainera, 
ohe kopurua gero eta txikiagoa da. Na-
farroan 2007an zeuden 2.517 oheetatik 
360 itxita zeuden 2020an, hau da, %14,3 
murriztu dituzte oheak hamahiru urteo-
tan. Osakidetzan beherakada antzekoa 
izan da (%14,5ekoa), izan ere, 2007an 

Europar Batasunak 
osasun publikoan 

inbertitu zuen bere 
BPGaren %7,9 eta 

EAEk %6,1 

BILBO. 2022ko ekainak 26. Sindikatuek osasun publikoaren defentsan deitutako manifestazioa.

Pandemia aurretik ere jada ikus zitekeen goranzko tendentzia are nabarmenago 
azaleratu da azken bi urteetan. Kopuruek argi erakusten dute geroz eta jende 
gehiagok kontratatzen dituela osasun aseguru pribatuak Hego Euskal Herrian.

Osasun-aseguru pribatua duen 
pertsona kopurua EAEn

EAE

Nafarroa

Lurraldeka

2015 eta 2017 arteko jauzia ez da 
proportzionala. Izan ere, 1994-2015 arteko 
datuak EUSTATek plazaratu ditu, eta hortik 
aurrerakoak, aldiz, Unespa patronalak. 

Aseguru pribatuak, etengabe gora

Unespa patronalak emandako 
datuak, salbu eta 2015 eta 
2016koak. Datu horiek Institución 
Futuro fundazioak plazaratu ditu.

Osasun-aseguru pribatua duen 
pertsona kopurua Nafarroan

Aseguru pribatua duen 
pertsona kopurua

Unespak 2020an plazaratutako 
datuen arabera.

8.246 ohe zeuden eta 1.200 gutxiago 
2020an. Ohe horietatik, Nafarroan %71 
dira sistema publikokoak eta EAEn %83.

Hego Euskal Herrian 100.000 biztan-
leko dugun ohe kopurua askoz txikiagoa 
da Europako batezbestekoa baino. Euro-
pan 531,97 ohe daude 100.000 biztan-
leko: Alemanian dituzte biztanleko ohe 
gehien, 791,48 hain zuzen ere aipatuta-
ko 100.000 biztanleko; gutxien, berriz, 
Suedian, 207,10. Bada, EAEk 336 ohe 
ditu 100.000 biztanleko eta Nafarroak 
326, beraz, gertuago dago Europako 
taulan azkenaurrekoa den Espainiatik, 
beste inongo lurraldetik baino (Fran-
tziako Estatua da taulan atzetik hasita 
hurrengo herrialdea, eta honek baditu 
583,79 ohe 100.000 biztanleko). IparHe-
goa fundazioak ikerlan honetan nabar-
mendu duenez, Europar Batasuneko ba-

tezbestekora iristeko 1.384 ohe gehiago 
beharko lirateke Nafarroan (egungoak 
baino %39 gehiago) eta 4.148 ohe gehia-
go EAEn (egungoak baino %37 gehiago).

EUROPAR BATASUNEAN BAINO 
%1,8 GUTXIAGO INBERTITZEN DA 
OSASUN PUBLIKOAN EAE-N
Europar Batasunean batez beste BP-
Gren %9,9 bideratu zen osasun gastura 
2019an (COVID-19 pandemiaren aurre-
tik, beraz). Herrialdeen artean, gehien 
inbertitzen dutenak Alemania (BPGaren 
%11,7) eta Frantziako Estatua (%11,1) 
dira. Espainiako Estatuak %9,1 bideratu 
zuen. Aldiz, EAEn urte berean BPGren 
%8,9 bideratu zen eta Nafarroan ez dago 
datu hori jakiterik, azken datuak oso as-
paldikoak (2007koak) baitira.

Osasunean inbertitzen den zaku ho-
rretatik, ahalik gehien osasun publiko-
ra bideratu behar dela defendatzen du 
IparHegoak, “osasun-zerbitzuetarako 
sarbidean unibertsaltasun eta ekitate 
printzipioak betetzen direla bermatze-

Bada medikuen lana 
pribatizatzeko bide bat: 

deribazioak. Osasun 
publikoan itxaron 
zerrenda oso luzea 

dagoelako gero eta gaixo 
gehiago bideratzen dira 

pribatura

Aitor Montes Lehen Arretako medikuak 
eguneroko bere jarduna eta lan karga 
kontatu digu. Lehen Arretako mediku 
bakarra da Aramaion, eta ñabardura egin 
digu: hainbat gauzatan badira ezberdin-
tasunak herri txikietako eta hirietako 
errealitatearen artean, “hemen zuzenean 
kontsultara datozkidalako, denek eza-

gutzen naute; hirietako anbulatorioetan 
konplexuagoa da egitura”. Ordezkapenen 
gaia ere ez da samurra: “Hamabi mediku 
dauden anbulatorioan bi gaixotzen badi-
ra, hamarrek hamabiren lana eta hama-
biren pazienteak hartu behar dituzte be-
ren gain, ordezkapenik ez dagoelako; lan 
karga izugarri handitu dezake horrek”.

2022ko apirileko aste bateko datuak:

Lehen arretako 
mediku 
baten astea

  MIKEL GARCIA IDIAKEZ

29

134
kontsulta guztira

Batez beste, egunean 26,8 kontsulta izan ditu. Aramaion 
1.200 paziente daudela kontuan hartuta, datuen arabera 
biztanleriaren %40-50ak arreta behar du hilero. “Gehiegi 
da hori, demografikoki herri zaharkitua gara”.

Gainera, kontsulta denak ez dira erregistratzen: hitzordu 
gabe aurkeztu delako pazientea, hasieran kontsulta tele-
fonikoa zena aurrez aurrekora bideratu delako, etxeetara 
egiten diren bisita asko ez direlako apuntatzen…

72
aurrez aurrekoak / %53,73

Aurrez aurreko kontsultak gehiengoa diren arren, Mon-
tesek dio pazienteei ez zaizkiela erraztasunak ematen ari 
aurrez aurrekorako. “Telefono bidezkoa egiten da lehenen-
go, eta gero askori esaten zaio kontsultara etorri beharra 
daukala: lana bikoiztuta egiten ari gara”.

Aurrez aurreko “espontaneoak” 50 (%37,31)
Berehalakoak edo atzeraezinak 11 (%8,20)
Sintromari lotuak 9 (%6, 71)
Milaka eta milaka dira Sintrom edo beste antikoagulatzaileren 
bat hartzen dutenak. “Fibrilazio aurikularra endemikoa da eta 
adin batetik aurrera gero eta gehiago dago. Kontrol handia 
eskatzen du eta Sintroma hartzen duen pazienteak gutxienez 
hilean behin etorri behar du kontsultara dena ongi baldin ba-
doa, bestela astean behin-edo. Lan eta denbora asko eskatzen 
du kudeaketak, baina zer egin du administrazioak? Sintro-
maren tratamendua ongi badoa, erizainaren agendan sartu, 
eta bestela medikuarenean: hori estatistika manipulatzea da; 
Aramaion adibidez erizainak eta medikuak biok batera dara-
magu kontrola”. Sintroma antikoagulatzaile ona den arren, 
“badira antikoagulatzaile seguruagoak, dosiaren kontrola 
aldatzen joan beharrik eskatzen ez dutenak eta beraz lana 
izugarri deskargatuko liguketenak, baina industria farmazeu-
tikoaren eta patenteen ondorioz ez da horietara jotzen”.

37
telefono bidezkoak / %27,61

“Telefonoz egindako kontsulta tresna egokia eta praktikoa 
da, medikuen artean edota pazienteekin zalantzak argitze-
ko eta kasu jakinetarako, baina aukera bat izan behar luke, 
ez inposatua”.

25
administratiboak / %18,65

“Lan administratiboak denbora asko eskatzen du. Nire azke-
neko kontsulta administratiboak 40 minutu behar izan ditu, 
deiak eta txostenak aintzat hartuta”.

Bajen kudeaketa medikuak eramatea funtsezkoa dela az-
pimarratu digu (eta ez, pandemia sasoian egin zen moduan, 
aplikazio bidez).

Bestalde, “preskripzioak dira ezkutatuta dauden eta maiz 
erregistratu gabe geratu ohi den lan administratibo izuga-
rria”: jendetzak hartzen du tratamendu kronikoei lotutako 
behin betiko medikazioa (Aramaion, 65 urtetik gorako 300 
lagunek baino gehiagok dute tratamendu kronikoa), eta 
tratamendu horren preskripzioa berritzen joan behar da 
Presbide aplikazioaren bidez, aldika-aldika pazienteak zer 
eta zenbat hartzen duen eta zer eta zenbat hartzen jarraitu 
behar duen berrikusiz. Erabaki horiek lan administratibo 
bilakatu izana akats handia dela uste du medikuak.

2 etxerako abisuak eta 
etxeko arreta / %1,49

Herri txikietan etxerako abisu asko erregistratu gabe ge-
ratzen direla ohartarazi digu Montesek. “Lan karga, beraz, 
datuek diotena baino handiagoa da”. Abisu batek denbora 
eskatzen duela azaldu digu, 20 minutu eta ordubete ar-
tekoa izan daitekeena (etxe edo baserrira joan, artatu eta 
bueltatu). “Guk ordaintzen ditugu joan-etorriko gastuak”.

ko”. Ordea, osasun publikoaren kasuan 
are handiagoa da Europaren eta EAEren 
arteko aldea. Izan ere, 2019an Euro-
par Batasunak osasun gastura bideratu 
zuen zaku osoaren %79 baino gehiago 
izan zen osasun publikoarentzako. Eta 
estatuen bi herenetan, sare publikora 
bideratu zuten osasun gastuaren %70 
baino gehiago (Espainiako Estatuan 
%70,6). Aldiz, EAEn urte berean osasun 
gastu osoaren %68,9 bideratu zen sare 
publikora. IparHegoaren azterlanak na-
barmendu du azken hamar urteetan 7 
puntu jaitsi dela EAEn osasun gastutik 
sare publikora bideratu den propor-
tzioa, 2009an osasun gastuaren %75 
bideratu baitzen sare publikora. 

Barne Produktu Gordinaren arabera 
neurtuta, Europar Batasunak osasun 
publikoan inbertitu zuen bere BPGaren 
%7,9 (Espainiako Estatuak %6,45). Al-
diz, EAEn BPGaren %6,1 bideratu zen 
osasun publikora. Nafarroako daturik 
ez badago ere, IparHegoak estimazio 
bat egin du eta adierazi du BPGaren 
%5,4 inguru izango dela 2019an osasun 
publikora bideratu zuena.

IparHegoa fundazioaren lanak na-
barmendu du osasun gastu publikoaren 
barruan ere, hainbat zerbitzu pribati-
zatuta daudela, hau da, profesional eta 
enpresa pribatuekin sinatutako itunen 
bidez azpikontratatzen direla. 2019an 
EAEn osasun gastuen %5,4 (guztira 221 
milioi euro) bideratu ziren sektore pri-
batuarekin sinatutako itunetara. Eta Na-
farroan urte berean osasun gastuaren 
%6,8 bideratu zen enpresa pribatuekin 
adostutako itunetara (72 milioi euro). 
Oñatek azaldu du berez dena pribatiza-
tzen dela osasun publikoan, baina modu 
diferenteak erabiliz: "Sanitarioak ez di-
ren zerbitzuak pribatizatzen dira lizita-
zioen bidez: mantenimendua, garbiketa, 
sukaldea, anbulantziak (larrialdiak izan 

ezik)...Baina bada medikuen lana pri-
batizatzeko beste bide bat ere: deriba-
zioak. Hau da, osasun publikoan itxaron 
zerrenda oso luzea dagoelako gaixo bat 
pribatura bideratzen dugunean, han ja-
sotzen duen arreta guztia (mediku, eri-
zain, erradiologo...) da pribatua. Geroz 
eta deribazio gehiago egiten da. Pande-
mia garaian itxaron zerrendak handitu 
dira eta beraz, deribatzeko 'beharra' 
handitu da. Baina osasun publikoan me-
diku kopurua handituta ez legoke deri-
batu beharrik".

IparHegoa Fundazioak eskatu du 
pribatizazioarekin bukatu eta dagoe-
neko pribatizatu diren zerbitzuen 
errebertsioa egiteko: "Enpresa pribatu 

batek osasun eta zerbitzua lehenetsi 
ordez, irabazi ekonomikoak lehene-
tsiko dituelako. Errealitateak erakutsi 
digulako, pribatizazioek langileen lan 
baldintzen eta zerbitzuen okertzea era-
giten dutela”.

Erreportajean zehar aipatu diren 
arazoei aurre egiteko, Oñatek osasun 
publikoaren aldeko plan bat eskatu du: 
"Gizarteak badaki osasun publikoa era-
ginkorra dela. Baina benetako neurriak 
hartu behar dira, inbertsioa handitu 
behar da eta fakultatiboen lan baldin-
tzak babestu behar dira: batetik, jen-
deak hemen lan egin nahi izan dezan eta 
profesional eza gainditzeko, eta beste-
tik, jendearen beharrak asetzeko". 

GASTEIZ. 2022-06-27. Osasun publikoaren aldeko elkarretaratzea Olagibeleko Osasun Zentroan.

“Euskaltzaleok ez baditugu 
pilak jartzen, ez gara egungo 
diskurtso light-etik pasako”

MALORES ETXEBERRIA

  LANDER ARBELAITZ MITXELENA        DANI BLANCO

Udalgintzatik euskararen alde 
lan handia egin daiteke. Horren 
erakusle da Hernani, eta erreferente 
da sektorean. Aldaketa handiak 
lortu dituzte, besteak beste, Udalak 
gaztelania hutsean funtzionatzetik 
euskara hutsean funtzionatzera 
pasatzea. Horren atzean, beste 
zenbaitekin batera, Udaleko euskara 
teknikari postuan buru-belarri aritu 
da 32 urtez Malores Etxeberria Arrese 
(Zaldibia, 1957). Erretreta hartu baino 
lehen, gainera, azken lan batean 
ibili da: Euskararen normalizazioa 
Hernanin, nola egin aurrera? txostena. 
Erantzun gabe ditugun galdera 
garrantzitsuenei zorrotz eutsiz, 
dudarik ez, Hernanitik harago ere, 
euskalgintzan dabilen edonorentzat 
dokumentu garrantzitsua utzi dute.

Zergatik sartu zinen euskara 
teknikari?
Kasualitatez. Beti ibili izan naiz euskara-
ren munduan. Hamar urte neramatzan 
helduen euskalduntzean, AEK-n lehenik 
eta Ilazki euskaltegian gero. Asko gusta-
tzen zitzaidan. Halako batean, Hernanin 
zinegotzi zebilen Koro Etxeberria lagu-
nak esan zidan euskara teknikari postua 
aterako zela, niretzat egokia izan zitekee-
la. Garai haietan ari ziren sortzen euskara 
zerbitzuak udaletan. Gu ez ginen Herna-
nin bizi ere, Tolosan baizik, eta Donostian 
egiten nuen lan. Nirea bezalako profil bat 
bilatzen zutela esan zidan eta azkenean 
aurkeztu egin nintzen. Han aritu naiz or-
dutik, baita Hernanin bizi ere. 

Euskarari dagokionez, zein zen 
panorama herrian?
Oso ezberdina. 1990 urtea zen, eta garai 
hartan Jaxinto Fernandorena Setien zen 
itzultzailea Udalean, oso gizon ezaguna. 
Udalean dena erdaraz sortzen zen, eta 
hark gauza batzuk itzuli eta bi zutabetan 
jartzen zituen. Bera bazebilen langileei 
euskara irakatsi nahian eta euskarazko 
ekimenak bultzatzen zituen. Udalak era-
bat funtzionatzen zuen gaztelaniaz, nahiz 
eta baziren politikari euskaldunak. Herri 
Batasuna zegoen alkatetzan eta udal-go-
bernuan, baina euskara ez zen bizi ba-
tere. Ni teknikari sartzean euskara zer-
bitzua sortu genuen administrari batek, 
itzultzaile batek eta hiruok.

Eta kalean?
Ni Zaldibiatik nentorren, oso herri eus-
kalduna, eta herri erdaldun xamarra aur-
kitu nuen. 1955etik 1965era izan zuen 
immigrazio izugarriarekin, oso normala 
zen. Etorkinen ehuneko oso altuak zituen 
Hernanik. Ni iritsi nintzenerako ikastolak 
eta gau-eskolek bazeramaten urte mordo 
bat herrian lanean. Bazegoen euskararen 
inguruko mugimendua.

Garai hartan esan izan balizute 30 
urte barruko egoera irudikatzeko, zer 
erantzungo zenukeen?
Ez nukeen irudikatuko Udala iritsiko ze-
nik 30 urtetan euskara hutsean funtzio-
natzera, ez nuen uste lortuko genuenik. 
Eta herri mailan kontrakoa, aurrerago 
joango ginela. Gauza asko egin da, baina 
urrun gaude nahi genuenetik edo uste 
genuenetik. 

Txosten mamitsua argitaratu 
du Hernaniko Udalak, Aztiker 
ikerguneak lagunduta. Euskararen 

normalizazioa Hernanin, nola egin 
aurrera, 2021. Gustura geratu zarete?
Bai. Mundu guztia esaten ari da euska-
ra bidegurutzean dagoela, oso momen-
tu garrantzitsua dela... eta guk oso na-
barmen sentitzen genuen hori. Geure 
buruari galdetzen genion ea nondik jo 
behar genuen aurrera, ez genekien. Gau-
za askorekin esperimentatu da, batzuk 
ongi atera dira, beste batzuk gaizki, bai-
na nagusiki nora goaz? Hori zen galde-
ra. Nondik jo behar da? Zer esan behar 
dugu? Zein diskurtso erabili? Edozein 
gauzak balio du? Dena dago ongi? Nora 
iritsi nahi dugu? Zer behar du hizkuntza 
honek irauteko, bizirauteko? Eta horri 
normalizazioa deituko diogu? Elebita-
suna? Hizkuntz berdintasuna? Non egon 
behar genuke ez desagertzeko?

Eta zuen ustez nora jo behar genuke? 
Euskalgintzaren helburuak ez direla 
argiak diozue. 
Lan honetan nabarmendu da guk iritsi 
nahi dugula euskaraz funtzionatuko duen 
komunitate bat izatera, eta jakitun gara 
leku batzuetan hori 30 urtean lor daitekee-
la, beste batzuetan 50ean eta agian beste 
batean 100ean, hizkuntzaren normaliza-
zioa ez baita ahuntzaren gauerdiko eztula. 
Eta nahi dugu beste hizkuntzekin koexis-
tentzian eta elkarlanean bizi, baina nagusi-
ki euskaraz funtzionatuko duen sisteman. 
Nabarmendu da euskalduna eroso egongo 
den egoera batera joan behar dugula. Ho-
rrek ere, eroso egoteak segur aski zentzu 
ezberdinak har ditzake. Baten bat agian 
eroso egon daiteke txoko batean, baina ez 
doa hortik guk dioguna. Horrela definitu 
dugu: estresik gabe eta bizimodu osoa eus-
karaz egin ahal izateko moduan bizi nahi 
dugu. Badakigu oso handia dela.

Gauza zehatza da. Bestela, aldeko 
haizerik inoiz ez, nora doan ez 
dakienarentzat.
Kontua Udalera ekarrita, duela 30 bat 
urte ez dakit helburu garbirik jarri genue-
nik ere. Baina oraingoa ikusita, badakit 
euskaraz funtzionatzen duen udal batean 
nagoela. Hor eroso gaude langile gisa, he-
rritar gisa. Hau ez da erdaraz funtziona-
tzen duen baina niri euskaraz aritzen uz-
ten didan administrazioaren kasua. Ez, ez. 
Erdara behar denean erabiltzen da, baina 
sistemak euskaraz funtzionatzen du. 

Euskararen sustapen kanpaina 
nagusien “epelkeria”-rekin amaitu 
beharra jaso duzue. Ausardiarik gabe 
gabiltza euskaldunak?
Bai, batere ausardiarik gabe eta oso kikil-
duta. Mentalki oso kolonizatuta sentitzen 
gara. Ez gaude beldurtuta epaitegiek-eta 
ez dakit zer esango dutelako, hori litzate-
ke gainditzen errazena gu fuerte egongo 
bagina. Beldurra barruraino sartuta dugu. 
Nik uste horregatik ez ditugula politika 
ausartagoak egiten. Pentsatzen dut zen-
baitek ez duela nahi ere. Egun nagusi den 
epelkeria orokorra ez da soilik ez gaude-
lako ahaldunduta, baizik eta batzuek ez 
dutelako epelkeria horretatik atera nahi, 
ausartago jokatu nahi. Beraiek badakite 
nora joan nahi duten. Agian konforma-
tzen dira elebitasunera iritsita, ulertu-
ta hori gaztelaniaz sortzen jarraitzea eta 
itzultzaile batekin euskaraz ere jartzea 
dela, zuri ele bietan emateko eta, ziu-
rrenik, zuk erdaraz irakurtzeko… agian 
batzuentzat nahikoa da. Horregatik iru-

Txostena 
datutan

Txostena oinarritzen da eus-
kararen aldeko borrokan aritu 
eta ari diren hamairu pertso-
narekin egindako elkarrizketa 
sakonetan. Lanaren helburua 
ez zen jasotzea herriko sektore 
ezberdinen iritzia eta tenpera-
tura, baizik eta ibili direnen eta 
dabiltzanen ikuspegia, kualita-
tiboa eta kualifikatua. Elkarriz-
keta sakon horietan ateratako 
ideia nagusiak hiru lantaldetan 
kontrastatu dituzte: euskal-
gintzako jendea (euskara el-
kartea, ikastola, euskaltegia...), 
urrunago baina antolatuta da-
goen jendea (gizarte eragileak) 
eta udaleko teknikariak. Guzti-
ra 13 elkarrizketatu dituzte eta 
45 bat lagun kontraste egon 
dira taldeetan.

Atalak
Pasartez pasarte aletu dituzte 
diskurtsoa, euskararen alde-
ko mugimendu soziala, kul-
turgintza, euskara gaitasuna, 
demografia eta urbanismoa, 
sozioekonomia, migrazioa, 
hezkuntza eta udalaren ja-
rrera. Denek dituzte diagnos-
tikoa eta aurrera begirako 
planteamenduak.

ditzen zait garrantzitsua nora iritsi nahi 
dugun definitzea.

Epelkeriarekin lotzen duzu 
euskaldunen ahalduntzearekin eta 
argumentario faltarekin, jarrera 
euskarafoboen aurrean?
Mentalitate kolonizatuarekin lotzen dut. 
Oso zokoratuta gaude eta indar oso han-
dia du beste korronteak. Asko kostatzen 
zaigu kontrako diskurtso bati erantzu-
tea, aurre egitea, argumentu txukune-
kin, “gure hizkuntza zaharra da” eta ha-
lakoetan erori gabe. Hori ere bai, baina 
eh! Nik zuri euskaraz egiten badizut ez 
da diskriminazio bat, nire eskubidea da. 
Eskubide horien defentsa, zer den diskri-
minazioa eta zer ez den, tolerantea den 
edo ez den... hori dena ez dugu batere 
jantzita. Eta asko kostatzen zaigu, oso 
deseroso sentitzen gara eta. Azken urtee-
tan ahalduntzearen aldetik doa diskur-
tso asko. Pertsona batzuk indibidualki 
ari gara ahalduntzen, baina komunitate 
gisa ez dut ikusten. Adibidez, auzo bate-
ko bilera ireki batera joan da alkatea eta 
euskaraz hasi da, argi duelako hala egin 
behar duela eta irizpide batzuk dituela-
ko... eta auzotar euskaldun batek esango 
dio “barkatu, baina hemen erdaldunak 
ere badaude...”. Beti izango da euskal-
dun bat, deseroso sentitzen dena ez da-
kitenengatik, iruditzen zaiolako bestea 
baztertzen ari dela. Oso lan konplexua 
dago egiteko, oso barneratua baitago ja-
rrera hori. Lan handia dago ahalduntzen 
komunitate euskalduna, borroka honen 
nukleoa.

Zeinen lana da komunitate 
euskalduna ahalduntzea eta 
argumentarioa lantzea?
Segur aski ertz askotatik egin beharko da, 
bakoitza bere etxean hasita. Ez du izan 

behar hain instituzionala eta profesiona-
la. Gizarte-mailan eta komunitate-mailan 
egon behar du indar horrek. Udalean po-
litikariak, langileak eta herritarrak ahal-
dundu behar ditugun bezala, ahaldundu 
behar ditugu mugimendu sozialak. Toki 
ezberdinetatik egin beharreko lana da, 
diskurtso sendoekin.

Zuen dokumentuko parte-
hartzaileetako batek dio eskolan 
ikasleak erabat desarmaturik 
daudela, ez zaiela transmititzen 
hizkuntza zapalkuntzaren historia, 
euskararen memoria, euskaraz hitz 
egitearen arrazoi politikoak... eta 
dena kontsentsuaren izenean dela.
Desideologizazioarena nabarmen atera 
da lan honetan; ideologietatik kanpo utzi 
behar dela hizkuntzarena. Horrek ez du 
funtzionatzen, erabat ideologikoa da, bai-

na etxebizitzaren afera edo ekologia izan 
litekeen bezain politikoa. Uneoro ari gara 
hizkuntzaren bueltan. Gazteenei ez diegu 
transmititzen: nondik datorren hau, zer-
gatik gauden gauden bezala, kontzeptu 
soziolinguistikoak txukun xamar, ahal-
duntze ariketarik ez, argumentario bat 
ez... eta beraz, geratzen da euskara hautu 
libre bat balitz bezala, ingelesa ikasiko ba-
zenu bezala. Eta ez dut orokortu nahi, ziur 
badirelako oso ongi ari diren irakasleak 
ere, baina nola irakasten da hizkuntza es-
koletan? Zer gramatikala eta teknikoa den 
askorentzat, ia-ia gorrotatzeko moduko 
zerbait bihurtzen da gazte askorentzat. 
Euskaraz hitz egitea hautu kontzientea da 
eta gramatikatik harago doazen arrazoiek 
askoz indar gehiago dute bere alde egite-
ko. Zergatik hautatu behar dut euskara? 
Eta hori gazte askori gertatzen zaio, biak 
dakizkite, biak hauta ditzakete. Desideo-

“Ez luke 
pagatuzkoa 
izan behar 
berezko 
hizkuntza 
ikasteak”

logizatzea alde horretatik hanka-sartze 
handia da, kontrakoa egin behar da, ideo-
logizatu, hizkuntza-gatazka hori agerian 
jarri. Gatazkatsua baita gaia. 

Euskara doan ikasteko aukera 
askotan aipatzen da txostenean. Nola 
da posible ez izatea oraindik doakoa?
Hori ikaragarria da. Batetik, zergatik ez 
den doakoa? Batzuek ez dutelako iritsi 
nahi helburu batzuetara, edo ez dutelako 
helburu hori planteatu. Ez da diru kon-
tua, ni konbentzituta nago horrekin. Bes-
te gauza batzuekin konparatuta, huske-
ria bat da. Nahitaezkoa da doakotasuna 
lortzea. Esparru honetan udalek adaba-
kiak jarri dituzte diru-laguntza potenteak 
eskainiz, ez direlako beste maila bate-
ko erabakiak hartzen. Baina beti aurrez 
ordaindu behar da eta gero itzultzen da 
dirua. Ez da doakoa eta edonorentzat da 
garestia lehen ordainketa hori. Ez luke 
pagatuzkoa izan behar berezko hizkun-
tza ikasteak. Nik uste dut helduen euskal-
duntzeari ez zitzaiola eman behar zuen 
garrantzia, eta hori lehen aipatutako 
immigrazio olatuarekin ere gertatu zela. 
Orain dela 40 urte egindako hautuan, 
etorritako erdaldun horien seme-alabek 
ikasiko zutela kalkulatu zen, irakaskun-
tza euskaldunduta. Baina helduentzat 
beste lehentasun batzuk daude: lana 
egin behar dute, hizkuntza zailegia dela 
esaten diegu geuk. Eta gero epaile ba-
tek esaten duenean 40 urte beranduago, 
kontziente izan zuk landu duzula hori, 
azpitik. Euskara zaila? Nola irakasten du-
gun izan liteke beste gako bat. Helburu 
komunikatiboekin irakasten dugu, ala 
beste helburu batzuekin ari gara, adibi-
dez, tituluak ateratzeko? Euskaltegiak ur-
tez urte joan dira batez ere bigarren hel-
burura, ez hainbeste erabilera elikatzera. 

Bestetik, euskaltegia edo ikastetxea 

badira euskara ikasteko leku bakarrak 
eta gizarteak jarraitzen badu gaztelaniaz 
funtzionatzen, gertatzen ari den beza-
la, pertsona horrek 10.000 ordu sar-
tuko ditu, ez dio balioko lanerako, eta 
gainera, ez du entzungo hizkuntza hori. 
Inbertitu da helburu batzuetan baina ez 
dira osatu inguruak, ez dira elikatu. Ba-
tzuentzat zaila bihurtzen da ikastea, eta 
euskalduntze prozesuak luzatzen dira, 
bada jendea bost urtez ikasi duena eta 
ez dakiena. Nola da posible? Bost urtez 
joan zara euskaltegira hiru egun astean 
eta ezin duzu ikasi? Eta azkenean berak 
ondorioztatzen du oso zaila dela euskara. 
Ez, ez, ez da oso zaila. Nora daude bidera-
tuta ikasketa horiek? Zer osagarri dauzka 
pertsona horrek kanpoan? Lan munduan 
zero. Bere lagunartean zero. Erosketak 
egitean zero. 

Orain migrazio fluxu berria jasotzen 
ari gara.
Migrazio berriarekin ere, nik uste hanka-
sartze bera egiten ari garela, diskurtsibo-
ki eta praktikan. Datozen gurasoei trans-
mititzen ari gara: “Beno, zuek hobe duzue 
gaztelania ikastea lehenik, zeren hori 
behar-beharrezkoa duzue –eta gainera 
egia da–, eta euskara, beno, hor duzue 
euskaltegia eta lagunduko dizuegu”. Hel-
duen ikastetxeek erdara hutsean funtzio-
natzen dute eta beraiek horra joaten dira 
gaztelania ikastera. “Beno, beren seme-
alabek ikasiko dute”, diogu. Baina seme-
alabek ez dute ikasten, ez dugulako behar 
adinako baliabiderik jartzen ikastetxee-
tan eta gizartean. Eta gurpil batean sar-
tzen gara. Eta berriro dator jende bat fa-
milia edukitzeko adinaren bueltan, 35-40 
urterekin, erdalduna edo lehenik erdaraz 
ikasten duena. Berriro ari gara elikatzen 
fenomeno bera, aurrekoari irtenbide txu-
kunik eman gabe. Egoera eta arrisku hori 

oso ongi deskribatu zuen Iñaki Larraña-
ga soziologoak bere lehenengo lanean: 
Hernani 1962. Estudio sociológico de un 
pueblo industrial guipuzcoano.

Eta horrek gero dakar migrazioa 
askotan euskararen “arazo nagusi” 
gisa planteatzea batzuek.
Oso garbi utzi behar da ez direla beraiek 
arazoa, dudarik gabe. Hor errealitate bat 
dago ordea: ez ditugula euskaldundu, ez 
diegula baliabiderik eskaini euskaldun-
tzeko, eta beraz, horren ondorioz, po-
pulazioaren zati handi bat dugula guztiz 
erdalduna. Etorri dira lehen Espainiatik 
eta orain beste herrialde batzuetatik. 
Hori da egoera, baina guk bihurtu ditugu 
arazo, ez dugulako kontsideratu ere egin 
ikasi behar zutenik. Eta hor bada beste 
gai garrantzitsu bat: benetan pentsa-
tzen dugu euskararen normalizazioan 
leku inportantea dutela migratzaileek? 
Nik uste, eta zalantzarekin diot, bigarren 
mailako gisa ditugula. Oso bigarren, hi-
rugarren, laugarren mailako lanak egi-
ten dituzte, guk egin nahi ez ditugunak. 
Zer pisu dute gizartean? Hor sartzen 
da klase kontzientziaren kontua, orain 
oso potente dabilena. Eta gainera, ba-
tzuetan, diferentzia markatu nahi iza-
ten dugu beraiekiko. Askotan ikusten 
da zerbitzari etorkinari euskaraz eska-
tzen dion kuadrillako kidearen kasua, 
bueltatu eta bere taldean gaztelaniaz 
hitz egiten duena. Badago ezberdintasu-
na markatze bat: “Zuk zerbitzatu behar 
nauzu euskaraz, gizarte gisa ez dizut ba-
liabiderik jartzen, exijitzen dizut, ni libre 
naiz nire gaztelaniazko hautua egiteko, 
eta nire lagunei ez diet exijitzen euska-
raz egitea”.

Euskarak gizartearen oinarria izan 
behar duela aldarrikatzen duzue eta 

ez gaur egun bezala, “balio erantsia”. 
Zertan datza ikuspegi aldaketak?
Urte askoan ibili gara, eta ni tartean, ko-
mertzio, enpresa eta abarri esaten eus-
kara balio erantsia zela. Salmentetan 
erabiltzen ziren terminologiak hizkun-
tzaren gaira ekartzeko joera egon zen, 
marketina, ongi saltzeko hizkuntza bera. 
“Zure establezimenduan jartzen badituzu 
afixak euskaraz ere, eta zuk ikasten ba-
duzu pixka bat, ekarriko dizkizu bezero 
gehiago, zeren euskara balio erantsia da”. 
Batetik, ez du balio, ez delako egia. Bai, 
badaude pertsonak hautua egiten dute-
nak, hizkuntza tarteko, hemen edo han 
erosi; baina ez da nabarmena. Horretaz 
berehala konturatzen dira negozio bat 
dutenak, zer esanik ez migratzaile be-
rriak. Hasieran pentsatzen zuten agian 
horrek erakarriko zuela bezero gehiago, 
eta ondo geratzen ziren horrekin, hobeto. 
Hortik aurrera ez zen ezer pasatzen. Gaur 
egungo migratzaileek ere oso harrera 
ona egiten dute eta jarrera txukuna dute, 
eta guk ez dugu behar den moduan exiji-
tzen eta erantzuten. Beraiek konturatzen 
dira bezeroek ez diotela esaten “menu 
hau erdara hutsean duzu” eta abar. 

Ez da egia euskara balio erantsia dela; 
eta gainera, ez du izan behar. “Nik berta-
ko produktuak eskaintzen ditut, gainera 
ordutegi zabala dut eta gainera euska-
raz ere emango dizkizut”. Ez, ez, barka-
tu: “Nik euskaraz ematen dut zerbitzua 
oinarrizkoa delako eta zu euskalduna 
izaki zure eskubideak errespetatu behar 
ditudalako. Behartuta nago zure eskubi-
deak errespetatzera –nahiz eta euskal-
dun horrek ez dion asko exijitzen–. Eta 
gero, prezio txukunak dauzkat, bertako 
produktuak eta abar”. Eta egia da, ez da 
hautu bat berriro ere. Balio hori eduki 
egin behar duzu, bestela diskriminatzen 
nauzulako.

Euskarak gizartearen oinarri izateko, 
mekanismo errealak eskatuko ditu 
bermatzeko espazio eta subjektu 
guztiek erabiltzeko moduko 
elementua izango dela?
Sistematizazioa garrantzitsua da eta ez 
soilik oinarri izateko. Izugarrizko balia-
bideak eskaini, exijentziak jarri eta ta-
mainako planak egin behar dira. Udaletik 
ari naiz, ni asko hor egon naizelako eta 
hortik dagoelako egina txosten hau, baina 
iruditzen zait ez garela iristen, ezta gu-
txiago ere erakundeetatik. Badago beste 
presio sozialaren eta exijentzia soziala-
ren beharra. Nahitaezkoa da.

Ez al da asko instituzionalizatu 
euskararen aldeko borroka?
Dokumentuan batek garrantzi handia ai-
tortzen zion horri: “Izan behar du kale-
koagoa”, lotsagabeagoa, desobedientea-
goa... instituzionaltzen diren borrokak, 
hasieran feminismoa bezala, gero ema-
kume taldeek eta indarra hartzean aldatu 
zen. Orain feminismoa da asko aipatzen 
dena, baina nik uste borroka asko dire-
la elkarrekin doazenak. Hizkuntzak ere 
egon behar du beste borrokekin batera, 
hizkuntzak egon behar du ilusio eta eral-
daketa handiago baten barruan. Horrek 
eramango du aurrera edo bestela ez du 
ilusiorik pizten. Gaztearen ezaugarrieta-

ko bat da aldatu nahi dituela gauzak, eta 
badabilela gauza askotan aldatzeko. Hor 
egon behar du hizkuntzak ere. Egin diren 
aldaketa nagusiak, hizkuntzaren gaian 
egin dira beste ilusio batekin: ikastolen 
mugimendua, gau-eskolena, lan mundu-
koak... mugimendu ekologista, feminista 
eta abarrekin batera egin dira. 

Euskarak diskurtso unibertsal eta 
barneratzailea behar duela ere 
badiozue. Zer esan nahi duzue?
Aipatzen ari garela euskal nukleoa ahal-
duntzea garrantzitsua dela, baina aldi be-
rean, gizarte osoa inplikatu behar dela. 
Ez hainbeste seduzitu edo limurtu. His-
toria hau konplikatua baita, gatazkatsua 
eta deserosoa. Baina egin behar diren 
politikak izan behar dira gizarteko beste 
sektore guztiak ekarriko edo inplikatuko 
dituztenak, exijentzia batzuetatik. Adibi-
de bat: imajinatu ikastaro guztiak euska-
raz jartzea erabakitzen dugula herrian. 
Beno, zergatik ez? Baina guk baliabideak 
jarri behar genizkieke hor parte hartu 
nahi duten ez-euskaldunei. Badaude au-
kera piloa. “Pilates ikastaroan eman nahi 
dut izena, bizkarreko minez nabil, dena 
euskaraz eskaintzen duzue eta nik ez dut 
mailarik”, dioenarekin zer? Beno zure-
kin lan bat egin beharko dut: termino-
logia hau erabiliko dugu, hau esan nahi 
dugu, minimo hauek erakutsiko dizkizut, 
jarriko dugu sistema bat zuk ulertzeko 
moduan... Baina pertsona horrek ulertu 
eta onartu behar du ez dutela denek hiz-
kuntza aldatuko beregatik eta berari ongi 
datorkiola euskara ikasteko euskaltegira 
joan gabe, hemengo berezko hizkuntza 
euskara delako. Pertsona hori ahaldundu 
behar duzu, ez dadin aurka jarri esanez 
herri hau diskriminatzailea dela. Balia-
bideak jarrita ere, segur aski egongo dira 
tentsioak, arazoak eta gatazkak. Baina ga-

“Euskaraz funtzionatuko 
duen herriak eta 

komunitateak sortu 
behar ditugu”

tazka hori edo agerian jartzen dugu, edo 
amaituko dugu pilates erdaraz eskain-
tzen batek ez duelako ulertzen. Euskara 
hutsean funtzionatzen duten espazioak 
sortu behar ditugu eta horra ekarri ez 
dakitenak ere.

Horretarako aukera dagoela, unea 
dela eta beharra dagoela diozue 
txostenean. 
Oso fenomeno interesgarria sortzen da, 
adibidez, ekitaldi batean gaztelaniazko 
itzulpena entzuteko kaskoak eskaintzean 
ustez ulertzen ez duten entzuleei. “Eus-
karaz da hitzaldia, tori, hartu kaskoak”, 
esan norbaiti eta “lasai, pixka bat uler-
tzen dut...”, erantzungo dizu askok. Her-
nanin oso nabarmena da, antolatu diren 
foro gehienetan, hitzaldi, ikastetxeetako 
bilera eta abarretan, gutxienekoa da uler-
tzen ez duena eta kaskoak jantzi behar di-
tuena. Imajinatu zer astakeria egiten ari 
garen hitzaldi, kurtso edo ekitaldi horiek 
guztiak gaztelaniaz planteatuta. Sustatu 
behar dira geroz eta espazio gehiago, bai-
na antolatzaileak izan behar du argumen-
tario garbia jakinez nora goazen. Eran-
tzuna da nahi dugula herrian geroz eta 
espazio gehiagok funtzionatzea euskaraz. 
Eraso diskurtsibo horiei erantzuteko oso 
ongi izan behar da hornitua burua. Eta 
haserretu ere egin zaitezke, beti asertibo 
izatea ez baita posible. Laugarren aldiz 
gauza berarekin etortzen bazaizu nor-
bait, ez duzu zertan beti jator izan behar. 
Baina argumentarioa prest eduki behar 
da: zergatik egiten ari gara gu hau?

30 urtetan ekimen asko egin dira. 
Azkenak aipatzearren, zuek Hernanin 
urte osoko Euskara Ari Du ekimena 
egin zenuten eta gero Euskaraldia 
etorri zen. Azken honi buruz iritzia 
galdetu nahi dizut.

2018an izan zen Euskara Ari Du eki-
mena, urtebeteko erronka. Kointziditu 
zuen gure ekimenaren amaierak Eus-
karaldiaren lehen edizioarekin. Nik hel-
buruarekin bat egiten dut, ahalduntze 
ariketa bat da, hizkuntzari eustea. Hala 
ere, gauza asko ikusten dizkiot. Batetik, 
nik uste handiegi bihurtu dela berehala. 
Alegia, gurea oso txikia eta lokala zen, 
baina ezin izan diogu eutsi gure eske-
man eta modu autonomoan. Antzeko 
helburuak dituen beste proiektu askoz 
ere globalago batek jan du. Izan lite-
ke ona globala izatea, gaia Euskal Herri 
mailan antolatzea, baina baditu bere 
alde txarrak ere. Besteak beste, leku eta 
egoera oso ezberdinetan oso gauza ber-
dina egin beharra. Nire ustez hori ez da 
hain interesgarria izan eta eremu ezber-
dinen autonomiari dagokionez, gauza 
egokituak egiteko arazo bihurtu da.

Bestetik, hain handia izaki, antolake-
tak berak izugarrizko zama eramaten du, 
eta hamabost egun irauten duen proiek-
tua prestatzeko bi urte behar dira. Pa-
satzen dira egun horiek, ebaluazioa egi-
ten da eta beste urte eta erdi igarotzen 
dira antzeko beste zerbait prestatzeko. 
Tarte horretan ez dago jarraikortasu-
nik leku gehienetan, zeren hainbeste-
koa da makinaria, hainbestekoa bilera, 
batzorde, marketin eta beste, bukatzen 
dela “Hemendik bi urte arte!” esanez. 
Azkenik, kalera ateratzen direnak la-
borategiko proiektuak direla iruditzen 
zait, mezuetan konplexutasun gehiegire-
kin. Ulertzen baduzu horrela egin behar 
duzu, baldin badakizu horrela, halakoa 
aurkitzen baduzu horrela... Arigunea, 
kanpo-arigunea, barne-arigunea... se-
gun zein momentutan, nahiz eta jakin, 
posible duzu ez egin, hau da, ahobizi eta 
belarriprest izan zaitezke batera... oso 
konplexua bilakatu da... istorioa denean 
eutsiozu hizkuntzari.

Baina Euskaraldiaren planteamendua 
ez da “eutsiozu hizkuntzari”. Ariketa 
kolektibo hauek hasi zirenean Egian, 
Añorgan, Hernanin... bazen hori, 
baina belarriprest figura sortu zuten 
momentutik, jada beste zerbait da.
Hori da. Ez dakit zeren izenean, lio han-
di bat dago, baita rebaja handi bat ere, 
denak kabitzen saiatzeko. Baina agian ez 
dute kabitu behar denek. Konpromiso 
batzuk daude, eta konpromiso horiek ba-
tzuek hartzen dituzte eta beste batzuek 
ez. Txapa jartzea ez da konpromiso bat, 
konpromiso bat da euskarari eustea. Eta 

ez da hain konplexua: eutsi. Nik uste dut 
ez dela asmatu horrekin. Baten batek 
esango du: “begira nola geratu diren aho-
bizi eta belarriprest izenak, irudi horiek 
barneratu dira”. Baina ez dut uste sendo-
tasunez barneratu direnik. Eta horrelako 
gauza asko ikusten dut. Gainera, bi urteko 
sekuentziazio horrekin, euskararen alde 
daudenen kanpaina bat bihurtzen ari da: 
Ni ere euskararen alde. Hori plazebo hu-
tsa da, plazeboekin bizi gara eta hori oso 
arriskutsua da. “Euskaraldia antolatu du 
eta hirugarren edizioa da”, esaten dute. 
Ze ongi! Eta emaitzak zein dira? Jakin egin 
behar baita irakurtzen eta interpretatzen. 
Medioek esaten dizute %20 igo da ez da-
kit zer... barkatu, baina zeren %20? Fartsa 
bat da. Uste dut hori txarra dela, espejis-
moak sortzen dituelako. Korrika askoz 
ere hunkigarriagoa da eta arazo horiek 
ere baditu. Zer esanik ez Kilometroak, He-
rri Urrats eta konpainiak. Euskaren alde 
egotearen fasea bukatu behar da, hizkun-
tzari eusteko ariketak behar dira.

Hurrengo fasea lotuta ikusten duzu, 
beraz, hizkuntzari eustearekin?

“Euskararen alde 
egotearen fasea bukatu 
behar da, hizkuntzari 

eusteko ariketak 
behar ditugu”

Dudarik gabe, ahalduntzearekin, euska-
rari eustearekin eta euskara hutsezko 
espazioak sortzearekin. Hor gu defenda-
tzearekin, hor besteak sartzearekin –eus-
tearekin–. Exijentziekin. 

Sedukzioaren diskurtsoari indar 
handia eman izan diote batzuek: 
euskaraz jakin bai, baina, bizitza 
erdaraz egiten duten pertsonak 
erakartzen saiatzea. Bide antzua 
izan dela baloratu duzue txostenean 
eta planteamendua aldatu beharra 
dagoela adierazi. “Frakaso totala 
izan da”, dio txostenean parte-
hartzaileetako batek.
Denok kabitu behar dugu, denak egon 
behar dira eroso... eta nik diot: salbu eta 
batzuk. Zeren hemen minak eta diskri-
minazioak ematen du bakarrik sufritzen 
dituztela euskara ez dakitenek. Dakigu-
nok, ordea, min handiak sufritzen ditugu, 
behintzat kontziente garenok. Hizkun-
tza aldatu beharrarekin, harekin hala 
egin beharrarekin, “hara joan naiz eta 
erantzun txar bat bota didate euskaraz 
egiteagatik”... min handiak daude. Gogo-
ratzen naiz Dolor de Llengua idatzi zuen 
Enric Larreulari elkarrizketa bat egin ge-
niola eta min horiek adierazten zituela. 
Hemen bere burua erreprimitzen eta ul-
tzera batzuk hartzen ari direnak ez dira 
soilik diskriminatuta sentitzen diren er-
daldunak, hemen euskaraz hitz egiten 
dugulako oso gaizki sentitzen direnak. 
Atera behar dugu gurea ere. Erakarri bai, 
baina exijitu ere bai. Eta lehen aipatu 
duguna: euskarazko espazioak sortu, ba-
liabideak eman ulertzen ez dutenentzat... 
baina helburua ahaztu gabe: Euskaraz 
funtzionatuko duten herriak eta komu-
nitateak sortu behar ditugu.

Aurrera begira, Hernaniko 
Udalarekin harremana izango 
duen aholku batzorde bat sortzea 
planteatu duzue.
Lan hau egitean, oso gertu dabilen jende 
ugari harritu egin da jakitean Udalak eus-
kara hutsean funtzionatzen duela. Udala 
zertan ari den transmititzea zaila egiten 
zaigu, eta aurretik badoa interesatzen 
zaigu egitea, motor garrantzitsua delako. 
Bestetik, ni erosoegi aritu naiz lanean, 
akuilua faltan bota dut. Oso presio sozial 
eta kontraste gutxi dago. Eta presioa diot 
zentzu onean, “hemen komertzio guztie-
tan gaztelaniaz daude kartelak eta zer 
egingo dugu?” eta abar. Erosoegi ari gara 
lanean profesionalki. Nik uste dut maka-
rrismo gehiago behar dela, instituzioak 

gehiago presionatu behar ditugu. Beraz, 
aholku batzordea litzateke kontrasteak 
egiteko eta denek pilak jartzeko. 

Txostenean jasotzen dena gauzatuko 
balitz, nola irudikatuko zenuke 
Hernani hemendik 30 urtera?
Ez da erraza. Hernanin eremu asko igaro 
behar dira euskara hutsean funtziona-
tzera, eta horrek balio behar du integra-
tzeko datozkigunak eta lehendik hemen 
daudenak baina euskaldundu ez direnak. 
Ez aldentzeko, baizik eta integratzeko. 
Baina maila horretatik: Ez urardotuz, bai-
zik eta ardotuz. Eremu asko euskarazko 
eremu bilakatu behar dira: kirol arloan, 
arlo sozialean, bai administrazioan... iru-
ditzen zait horrek erabilera datuak ho-
betu ditzakeela. Ez soilik euskaltegietan 
ikasle kopurua handitzea eta han euska-
ra ikastea, baizik eta ikasten ari direnek 
eta ez direnek eremu asko izatea prak-
tika dezaketen. Horrek balioko die hitz 
egiteko. Helburuak oso handiak dira, bai-
na helburuek handiak izan behar dutela 
uste dut. Bideak jorratu beharko dira, 
segur aski sektore eta eremu batzuetan 
beste erritmo batzuetan egin beharko da 
lan, baina uste dut diskurtso horrekin eta 
lana horra bideratuta egin behar dugula. 

Bestalde, Hernani herri bat besterik 
ez da, eta indar handia du diskurtso 
orokorrak. Alegia, guk ez dugu iraultza 
egingo hemen, eta gure diskurtso txikia 
galdu egingo da seguru aski diskurtso 
zabalaren barruan. Euskaltzaleok ez ba-
ditugu pilak jartzen eta presio soziala 
egiten, diskurtso orokorra ez da pasako 
bertsio light horretatik. Gehitu behar 
dut, uste dudala batzuek ez dutela au-
rrera egin nahi. 

Nori buruz ari zara?
Agintzen ari diren alderdi batzuk uste 
dut konformatzen direla beste helburu 
batzuekin. Ez dakit oso ongi zein diren. 
Adostasunaz hitz egiten dute, baina niri 
horrek beldur handia ematen dit. Ados-
tasuna nora iristeko? Gaur egun goberna-
tzen ari direnek, EAJk nagusiki, benetan 
nora iritsi nahi dute? Hori jakin nahi nuke. 
Ziur nago gogoetak eginak dituztela, ale-
gia, euskararena ez dela soilik deriban 
dagoen barku bat, beraiek badakite nora 
eraman nahi gaituzten bide honetatik. 
Beraientzat agian nahikoa da Jaurlaritzan 
departamentu batzuek euskaraz funtzio-
natzea, ez denak, herritarrak euskaraz 
ere atenditzeko bitartekoak jartzea eta 
sustapen lan batzuk egitea. Barkatu, bai-
na horrek ez du hizkuntza iraunaraziko. 



  URKO APAOLAZA AVILA

DURANGOKO HEREJEAK

Durangaldean XV. mendean sortu zen heresiari erantzunez, 
Espainiako inkisizioak hango herritarrak –batez ere 

emakumezkoak– hamarkadatan eta mendetan jazarri 
zituela diote ikerketa berrienek. Kasuak agerian utzi du 
botere erlijioso eta politikoak disidenteen beldur zirela, 

agintean zegoen eredua zalantzan jartzen zutelako.

Disidentziaren 
mendetako aztarna

Anbotoren itzalak etenga-
be laguntzen du BI-432 
errepidean sigi-saga 
doan bisitaria, Axpetik 
Arrazolaraino. Ondoko 
bidegorriak, lehen meha 

ateratzeko balio zuenak, orain bailara 
sakoneraino sartzeko balio du, base-
rri dotore, ermita eta ostatu artean. 
Barrunbe hartaraino iritsi zen Euskal 
Herrian Elizak egindako pertsekuzio 
latzenetako bat duela bost mende 
baino gehiago: Durangoko herejeen 
kontrakoa.

1440ko hamarkada hasieran, Eliza-
ren epaile apostolikoen eta Gaztelako 
erregearen peskitzaileen errepresiotik 
ihesi, Durangaldeko dozenaka lagunek 
hartu zuten babesa Anbotoren maga-
lean. Beste askok ez zuten zorterik izan 
eta sugarretan erre zituzten Valladoli-
den, Santo Domingo de la Calzadan eta 
Durangon bertan. Frai Alonso de Mella 
frantziskotarraren jarraitzaile izatea 
egozten zieten eta Eliza Katolikoaren 
doktrinarekiko herejeak izatea, disi-
denteak alegia. Hereje hitza greziera-
ko hairetikós-etik dator eta “desados-
tasun” adierazi nahi du; antzinaroan 
pentsaera eskola nagusiekin bat ez 
zetozenei horrela izendatzen zitzaien. 

Durangaldeko merindadeko herri-
tar gehienak, beste toki askotakoak 
bezala, Behe Erdi Aroko izurrite eta 
goseteen ondorioz apo-apoan bizi zi-
ren, eta sekulako botere politiko eta 
ekonomikoa pilatu zuten eliz aginta-
riak, berriz, oparotasunean –euren 
ebanjelioak agintzen zuenaren kontra-
ra–. Hortaz, ez da harritzekoa ordena 
erlijioso desberdinetan Elizaren hie-
rarkiaren kontrako mezuak zabaltzea 
eta “dena komuna izango zen” garai 
berri bat iragartzen hastea, Mella eta 
bere ingurukoek egin bezala.

Mugimendu heretiko horiek gogor 
zapaldu zituzten, zalantzan jartzen zu-
telako sistema bera, eta aldian-aldiko 
erregeen zein Erromako Elizaren or-
dezkariek sarritan jotzen zuten alar-
ma, berriz agertuko ziren beldurrez. 
Durangoko kasuan, hango herejeak su-
tan erre zituztenetik urte askotara sa-
laketa eta pertsekuzio aginduek jarrai-
tu zuten. Areago, orain badakigu 1500. 
urte ingurutik aurrera Espainiako Inki-
sizioak eskualdean “sorginen” kontra 
zabaldutako errepresioak lotura izan 
zezakeela Mellaren heresiarekin.

SANBENITOA
Hereje edo "sorgin" izateagatik 

kondenatuei 'Sanbenito' 
izeneko zaku edo oihala 

jartzen zitzaien. Oihal horiek 
elizetan zintzilik egoten 

ziren belaunaldiz belaunaldi, 
izen-abizen eta zigorrekin. 

Irudian, Pedro Berrugueteren 
margolan baten zatia, 

1499koa. PRADO MUSEOA

FRAI ALONSO ETA FRAI GUILLEM 
DURANGON
Frantziskotarren ordena goraldi betean 
zen XV. mendean, batez ere Asisko Fran-
tziskoren arauak zorrozki “begiratu” eta 
pobrezian bizitzeari ekin zioten Anaia 
Txikiena, obserbanteak deiturikoak. Biz-
kaian, uzta txarrek eta leinuen arteko 
gatazkek panorama beltza zekarten, 
eta frantziskotarren bizimodu 
umil hark herritar asko-
ren sinpatia lortu zuen. 
Testuinguru horre-
tan, 1439an Duran-
g o k o  e m a k u m e 
talde batek komu-
nitatean bizitzea 
erabaki zuen eta 
frantziskotar sero-
rategia sortu zuten 
Tabirako –hala dei-
tzen zitzaion Duran-
gori– Santiagon. Asko 
doterik gabeko alabak zi-
ren, foruek etxeko gizonezko 
maiorazkoaren alde diskriminatzen 
baitzuten ordurako, herritar franko 
bazterkeria arriskuan utziz. 

Urte horietan iritsi ziren Durangalde-
ra frai Alonso de Mella eta frai Guillem 
de Albesa frantziskotar obserbanteak, 
bibliaren interpretazio librea egin eta 
eliz agintaririk gabeko munduaren al-
deko mezuarekin: “libertate perfektua” 
eta “lege oro amaituko zen eskerroneko 
garaia” aldarrikatzen zuten, baita ez-
kontzarik gabeko bizikidetza komunala 
ere; ikerlari batzuen ustez ezkontzaren 
kontu hori Mellaren eta bere jarraitzai-
leen kontra egiteko erabilitako argudio 
zalantzagarria izan zen.

Iñaki Bazan EHUko historialariak 
arakatu du gehientsuen Durangoko he-
resia, eta bere esanetan soziologikoki 
oso anitza izan zen: aurkitu ditzakegu 

tokiko jauntxoak, artisau eta merkata-
riak, baserritar maizterrak, baztertu-
riko jendeak… baita ehungintzako eta 
burdinoletako langileak ere, jadanik 
proletarizatzen hasiak zeudenak. XV. 
mendeko Durango Bizkaiko bigarren 
hiririk populatuena zen eta bere altzoan 
industria sendoa sortu zen. Botere bo-
rroka, pobrezia, krisi eta aldaketa ma-

rasma horretan frantziskotar 
heresiarkek euren ideiak 

zabaltzen jakin zuten, 
Durangaldean ez ezik, 

baita Lea-Artibain, 
Deba arroan eta 
Aramaioko bailaran 
ere: “Heresia mun-
du urbanoan eta 
landa gunean ezarri 
zen”, dio Bazanek 

bere ikerlanean; ba-
dirudi pisu handiagoa 

izan zuela hirietan, bai-
na herri txikietan “ez zen 

testimoniala izan”. Azkenera-
ko, garai hartako iberiar penintsulako 

talde heretiko handiena bihurtu ziren.

EHUN LAGUN SUTAN ERRE 
ZITUZTENEKOA
Disidentzia harekin amaitzeko beha-
rra azkar ikusi zuen Elizak. Eugenio IV.a 
aita santuak 1436an publikoan predi-
katzea debekatu zien frai Alonso, frai 
Guillem eta inguruko frantziskotarrei; 
hala ere, herriz herri ibili ziren, Duran-
galdera iritsi arte. Herritarren kontra-
ko errepresioa hortik urte gutxira hasi 
zen. 1441ean Santiagoko serorategiko 
mojak eskumikatu zituzten, baita bes-
te 87 lagun ere. Heresiarkek berehala 
ihes egin zuten –Granadako erreinura, 
non handik urte batzuetara hil egin zi-
tuzten–, eta jakina, boteredunek jende 
xehea erabili zuten eskarmentua emate-

Botere borroka,  
pobrezia, krisi eta 
aldaketa marasma 

horretan frantziskotar 
heresiarkek euren ideiak 

zabaltzen jakin 
zuten

1209  Inozentzio III.a Aita 
Santuak Albiko kataroen 
kontrako lehen gurutzada agindu 
zuen, herejeak izateagatik.

1265  Tomas de Aquino 
pentsalari italiarrak herejeen 
kontrako heriotza zigorra 
defendatu zuen Eliz erakundeen 
barruan.

1437  Alonso de Mella eta 
Guillem de Albesa Durangaldera 
iritsi ziren euren ideiak 
predikatzera.

1441-1444  Durangoko 
herejeen kontrako errepresioa: 
gutxienez ehun lagun eskumikatu 
eta beste hainbeste sutan erre 
zituzten.

1466  Enrike IV.ak 
Gipuzkoako hiribilduei 
baimena eman zien Mellaren 
jarraitzaileak pertsegitzeko.

1500  Durangaldeko 23 
lagunen kontrako prozesua, 
gehienak emakumeak, horietatik 
17k sutan amaitu zuten.

1507-1509  Calahorrako 
Inkisioa berriz ere ezarriko da 
Durangon, "hereje apostata" eta 
"sorginen" kontrako prozesuak 
aurrera eramateko.

Herejeen kontrako 
erasoak

KNAUS, HYMER, BENIMAR, PILOTE.

ko: 1442an 70 lagun bizirik erre zituzten 
Valladolideko eta Santo Domingo de la 
Calzadako plazetan, Juan II.a Gaztelako 
erregeak agindutako peskizen ondorioz. 
Hori gutxi ez eta handik bi urtera Bizkai-
ko Jaurerriko teniente prestameroaren 
ekinbidez beste hamahiru pertsona erre 
zituzten relapsoa leporatuta, hau da, he-
resiari uko egin ondoren praktika horre-
tan berriz “erortzeagatik”. 

KURUTZIAGAKO NESKATILA
Hamahiru horiek Durangoko Kurutzia-
gako errebalean erre zituzten 1444an, 
igandeko meza ondorenean, hain justu 
izen bereko gurutzea zegoen tokitik ger-
tu –flandiar eta alemaniar eragina duen 
artelan gotikoa, herejeen bekamenezko 
monumentu gisa sortu zutela uste da eta 
egun Kurutzesantu museoan gordetzen 
da–. Kondenatuen artean bazen neska-
tila bat, eta Alonso de Cartagena Burgo-
seko apezpiku eta kronistaren arabera 
bere adin txiki eta “sexu ahuleziagatik” 
barkatu zuten, baina “besteen suplizioa 
ikustera eramanez, bere kideek paira-
tzen zuten suzko tormentuaren aurrean, 
ikaratuta, zuzen zedin”. Bada, bere burua 
sutara bota omen zuela dio Cartagenak 
kronikan. 

Pasarte hori hartu zuen oinarri Jose-
ba Sarrionandiak Puerto de Santa Ma-
rian giltzapean zela Kristalezko bihotza 
narrazio laburra idazteko –ondoren Na-
rrazioak (Elkar, 1983) liburuan argita-
ratua–, neskatxa hura salbatu nahi izan 
zuen fraide baten soinean jarrita: “Hazi 
egin zen sua. Garrasiak, kexu lazgarriak 
entzun ziren, suzko mihinetarik, eta ikusi 
kondenatu herabeen oinazea eta begira-
da. Eta nik ez nuen haurra begiratu nahi, 
baina eskuan senditzen nituen bere hatz 
tipiak. (…) Baina bere hatzamar tipiak, 
batbatean, sugelandare bat bezala irris-
tatu ziren ene eskutik. Begiak zabalik, 

azabatxea maindirean, urrats labur baina 
arinez abiatu zen neskatxoa surtarantza. 
Korrikan, ez zen gelditu errean, surtara 
sartu zen, errekastora sartzen den orein-
txoa bezala, zalantzarik eta ikararik ia 
gabe, bere burua garbitzeko fede osoa 
balu bezala”.

Ez da horrelako kontakizun bat ezagu-
tzen den lehen aldia. Ander Berrojalbiz 
musikaren historiako irakasleak azaldu 
duen bezala, Kolonian (Alemania) XII. 
mendean antzeko kondaira bat zabaldu 
zen sutara hiltzera kondenaturiko kataro 
batzuen inguruan –batzuetan neskatilak 
bere burua sutara jaurtitzen du, beste-
tzuetan sutatik hegan ihes egiten duen 
emakume bilakatzen da…–. Berrojalbil-
zek Herejeen alaba ekitaldia atondu zuen 
2017an Ander Lipusekin batera istorio 
horren irakurketa egiteko eta liburua ere 
argitaratu du Sarrionandiaren narrazioa 
berreskuratuz. 

Durangoko neskatilaren gertaeraren 
kasuan, Cartagenak 1450ean bere kro-
nika idatzi zueneko abagune historikoa 
aintzat hartzekoa dela iruditzen zaio 
musikariari: judu konbertituen kontrako 
kanpaina betean,  bere esanetan asma-
kuntza literario baten aurrean egon gai-
tezke, “erabilera moralizatzailea” duena.

SANBENITOEN ATZETIK
Berrojalbizek berritasun ugari dakartzan 
ikerlanak argitaratu ditu azken urteetan 
Durangoko herejeen inguruan, eta mugi-
mendu hark denboran uste baino gehia-
go iraun zuela iradokitzen du Los herejes 
de Amboto. “Luteranos” en el año 1500 
(Anbotoko herejeak. Luteranoak 1500 
urtean, Pamiela, 2018) liburuan. Orain 
arte gaia landu duten historialariek ez 
dute argitu noiz hasi eta noiz amaitu zen 
Mellaren jarraitzaileen heresia. Doku-
mentuetan ageri den azken erreferentzia 
1466koa da, hau da, bi hamarkada geroa-

KURUTZIAGA
XV. mende amaierako edo XVI. mendeko 

lau metro garaiko gurutze gotikoa 
Durangoko Kurutziaga errabalean 
zegoen kokatua lehen, eta egun 

Durangoko Kurutzesantu Museoan 
gordetzen da. Batzuen ustez, herejeen 

kontrako prozesuaren ondorioz egin zen.

gokoa, eta Gipuzkoako hiribilduei hereje 
horiek pertsegitzeko emandako errege-
baimen bat da. Hortik aurrera, badirudi 
“sorginen” jazarpenak ordeztuko duela 
kontrol soziala. Hala, inkisidoreak behin 
baino gehiagotan ikusiko ditugu erasoan 
XVI. mende hasieran Durangaldean. 

Estanislao Labayruk, Bizkaiko histo-
riari buruzko bere liburuan, 1500. urtean 
Inkisizioko epaileek sutara edo kartze-
lara kondenaturiko 23 pertsonen izen-
abizenak ekarri zituen, XVI. mendean 
idatziriko dokumentu batetik hartuak, 
gehienak emakumeak: Maria Muntxaraz, 
Marina Arrazola, Maria Zearra, Domenxa 
Agirre, Juana Bilbao, Teresa Zumelaga… 
Kronika zaharrek aipatzen zituzten “An-
botoko sorginak” izango zirela uste izan 
zuen abade bizkaitarrak. Baina jatorrizko 
dokumentuko hitz bati ez zion jaramonik 
egin, gaizki zegoelakoan: kondenaturi-
koak “luteranoak” zirela jartzen zuen. 
Izan ere, Martin Luteroren doktrina ez 
zen 1518. urtera arte sortu… 

Hitz horretatik tiraka, Berrojalbizek 
azaleratu du egiaz inkisidoreen atzapa-
rretan eroritako pertsona horiek Mella-
ren jarraitzaileak zirela, herejeak. Horre-
tarako jatorrizko dokumentua aurkitu 
eta zerrenda hori Durangoko elizan egon 
zitezkeen beranduagoko Sanbenitoen 
transkripzio bat dela ondorioztatu du, 
hortik “luterano” hitzaren anakronismoa. 
Sanbenitoak zigortuei erre aurretik jar-
tzen zitzaien zaku modukoak ziren, haien 
izen-abizen eta kondenarekin, eta elizan 
zintzilikatuta mantentzen ziren hurrengo 
belaunaldien eskarniorako. 

EMAKUME EZKONGABE ETA 
ALARGUNAK
Durangoko herejeen artean kondenatu-
riko gehienak emakumeak ziren. Ezin 
ahaztu dezakegu urte horietan ekingo 
diola kapitalismo patriarkalak gorpu-

tzen desjabetze prozesuari, Silvia Fede-
ricik gogoratu bezala. Behe Erdi Aroko 
krisi demografikoan emakumeek erre-
produkzioaren gain zuten kon-
trola mehatxu gisa hartu zen 
eta “heresiaren jazarpene-
tik sorginen ehizarako 
trantsizioa prozesuan, 
heretikoaren figura 
emakumeekin iden-
tifikatu zen gero eta 
garbiago”. Federicik 
dio badagoela “ja-
rraikortasun” bat he-
rejeen kontrako erre-
presioaren eta sorgin 
ehizaren artean: herejeak 
gehien pertsegitu ziren tokie-
tan hasi ziren sorginen kontrako 
lehen prozesuak. 

“1500ean [Durangon] erretako ha-
maika lagunetatik bakarra zen gizonez-
koa –azaldu zion Berrojalbizek ARGIAri 

bere ikerlanaren inguruan eginda-
ko elkarrizketa batean–. Jada 

hilak ziren beste zazpi 
emakume ere kondenatu 

zituzten, gorpuak kan-
posantutik atera eta 
erre zituzten. Zerga-
tik? Baten batek agian 
torturapean egindako 
aitorpenetan ardu-

rak hildako bati lepo-
ratzea nahiago zuen. 

Herejeek ezin zuten lur 
santuan egon, horregatik 

lurpetik atera eta erre egiten 
zituzten haien gorpuak”. Torturen 

eta suaren bidezko exorzizazioak hain 

Durangoko herejeen 
artean kondenaturiko 

gehienak emakumeak ziren. 
Ezin ahaztu urte horietan 
ekingo diola kapitalismo 
patriarkalak gorputzen 
desjabetze prozesuari

ALARGUNAK ETA EZKONGABEAK. Bizkaitar baserritar emakumeak Gasteizko 
merkatura joaten erakusten duen grabatua. Emakume alargunak eta ezkongabeak izan 
ziren Inkisizioaren jazarpena jasan zuten kolektiboetako batzuk. WIKIMEDIA

maila sofistikatua izan zuen, batzuen 
ustez metodo zientifikoaren akuri izan 
zirela gorputzok.

Durangoko herejeen kontrako XV. 
mendeko prozesu handietan ere, ema-
kumeak dira protagonista. Iñaki Baza-
nek egin ditu kontu batzuk: eskomunioa 
ezarri zieten 87 herritarren artean 50 zi-
ren emakumeak, eta ezkongabeak gehia-
go ziren ezkonduak baino. “Horrek bat 
egiten du doterik ez duten eta baztertu-
rik dauden emakumeen Durangaldeko 

testuinguru sozio-ekonomikoarekin”, 
dio EHUko historialariak Norba aldizka-
rian argitaraturiko artikulu batean. 

Ezkongabeak eta alargunak jomugan 
jarri zituzten, batez ere eredu ideal bat 
jarraitzen ez zutelako. Amaia Nausiak 
Nafarroako alargunen kasuan dio, ema-
kumeen gutxiagotasun biologikoaren 
diskurtsoa zalantzan jartzen zuten neu-
rrian, ez zegoela “subertsio handiago-
rik emakume batek bere gorputzaren 
kontrola hartzea baino”. Azken batean, 

TERESA AGIRRE
Zergak ordaintzen zituen ehulea 

Europan XII. mendean lehen 
heresiak sortu zirenetik, Eli-
zak euren kontrako gurutza-
dak egin zituen. Albiko kata-

roen kontrako lehen erasoa 1209an 
agindu zuen Inozentzio III.a Aita 
Santuak, eta hortik aurrera eten-
gabe pertsegitu zituzten. Kataroak 
ziren –valdiarrekin eta "Lyoneko 
pobreekin" batera– sekta nagusie-
na Europa Mendebaldean, batez ere 
Okzitanian, eta gerra, heriotza zigo-
rra edo ezkontza arbuiatzeagatik 
nabarmendu ziren. 

Silvia Federicik Caliban eta sor-
gina liburuan dioenez mugimendu 
hereje horiek "programa sozial" oso 
bat zuten eta eliz-doktrina nagusien 
desbideraketa bat baino gehiago, 
bizitza sozialaren demokratizazio 
erradikala eskatzen zuten protesta 
mugimenduak ziren, batez ere ba-
serritarren artean –Friedrick Engel-
sek hereje baserritarrak eta hereje 
burgesak desberdintzen zituen–. Ez 
da harritzekoa, beraz, Elizak "here-
siaren salaketa erabiltzea intsubor-
dinazio sozial eta politiko forma oro 
erasotzeko", dio Federicik.

Erdi Aroko proletargoaren ar-
tean, ehuleak ziren langile-masa za-
balenetakoa. 1377an Ypres (Flan-
dria) hiriko ehuleak nagusien kontra 
armatan altxa zirenean, matxino 
gisa ez ezik hereje gisa ere erre zi-
tuen Inkisizioak. Eta ez ziren gutxi 
izan eskomunioa jaso zuten iruleak 
euren lana garaiz ez betetzeagatik.

Durangon 1500. urtean sutara 
kondenatu zituzten emakumeen ar-
tean ere baziren ehule eta iruleak, 
tartean Teresa Agirre izenekoa, Ar-
tekalen bizi zen durangarra. Udal 
artxiboko dokumentuetan, zergak 
ordaintzen zituen herritarren errol-
dan ageri da bere izena, eta Ander 
Berrojalbiz ikerlariaren ustez ba-
liteke alarguna edo ezkongabea 
izatea eta "bere kabuz tributatzen 
zuen emakume independentea" iza-
tea. Akaso horregatik ere amaitu 
zuen inkisidoreen atzaparretan?

Egungo osasun 
sistema ulertze-
ko ezinbesteko 
liburua osatu zuten 
Ehrenreichek eta 
Englishek. Historian 
zehar, emakumezko 
osasun-langileek 
izandako bazterketa 

azaltzen dute, sorginkeria egotzi-
ta kriminalizatzen hasi zirenetik 
gaur arte. Maria Colerak euskarara 
itzulita, gorputzen eta medikuntza-
ren gaineko kontrolaren garrantziaz 
jabetuko da irakurlea.

Sorginak, emaginak 
eta erizainak
Barbara Ehrenreich / Deirdre English
KATAKRAK, 2019 / EUSKARA"Alargunak: 

erresistentzia 
femeninoaren 
historia bat", 
halaxe du goiburu 
Amaia Nausiaren 
lan honek. XVI. 
mendeko Nafarroan, 
patriarkatuaren eta 
kapitalismoaren 

arteko besarkarda estutu zenean, 
emakume alargunek bereziki jasan zuten 
pertsekuzioa azaltzen du historialariak. 
Herejeen kontrako errepresiotik sorgin 
ehizarako trantsizio lazgarrian, eutsi 
egin zioten euren egoerari, "aurrekaririk 
gabeko intsumisio ariketa eginez".

Ni casadas ni sepultadas
Amaia Nausia Pimoulier
TXALAPARTA, 2022 / GAZTELANIA

Errealitatearen 
eta fikzioaren 
artean 
korapilatzen 
den historia 
kontatzen 
du liburuak, 
Durangon 
1444an sutan 
amaitu zuen 

neskatila hereje baten inguruko 
kondaira oinarri hartuta. Joseba 
Sarrionandiak kartzelan zela 
idatzitako narrazio batetik 
abiatuz, herejeen inguruan Ander 
Berrojalbizek egin ikerketen 
muina jasotzen du lan honek.

Herejeen alaba
A. Berrojalbiz / J. Sarrionandia
PAMIELA, 2017 / EUSKARA

Gaian sakontzeko...

lekaimeek euren nagusiei obeditzen zie-
ten, ezkonduek senarrei eta dontzeila 
nerabeek gurasoei… baina ezkongabe 
geratzen zirenek eta alargunek, zeini 
obeditzen zioten? Autonomia edo as-
katasun horrek zekarkien botere zatiak 
bihurtzen zituen arriskutsu, eta hereje 
edo sorgin bezala estereotipatzea izan 
zen haien kontra egiteko modu bat. Na-
farroan sorgin izateagatik epaitutako 
emakume gehienak ezkongabeak edo 
alargunak zirela dio Nausiak, besteak 
beste, “deabruaren tentazioei aurre egi-
teko gaitasun gutxiago zutelako”. 

Beste batzuetan herejeen nahiz us-
tezko sorginen lanbidea zen aitzaki, izan 

ehuleak zirelako izan emagin zirelako. 
Maria San Juan Garonda mungiarra be-
zala, emagina bera, 1508an Durangoko 
Juan de Frías inkisidoreak sutara kon-
denatua “hereje apostata eta sorgina” 
izateagatik, bere sanbenitoak azpimarra-
tzen zuenez. Sua berriz ere arma exorzi-
zatzaile: “Monastegiko liburu zaharrak 
oroitu nituen –dio Sarrionandiaren na-
rrazioko fraideak–, haietan herejeen ari-
mak su benedikatuak soilik sendatzen 
dituela irakurria bait nuen”.

ATZOKO ETA GAURKO HEREJEAK
Mellaren heresiaren oihartzuna Du-
rango eta inguruetan denboran no-

raino iritsi zen jakitea gaitza da. Ge-
roago beste kasu batzuk izan ziren. 
Esaterako, XVII. mendean dominiko 
apostata baten berri dugu, eta XIX. 
mendean Manzaneroa ezizeneko Ma-
llabiko herritar iragarle batek lortu 
zuen Durangoko Artekaleko etxe ba-
tean taldetxo bat biltzea “Jainkoaren 
azken epaiaren” aurrean prestatzen 
hasteko… Beste behin, erregimen eta 
ekonomia krisi garaian, bidelapur eta 
matxinoekin batera agertzen zaizki-
gu bestelako disidenteak. Eta gaur? 
Zein dira krisi garaiotan pentsaera na-
gusiekin bat ez datozenak? Zein dira 
gaurko herejeak? 

izatea ona da

1.700 hornitzailerekin 
lan egiten du, 770 milioi eurotik 

EUSKAL LITERATURA ITZULIA

Zer irakurtzen diguten 
katalanek eta 

zergatik hain gutxi

  GORKA BEREZIARTUA MITXELENA       PAULA ESTÉVEZ

Katalanera itzulitako euskal literaturak 1982tik 2020ra bitartean 
izan duen bilakaera aztertu du Aritz Galarraga Lopetegik 

aurtengo martxoan defendatu duen doktore-tesian. Ikerketak 
bi kulturen arteko harremanari buruz dauden zenbait uste 
datuekin kontrastatzeko balio du, baita gertatzen ari den 

eboluzioaz jabetzeko ere. 

Topikoak dio euskaldunen 
eta katalanen artean afinita-
te handia dagoela. Gustatzen 
zaizkigula katalanak. Beste 
hark esango lukeen moduan, 

“gauzak” egiten dituztelako. Edo gazte-
lania ez den hizkuntza batean funtzio-
natzen dutelako, guk (ejem) bezala. Edo 
kontu are politikoagoengatik. Auskalo 
zergatik, baina bada zerbait hor. Gus-
tatzen zaigu paraje haiek bisitatzea ere. 
Eta beraiei, gure klima terriblea gora-
behera, antzera pasatzen zaie: jarri be-
larria hemen inguruko kale turistikoren 
batean udan, laster desberdinduko duzu 
gainontzeko bisitarien artean Vilanova i 
la Geltrútik etorri den Montseren ahos-
kera mediterraneoa, “avui també plou? 
Quines vacances de m...” esaten.

Hori horrela denez gero, pentsa 
zenezake afinitate kulturala ere egon 
daitekeela. Berez etorri beharko lu-

keela, adibidez, gure liburu esangura-
tsuenak katalanera itzultzea eta hango 
irakurleen artean harrera on samarra 
edukitzea. Ez da horrelakorik gerta-
tzen ordea. Edo ez guztiz. Edalontzia 
erdi beteta ikusi nahi duenarentzat, 
badira datu deigarriak, adibidez gaz-
telaniaren ondoren katalanera itzul-
tzen direla euskaratik liburu gehien, 
frantsesaren eta ingelesaren aurretik. 
Eta egia da inoiz ez dela orain bezain-
beste liburu itzuli izan. Baina titular 
gisa ondo gera daitezkeen esaldi ho-
rien pean datuak daude, edalontzia 
erdi hutsik dagoela esanez: 2010etik 
2020rako hamarkadan, urteko bost 
liburu itzuli ziren katalanera gehienez. 
Kopuru oso xumea, alegia. 

AURREIRITZIETATIK DATUETARA
Bi literaturen arteko harremana sakon 
aztertu du Aritz Galarraga Lopetegik 

La literatura vasca traduïda al català 
(1982-2020) doktore-tesian. Aurtengo 
martxoan Bartzelonako Unibertsitate 
Autonomoan defendatu zuen lan hori 
oso baliagarria da “airean bezala zeu-
den ideia batzuk” –aipatutako afinita-
tea, adibidez– datuen bidez konfirma-
tzeko edo gezurtatzeko. “Izan ere, hazka 
pixka bat egin eta ikusten duzu, tesiak 
hartzen duen kronologian, 1982-2020, 
guztira 58 helduentzako liburu itzuli 
direla euskaratik katalanera. Tarte ber-
tsuan, 1975-2006, ingelesetik katala-
nera prosazko, eta bakarrik prosazko, 
3.282 lan itzuli ziren, frantsesetik 1.110 
eta alemanetik 706”, azaldu du Gala-
rragak. Import/export balantzea deso-
rekatuta dagoela ere begi-bistakoa da: 
“Euskaratik bigarren lekuan katalanera 
itzultzen den bitartean, argi dago kata-
lanetik euskarara itzultzea ez dagoela 
katalanen lehentasunen artean”. 

Hori zerk eragiten duen ere aztertu 
du ikertzaile eta idazle hondarribia-
rrak eta, hasteko, euskarazko liburuak 
kanpoko irakurleentzat itzultzea feno-
meno oso berria dela nabarmendu du: 
“Euskal literatur sistemak, zentzu guz-
tiarekin, beste hizkuntzetako literatu-
ra euskarara ekartzea lehenetsi zuen 
80etan, 90etan, kontrako norabidean 
itzultzen hasi aurretik. Are gehiago, 
esango nuke euskal literatura beste 
hizkuntzetara itzultzea oraindik ere 
hasierako fase batean dagoela”. Eran-
tsi du “herabe samar” sumatzen ditue-
la hemengo eragileak ildo horretan, 
atzerrirako itzulpena “urrun baitago 
oraindik zerbait lehentasunezkoa, es-
trukturala izatetik”.

ATXAGAK IREKITAKO BIDETIK
Tesian nabarmen geratzen den beste 
kontu bat da bi literaturen arteko zu-
biak ez direla beti zuzenak izan, “Espai-
niako sistema literarioak pisu handia 
izan duela kasu batzuetan”. Urte luzez 
katalanera zer itzuli erabakitzeko, no-
labait esateko, eskala egiten zen Madri-
len, gaztelaniazko unibertsoak sekula-
ko indar legitimatzailea eduki duelako. 
Eta Galarragaren arabera, “Espainiako 
sistemak ‘literatura periferiko’ deitu 
izan diren horietako ordezkari bana” 
bakarrik bihurtu du ikusgai. Euskal li-
teraturaren kasuan, Bernardo Atxagak 
bete du rol hori. 

Asteasuarra da katalanera gehien 
itzuli duten euskal idazlea, guztira ha-
mabi liburu. 1990ean Obabakoak-ekin 
hasitako bideak ia 20 urteko jarraipe-
na izan zuen 2009an Zazpi etxe Fran-
tzian itzuli zioten arte. “Tarte horretan, 
maiz Atxagarenak ziren urtean itzul-
tzen ziren liburu bakarrak –90eko ha-
markadan adibidez, guztira bederatzi 
liburu itzuli ziren, horietatik sei Atxa-

garenak–”. Sendoak ziruditen apustuak 
ere jarri ziren martxan: La Magrana 
argitaletxeak “Bernardo Atxaga bi-
blioteka” sortu zuen, idazlearen obra 
osoa itzultzeko asmoz. Jaume Fuster 
eta Roald Dahl bezalako idazleek zeuz-

katen horrelako bildumak argitaletxe 
berean. Galarragaren ustez, “horrek 
adierazten du garai hartan Atxagak sis-
tema literario katalanean zeukan posi-
zioa”. Zoritxarrez, editorialak izandako 
arazo ekonomikoengatik bilduma –eta 

ARITZ GALARRAGA. Ikertzaile eta idazle hondarribiarrak martxoan defendatu zuen katalanera 
itzulitako euskal literaturari buruzko tesia Bartzelonako Unibertsitate Autonomoan. 

argitaletxea bera, Kataluniako zigilu in-
dependente garrantzitsuenetako bat– 
desagertu egin ziren. 

Azken urteetan gertatu den joera-al-
daketa ere jasotzen du tesiak: “2009koa 
da Atxagari katalanera itzuli dioten azken 
liburua”, azaldu du. “Eta geroztik bere 
ekoizpen literarioak ez du etenik izan, 
liburu nabarmengarriak ere publikatu 
ditu euskaraz, Nevadako egunak (2013) 
edo Etxeak eta hilobiak (2019). Gaztela-
niara itzuli izan diren liburuak, Alfaguara 
bezalako etxe inportante batean. Baina, 
katalanera ez”. Hutsune hori beste eus-
kal idazle batzuen lanak itzuliz bete dute 
Katalunian, gure letren “ordezkaritza ko-
ralago” bat osatuz, Galarragaren ustez: 
“Euskal literaturan azken garaiotan ger-
tatu den gauzarik interesgarrienetakoa 
izan da, zalantzarik gabe, emakumezko 
idazleen agerpen gero eta konstanteagoa. 
Bada, katalanera itzulitako euskal litera-
turak agerpen hori islatzen du azkenal-
dian, eta Eider Rodriguez, Uxue Apaolaza 
edota Katixa Agirreren liburuak hasi dira 
itzultzen katalanera”.

DINAMITATUTAKO ZUBIAK
Gaur egungo gure literaturaren argazki 
osoagoa eman dezakete, beraz, katala-
nera egindako azken itzulpenek. Baina, 
hala ere, badira nahiko deigarriak diren 
hutsuneak. Azpi-ordezkatutako idazleak 
daude, adibidez Koldo Izagirre –haren 
pare bat liburu baino ez dituzte itzuli: 
Nik ere Germinal! egin gura nuen aldarri 
eta Sua nahi, Mr. Churchill?– edo Arantxa 
Urretabizkaia –Zergatik Panpox 1982an 
itzuli zutenetik ez da haren lanik argita-
ratu Katalunian–; baita zuzenean ordez-
katuta ez daudenak ere, eta ez edozein: 
Ramon Saizarbitoria, Itxaro Borda eta 
Anjel Lertxundi, adibidez. 

Lehenago azaldutako arrazoiek espli-
ka dezakete hori gertatu izana –kanpora 

begira itzultzeko ohitura falta, idazle ba-
karrak euskal literatura guztia ordezka-
tzea–, baina adibidez Joseba Sarrionan-
diarekin pasa dena aztertuta, arrazoi 
estraliterarioen pisua ere sumatu du 
Galarragak. “Modu nahiko garaikidean 
itzuli zuten lehen aldiz katalanera Na-
rrazioak, 1986an, baina gerora 25 urtez 
baino gehiagoz egon da katalanez pu-
blikatu gabe”, azaldu du. “2012an itzuli 
zuten bigarren aldiz, eta geroztik beste 
bi lan ere itzuli dizkiote, Pol·len argitale-
txearen eskutik, guztiak ere”.

Bi urte horien artean, 1986 eta 2012, 
gertakari bat dago: ETAk Hipercorren 
egin zuen atentatua. 21 hildako eta lu-
rrikara bat eragin zituena, bai euskal 
gizartean, baita Kataluniakoan ere. 
“Puntu eta bereiz bat izan zen katalanek 
euskalduntasuna hautemateko moduari 
dagokionez”, Galarragaren ustez. Eztan-
da hura baino bederatzi egun lehenago 
Europako hauteskundeak izan ziren eta 
HBk ia 40.000 boto lortu zituen Kata-
lunian. “Babes hori guztia hankaz gora 
jarri zuen, noski, atentatuak, zeina Ka-
taluniako mugimendu independentistak 
ere gogorki kritikatu zuen”. Francoren 
diktaduran eta 78ko erregimena ezarri 
ondorengo lehen urteetan sendo sama-
rra zen harremana arrakalatu zen Hi-
percor ondoren. Euskal auziari buruzko 
“pertzepzio aldaketa” horrek, Galarra-
gak dioenez, “bete-betean harrapatzen 
du Joseba Sarrionandiaren figura, eta 
ondorioz obra”.

ITZULPEN-POLITIKARIK BADA?
Azken hamarkadako gertakariek –ETA-
ren amaiera, Kataluniako prozesu in-
dependentista– berriz  gerturatu dituz-
te, apika, bi herrialdeetako biztanleen 
sentsibilitate politikoak. Eta horrez 
gain, Etxepare Institutuaren sorrerak 
ere lagundu du euskarazko lan gehiago 

katalanera itzul daitezen. Zenbat lagun-
du duen zehaztea, ordea, beste errota 
bateko ura da: “Esan daiteke 2010ean 
sortu zenetik euskaratik beste hizkun-
tzetara egindako itzulpenak hasi di-
rela hartzen nola-halako egitura bat, 
aurretik ez zeukatena”, dio Galarragak. 
“Baina, era berean, 2012an Etxepare 
Institutuaren laguntza jaso zuen lehen 
itzulpenetik hona publikatu diren guz-
tiak kontuan hartzen baditugu, guzti-
ra 24, ikus dezakegu horietatik soilik 
bederatzik jaso dutela euskal erakun-
de horren diru-laguntzaren bat; eta, 
ondorioz, beste hamabostek ez dutela 
jaso inolako laguntzarik, gehiengo oso 
handiak. Horrek adierazten du Etxepa-
re Institutuak euskal literatura beste 
hizkuntzetara itzultzeko sistematizazio 
minimo bat ekarri badu ere, gaur egu-
nean oraindik, eta katalanera behintzat, 
itzulia izaterako orduan euskal literatu-
rak beste bide batzuk hartzen dituela”.

Pol·len argitaletxea da beste bide 
horien erakusle nagusia. “Argitaletxe 
kooperatibo bat da, pentsamendu kri-
tikoa sustatu nahi duten liburuak ar-
gitaratzen dituena, modu ekologikoki 
jasangarri batean gainera”, azaldu du 
Galarragak. Sarrionandiaren Moroak 
gara behelaino artean? argitaratu zuten 
katalanez 2012an eta geroztik beste be-
deratzi lan ere itzuli dituzte euskaratik 
katalanera. “Argitaletxeak nahiko leku 
periferikoa dauka Kataluniako litera-
tur sisteman, baina euskal literatura 
katalanez ezagutarazteko egin duten 
esfortzu handia aitortu behar zaie”, 
Galarragaren ustez. Itzulpen politika 
sendoagoen faltan, horrelako aliatuak 
ezinbestekoak baitira. Bestela nekez in-
teresatuko da gure literaturaz Vilanova 
i la Geltrúko Montse, bere etxera, klima 
dudarik gabe atseginagora itzultzen de-
nean. 

H alako batean milaka eta mi-
laka pertsona lerratu ziren, 
modu masiboan, faxismo-
rantz. Babesleku bihurtu zen 
politikoki etxegabe zeudenen-

tzat, deserrotu sozialentzat, existentziaz 
gabetuentzat eta desengainatuentzat”. 
Horrela mintzatu zen Clara Zektin faxis-
moaren masibotasunaz 1923ko ekaina-
ren 20an Internazional Komunistaren 
Batzorde Exekutiboaren Hirugarren Oso-
ko Bilkuran, Mussolini Italiako Gobernu-
ra iritsi zenetik urtebete ere igaro ez zela.

Ehun urte joan dira geroztik, eta Ita-
liako faxismo hartatik edan zuten bes-
telako ideologia eta erregimen politiko 
erreakzionarioen jaiotza, garapena eta 
gainbehera ere historia liburuetan, eta 
pairatu eta borrokatu zituen jendearen 
eta haien ondorengoen memorietan gor-
deta geratu da.

Ehun urte atzera egitea, gaur egu-
netik, ariketa zaila eta interesgarria 
da. Orduko testuetan murgiltzean kon-
tuz ibili behar da gaur egun ezagunak 
iruditzen zaizkigun gertakariak eta 
ikuspegiak topatzean gauza bakoitza 
bere garai historiko eta politikoan ko-
katzearekin. Baina beti da aberasgarria 
jatorrizko iturrietara jotzea, orain his-
toria gisa irakurtzen duguna egunero-
kotasun zutenen hitzetan irakaspenak 
bilatzea.

Faxismoaren oihartzunak iristen 
zaizkigu oraindik ere, are gehiago krisi 
garaiotan. Faxismoarekin antzekotasu-
nak izan ditzaketen pentsamoldeak eta 
ikuspegi politikoak ez dira ezohikoak, 
faxismo osteko ideologia erreakzio-
narioak edo horiek gaur egun aldarri-
katzen dituzten neofaxismoak ugari 
baitira.

1920ko hamarkadan asko idatzi zen, 
nola ez, faxismoaren inguruan. Asko  hura 
modurik zehatz eta zuzenenean aztertzen 
ahalegindu ziren, haren aurka egin eta 
irabazi ahal izateko. Gero gertatutakoa 
historia da eta, hain zuzen ere, horregatik 
da funtsezkoa ezagutzea. Clara Zetkinek 
63 urte inguru zituen Italian faxismoa 
gailendu zenerako, eta ibilbide esangu-
ratsua egina ordurako. 21 urterekin egin 
zuen bat Alemaniako mugimendu sozia-
listarekin, 1878an. Urte horretan, Alder-
di Sozialdemokrata legez kanpo utzi eta 
sozialismoaren alde mintzatzea zigor-
tzen zuten legeak sartu ziren indarrean 
herrialdean. 1891n emakume langileei 
zuzendutako SPDren Die Gleichheit (Ber-
dintasuna) egunkarian editore lanetan 
hasi zen eta 1907an emakume sozialisten 
nazioarteko mugimenduaren sorreran 
paper garrantzitsua bete zuen. 

CLARA ZETKIN

Faxismoari nola aurre egin 
eta nola irabazi, 

herenegun, gaur eta etzi
  PERU IPARRAGIRRE       PAULA ESTÉVEZ

1914an, SPDk gerrako kredituak 
onartu zituen, herrialde barruko bake 
sozialerako adierazpena eginez. Erreali-
tatean, baina, beste herrialdeetako lan-
gileen aurkako gerra adierazpena zela 
salatu zuen Zektinek, Rosa Luxemburg 
haren gertuko kidearekin eta alderdia-
ren ezkerreko ildoko beste hainbatekin 
batera. Alemaniako Alderdi Komunista-
ren muinean egon zen Liga Espartakista 
mugimendu klandestinoan aritu ziren. 

Zetkin Weimarko errepublikako 
Reichstageko parlamentaria izan zen 
1920tik aurrera KPDren izenean, eta 
1921etik aurrera Internazional Komu-
nistako batzorde exekutiboko kidea. 

Egin zituen lanen artean dago hasieran 
aipatu dugun Internazional Komunista-
ren Batzorde Exekutiboaren Osoko Bil-
kurarako idatzitako ebazpena, eta faxis-
moari buruzko beste testu batzuk.

Mike Taber eta John Riddell historia-
lariek Zetkinek faxismoari buruz idatzi-
tako testuak bildu eta liburu txiki bezain 
mamitsua osatu dute: Faxismoaren aur-
ka borrokan. Nola aurre egin eta nola 
irabazi. Maialen Berasategi Catalanek 
ekarri ditu euskarara Zetkinen testuak 
eta Taber eta Riddellen sarrera eta azal-
penak, eta Katakrakek argitaratu ditu. 
Horrela diote editoreek liburuaren sa-
rreran: “Hitz gutxi daude faxismo hitza 

bezainbeste erabiltzen direnak eta era 
berean hain gutxi ulertzen”. Ulermen ho-
rretan sakontzeko balio dute liburuan 
jasotzen diren Zetkinen testuek.

Lehen Mundu Gerraren osteko Italian 
zegoen krisi sozial betean topa daiteke 
faxismoaren jatorria. Benito Mussolinik 
sustatutako Fasci Italiani di Combatti-
mento delakoa proletalgo antolatuaren 
garapenaren kontrako erreakzioa izan 
zen. Garai hartan, Errusiako Iraultza 
gertu izanik, Internazional Komunistako 
kide zen Italiako Alderdi Sozialista bo-
tere politikoa hartzetik gertu egon zite-
keelako ustea zabalduta zegoen. Indar 
militante handiarekin, aurrerapausoak 

CLARA ZETKIN  Martxoaren 8 batez jendaurrean hizketan.

ematen ari zen Italiako langile mugimen-
du iraultzailea. 1920ko irailean milioi 
erdi langilek, metalgintzako beharginen 
bideari jarraituz, Italiako fabrikak hartu 
zituzten, ekoizpena fabrika kontseiluen 
arabera antolatzen hasi ziren, eta hain-
bat lekutan Guardia Gorriak antolatu zi-
tuzten okupatutako fabrikak babesteko. 
Greba eta okupazio horiek trenbideetara 
eta bestelako sektoreetara hedatu ziren 
eta nekazari txiroak ere lurrak okupatzen 
hasi ziren. Taber eta Riddell historiala-
rien arabera, itxura iraultzailea hartzen 
ari zen egoeraren aurrean beldurtuta eta 
zer egin ez zekitela geratu zen Italiako 
klase kapitalista eta gobernua.

Hilabete inguru iraun zuen egoerak, 
baina, azkenean, Italiako Alderdi Sozia-
listak eta haren mendeko sindikatuak 
kapitalistek desesperazioz egindako 
promesen truke fabrikak husteko eraba-
kia hartu zuten. Kapitalismoaren amaie-
ra gertu ikusten zuten langileek fabrikak 
utzi behar izan zituzten hala, Taber-ek 
eta Riddell-ek kontatzen dutenez, eta, 
hain zuzen ere, mugimendu horren po-
rrotak lur-jota utzi zuen langile mugi-
mendua. Testuinguru horretan indarra 
hartu zuen Mussoliniren faxismoak, ki-
deak bilduz eta langile mugimenduaren 
aurkako erasoak ugarituz. Horretarako, 
kapitalisten dirua eta Poliziaren eta Ita-
liako estatuaren babesa zituzten faxis-
tek. 1922ko urrian bilakatu zen Musso-
lini Italiako lehen ministro, eta ordurako 
masa mugimendua zen faxismoa. Behin 
botere politikoa eskuratuta sindikatuak 
eta langileen antolakunde independen-
teak deuseztatzeko azken kolpeak eman 
zituen Mussolinik.

Zetkinen aburuz, kapitalismoaren kri-
si ekonomikoan eta estatu burgesaren 
desegitean daude faxismoaren sustraiak. 
Krisi garaietan proletalgoa are gehiago 
pobretzen da, eta masa burges txiki eta 

ertainak proletarizatzen dira. Horren au-
rrean, kapitalismoa gainditu eta gizar-
tea berrantolatzeko zeregina du langile 
mugimendu iraultzaileak. Asmo horren 
porrotak sozialismoarekiko desatxiki-
mendua ekarri zuen Italian, lehenago 
politika erreformisten mugek haiekiko 
desatxikimendua ekarri zuten bezala. 
Gainera, ordena kapitalistaren endeka-
penak mehatxatzen dituen gizarteko 
kapa burges txikientzat bereziki erakar-
garria da, haien existentziarako segurta-
suna bermerik gabe ikusten baitute. Kla-
se kapitalistaren babesa ere eskuratzen 
du mugimendu faxistak momentu batetik 
aurrera, iraultza proletarioaren 
aurka eta boterean manten-
tzeko estatuaren ohiko 
tresnez haragoko arma 
gisa ikusten baitu. 

Zetkinek dioenez, 
demagogia antikapi-
talista darabil faxis-
moak masak bere-
ganatzeko, hasieran, 
nahiz eta une batetik 
aurrera burokratizatu 
eta eduki demagogiko 
hori lausotzen den. Bes-
talde, nazioa indar sozial 
guztiak batzen dituen komu-
nitate gisa eta estatua ideal faxistak 
ezartzeko tresna gisa aurkezten du mu-
gimendu faxistak, klase kontraesan eta 
interes guztien gainetik kokatuz biak, ele-
mentu bateratzaile gisa.

Faxismoaren aurkako borrokan en-
fasia autodefentsan jarri zuen Zetkinek, 
batez ere proletalgo antolatuaren klase 
borrokaren indarra azpimarratu zuen, 
segurtasun fisikoa eta antolakundeen bi-
ziraupena bermatzeko. Aldi berean, faxis-
moaren erakargarritasuna politikoki ere 
borrokatzeko beharra jarri zuen mahai 
gainean, klase ertaina ere interpelatu 

behar zela esanez. Zentzu horretan, faxis-
moa fenomeno militar gisa soilik ikustea 
akatsa zela idatzi zuen, alde politiko eta 
ideologikoari ezikusia egiten baitzitzaion 
hala. Faxismoari aurre egiteko langileen 
fronte baten beharra azpimarratu zuen: 
“Faxistei gauza bakarra axola zaie: kla-
se-kontzientzia duen proletario bat aur-
kitzen badute, hura txiki-txiki egitea”. 
Zetkinek ia ezinbestekotzat jotzen zuen 
faxismoa garaitu ahal izateko langileen 
eta nekazarien gobernu bat, kapitalis-
moaren krisi sozialari erantzun bat ema-
teko burgesiari boterea kenduko diona.

Esan bezala, gaur egun ere faxismoa-
ren –edo bestelako ideologia 

erreakzionarioen– mehatxua 
ez da baztertzekoa. Krisi 

garaiak bizi ditugu, eta 
ikusten ari gara krisi 

ekonomikoak gehien 
kaltetzen duena be-
rriz ere pobretzen 
ari den proletalgoa 
dela eta ongizate 
estatuaren abaroan 

egonkortutako klase 
ertaina desegiten ari 

dela ongizate estatua 
desegiten ari den bezala. 

Duela mende bateko eta gaur 
egungo egoerak konparatzea ez da 

erraza, baina badago elementu bat oso 
desberdina dena, eta hori da langile mu-
gimendu iraultzailearen erabateko de-
sagerpena. Orain are lan handiago eta 
beharrezkoagoa da Zetkinek 1923ko 
txostenaren amaieran idatzi zuena: “Pro-
letario guzti-guztiek sentitu behar dute 
zerbait gehiago direla soldatapeko es-
klabo hutsak baino, kapitalismoaren eta 
autoritateen ekaitz-erauntsien mende 
dauden jostailuak baino. Klase iraultzai-
le baten parte direla sentitu eta ulertu 
behar dute”. 

“Faxismoa babesleku 
bihurtu zen politikoki 
etxegabe zeudenentzat, 
deserrotu sozialentzat, 

existentziaz gabetuentzat 
eta desengainatuentzat”

Clara Zetkin

Egunerokotasunaren zama, abia-
dura eta konplexutasuna as-
tunegiak bilakatzen direnean, 
batzuetan, sinpletasuna dugu 
amets, zibilizazio kapitalistaren 

gurpil geldiezinaren zaratatik eta za-
palkuntzatik aldentzea, oraindik beste 
erritmo bat duela dirudien naturara ger-
turatzea, “itzultzea”. Horretarako ikus-
pegi aproposa da AEBetako Ingalaterra 
Berrian 1820 eta 1830 urteen bueltan 
gorpuztu zen Transzendentalistena. 
Haien artean bereziki ezaguna da Henry 
David Thoreau (1817-1862). Naturalista 
eta idazlea izan zen, besteak beste, eta 
haren liburu sonatuena euskaraz irakur 
dezakegu joan den udazkenetik. Kata-
krak etxeak eman zuen argitara Walden, 
Danele Sarriugarteren itzulpenean. 

Itzulpen lanaz gain aipagarria da libu-
ruaren aparatu kritikoa, Antonio Casado 
da Rocha adituaren hitzaurrea eta ira-
kurketa-ibilbide proposamena eta libu-

ruko askotariko erreferentziak argitzen 
dituzten oin-oharrak, egilera eta obrara 
gerturatzeko laguntza ezin hobea.

Harvarden ikasketak burutu, fami-
liaren arkatz-fabrikan arkatzak egite-
ko modurik hoberena bilatu eta topatu 
eta irakasle lanetan aritu zen Thoreau 
1840ko hamarkadaren erdialderako, 
baina badirudi obra literario esangu-
ratsu bat idatzi ahal izateko asmoari 
bide eman ezinik zebilela. William Ellery 
Channing poetak gutun batean horrela 
idatzi zion 1845eko martxoan: “Ez dut 
zuretzat lur honetan ezer irudikatzen ez 
bada behinola ‘Briars’ izendatu nuen ze-
laia; joan bertara, eraiki zuk zeuk txabo-
la bat, eta hasi bertan zeure burua jateko 
prozesu handia. Ez dut beste alternati-
barik, beste esperantzarik zuretzat. Jan 
ezazu zeure burua, ez duzu beste inor 
jango, ez beste ezer”.

Ralph Waldo Emerson transzenden-
talista, Thoreauren kide eta babesleak 

Concordeko (Massachusetts, AEB) Wal-
den aintziraren inguruko baso zati bat 
utzi zion Thoreauri, ingurua zaintzearen 
truke. Bertan txabola bat eraiki zuen, 
bere eskuez eta ingurukoen laguntzaz. Bi 
urte, bi hilabete eta bi egun eman zituen 
hor, 1845eko uztailaren 4tik 1847ko 
irailaren 6ra. Bilaketa espiritualaren eta 
testigantzaren artean mugitzen da testu 
aberatsa. Elkarrizketa bezala luzatzen 
eta korapilatzen da, baina elkarrizketa 
bezala jariatzen du. Egonaldia bizimodu 
sinplearen bilaketa praktikan jartzeko 
baliatu zuen Thoreauk. Bilaketa bikoitz 
horretan ez zuen bere burua isolatu, la-
guntza izan zuen txabola eraikitzerako 
orduan, bisitari ugari izan zituen, eta 
bera ere maiz joaten zen herrira, etena 
ez zen gizartearekiko, baizik eta gizar-
tearen dinamika batzuekiko.

Xedea sinpletasuna izanik ere, abu-
ruen, aurreiritzien, tradizioaren, iruzu-
rraren eta itxuren lokaztian hondora-

HENRY DAVID THOREAU

Bizitzaren muinaren bila
  PERU IPARRAGIRRE       PAULA ESTÉVEZ

tzeaz ari da Thoreau liburuan, horren 
guztiaren pean legokeen arrokaz osa-
turiko hondo gogor batera heldu arte, 
dioenez, errealitatea dei dakiokeena. 
Horretarako, iturri askotako uretatik 
edaten du Thoreauk, baina liburuan 
behin eta berriro aipatzen ditu India-
ko tradizio filosofikoaren irakaspenak, 
egile latindar eta greko klasikoak… 
Irakurketa eta entzuketa batzen ditu, 
naturaren behaketa eta meditazioa, es-
piritualtasuna eta auzi politikoak; eta 
ez zaio falta umorerik, satirarik, distan-
tziak batzuetan lausotzen duena.

Modu argian azaldu zuen Thoreauk 
berak zein zen bere asmoa: “Basora joan 
nintzen modu deliberatuan bizi nahi 
nuelako, bizitzaren funtsezko egitateak 
soilik kontuan hartzeko, eta ikusteko 
ea irakasteko zuena ikas nezakeen, he-
riotza heltzerakoan ez nintzela bizi izan 
kontura ez nendin. … Sakonki bizi nahi 
nuen, eta bizitzaren muin guztia zurru-
patu, irmoki eta espartarki bizi, bizitza 
ez zen hori guztia bazterrean uzteko, bi-
zitza bere terminorik oinarrizkoenetara 
murrizteko, eta, gogorra balitz bere go-
gortasun oso eta zinezkoa jasotzeko, eta 
bere gogortasuna mundu zabalera argi-

taratzeko; edo sublimea balitz, esperien-
tziaz izateko haren berri, eta hurrengo 
txangoan horren egiazko kontakizuna 
egin ahal izateko”.

Henry David Thoreauk idazteko espa-
zioa topatu zuen Waldenen, bere burua 
mantentzeko bizimodua ateratzearen 
eta idatzi ahal izateko denboraren arte-
ko gatazkak ukatzen ziona. 

Memoriatik abiatuta idazten zuen 
Thoreauk. Horretarako, egunerokoetan 
jasotakoa ohikoa baino koaderno han-
diago batean kopiatzen zuen, pasartea-
ren azpian meditaziorako tartea utziz. 
Oraindik orain iturri agorrezinak dira 
Thoreauren egunerokoak, AEBetan oso-
rik argitaratu ziren lehen egunerokoak, 
24 urtez osatutakoak, bi milioi hitzetik 
gora dutenak, eta sorkuntza literariorako 
baliatutako “long book” koaderno handia. 

Emaitza oparoa eman zuen Waldene-
ko egonaldiak: 1839an bere anaiarekin 
egindako bidaian oinarritutako A Week 
on the Concord and Merrimack Rivers 
liburuaren bi zirriborro amaitu zituen, 
baita miresten zuen Carlyle idazlearen 
inguruko azterlan bat ere. Waldenen bi-
zitzen ari zela egin zuen Maineko Katah-
din mendiaren igoaldiaz ere idatzi zuen, 
baita hain ezaguna den eta euskaraz 
irakur daitekeen Desobedientzia zibila 
liburuaren ernemuinean dagoen hitzal-
dia ere, AEBen Mexikoren inbasioaren 
eta esklabotzaren aurka protesta egi-
teko zergak ez ordaintzeagatik atxilotu 
ostean, gau bat Concordeko espetxean 
igaro ondoren osatutakoa. Walden li-
buruaren lehen zirriborroa ere idatzi 
zuen bertan, 1854an argitaratu zen arte 
berridazten aritu zena. 

Thoreau ez zen 
isolatu, etena ez zen 

gizartearekiko, 
baizik eta gizartearen 
dinamika batzuekiko

baserri biziak
denda biziak

hizkuntza biziak
herri biziak

THOREAUREN TXABOLAREN KOKALEKUA, harri-pila batek markatuta (1908).

MONDRAGON, 
pertsonak elkarlanean
MONDRAGONen jarduera-arloak dira Industria, Finantzak, Banaketa eta Ezagutza. 
Euskal Herrian sustraituta, beren kooperatibek presentzia handia daukate atzerrian.

Hainbat merkatutan marka liderrak ditu: Laboral Kutxa, Copreci, Danobatgroup, 
Eroski, Fagor, Maier, Orkli, Orona, Ulma, LKS eta Orbea, besteak beste.

Enpresa-jardueraz gain, gestio demokratiko propioa duen sistema baten 
bidez garatzen da eta inguruko gizarteaz konprometituta dago.

Kultura, ohitura eta hezkuntza babestea izan du betidanik 
Korporazioak bere ezaugarririk aipagarriena.

www.mondragon-corporation.com

EUSKARAZKO HEDABIDEAK ETA JABETZA INTELEKTUALA

Eztabaida dago edukien 
partekatzeaz

   XABIER LETONA BITERI

Jabetza intelektuala beti da garrantzi-
tsua, sarri arazo iturri ere bai, eta ho-
rregatik mundu osoan ondo araututa 
dagoen esparrua da. Merkatua jaun eta 
jabe, eta salerostea eta lehia horren ga-
rrantzitsua den kapitalismoan, jabetza 
intelektuala batez ere copyright zigilua-
rekin babesten da. Munduko sorkuntza 
gehiena zigilu horren pean sortzen eta 

gizarteratzen da. Baina dena ez, molde 
horri kontrajarriz, gero eta gehiagok 
konpartitu nahi baitute sortzen dutena, 
eta ondorioz, herritarrak eta taldeak hasi 
ziren ekoizten copyleft filosofiarekin; 
horregatik joan dira hedatzen Creative 
Commons lizentziak. Euskal hedabi-
deen ekoizpena nola partekatzen du-
gun aztertu dugu erreportaje honetan.

Natura ez den gainerako 
guztia norbaitek sortuta-
koa da. Sormena giltzarri 
da eta, beraz, arazotsua 
ere bai, hainbat erpine-
takoa, eta euskal hedabi-

deak ere ez dira salbuespen horretan. 
Aurreratuko diogu irakurleari, gai hau 
une honetan beroa dela euskarazko ko-
munikabideen artean, sentibera, kon-
tuz jardutekoa. ARGIA horren jakitun 
da gaiari heltzean; lerro hauen gainean 
hitzak josten dituen kazetariak badaki 
esparrua arantzatsua dela, ziztadaren 
bat ere jaso izan du eta haren arrangura 
aditzen du oraindik. Hala ere, gure hiz-
kuntzaren eta edukien zabalkundeaz ari 
gara, partekatzeaz eta elkarlanaz, eta 
hori bera bada aski motibagarria ure-
tara jauzi egin eta lizentzien alorrean 
publikoki murgiltzeko. Ohi legez, bate-
tik, horrek eztabaida sustatzen du eta, 
bestetik, irakurleak merezi du jakitea.

Etxe barruan 2010eko urtarrilean 
hasi ginen Argia-ko kazetarion lana 
Creative Commons lizentziapean jar-
tzen (CC by-sa), eta ireki genuen pro-
zesu bat kolaboratzaileekin aldaketa 
azaltzeko eta oniritzia lortzeko. 2012ko 
abenduan ekoizpen osoa aipatu lizen-
tziapean genuen. Zera esan nahi du 
honek: edonork kopiatu, partekatu eta 
moldatu ditzakeela Argia-ren edukiak, 
baita komertzialki erabili ere, baldin 
eta aipatzen badu egiletza, hau da, he-
dabidea eta kazetaria, eta duen lizen-
tzia berarekin zabaltzen badu. Lehe-
nago ez zuen zigilurik edo bestelako 
oharrik erabiltzen, baina horrek esan 
nahi du copyright lizentzia erabiltzen 
dela, edozelako edukiak berrerabili eta 
partekatzeko egun dagoen murritzena. 
Hala ere, argiakideak biziki pozten ziren 
norbaitek erredakziora deitu eta halako 
artikulua erabiltzeko baimena eskatzen 
zuenean.

Azken hiruzpalau hamarkadetan, or-
dea, eta batez ere interneten etorrera-
rekin, edukiak erabiltzeko eta zabaltze-
ko aukera esponentzialki areagotu da, 
partekatzeko kultura bereziki handitu, 
eta horren adibide esanguratsueneta-
koa Wikipedia da, eduki irekien gainean 
modu kolaboratiboan eraikitako entzi-
klopedia unibertsala. Horrekin jabetu-
ta, beraz, edonork eduki grafikoak edo 
idatzizkoak hartzeagatik poztea ez zela 
nahikoa iritzi zioten Argia-n eta lizen-
tzia aldaketaren urratsa eman zuten, 
edonor gure edukiak berrerabiltze-

ra eta kopiatzera bultzatzeko asmoz, 
hori aldizkariarentzat eta euskarazko 
edukien zabalkunderako onuragarria 
izango zelakoan. Lander Arbelaitz al-
dizkariko kazetariak oroitzen duenez, 
"bultzada hartan, gu geu ere hasi ginen 
zuzenean Wikipedia elikatzen Argia-ko 
edukiekin. Aldizkariko Pertsonaia el-
karrizketan bagenuen Nortasun agiria 
atala, eta horiekin entziklopedian Eus-
kal Herriko pertsonaia piloaren artiku-
luak sortu genituen".

SUSTATU AITZINDARI
Etxekoa aipatu da lehenik, horren 
berri ematea delako samurrena 
kazetari honentzat, baita lizentzia 
irekien erabileran Euskal Herrian 
Argia lehenetarikoa izan zelako ere. 
Gaur egun, euskarazko gehienek lizen-
tzia irekia dute; eta erdarazko gehienek 
itxia. Datu hori ere hor dago. Baina aste-
kariaren aurretik izan zen aitzindaririk 
euskarazko edukiak irekian plazara-
tzen. 2000.ean CodeSyntax informatika 
enpresa sortu zuten Eibartarrak posta-
zerrendaren bueltan ari ziren hiru lagu-
nek eta 2001ean, Goiena-rekin batera, 
Sustatu ataria sortu zuten, hasieratik 
lizentzia irekia erabili zuena.

Luistxo Fernandez Argia-tik eta Eus-
kaldunon Egunkaria-tik zetorren kaze-
taria izan zen CodeSyntaxen sortzailee-
takoa eta Sustatu-ren lehen editorea. 
Gaur egun ere zeregin horretan ari da, 
eta horrek posizio ederra eskaintzen 
dio euskal hedabideen lorratza jarrai-
tzeko: "Orduan nahiko berria zen soft-
ware librean hasi ginen CodeSyntax-en, 
eta hari horretatik, ez dut gogoratzen 
zehatz-mehatz noiz baina nahiko laster, 
Sustatu-ko edukiekin irekian jarraitu ge-
nuen. Software librea orduan ez zen oso 
onartua, baina handik 20 urtera nahiko 
hedatua dago puntako teknologietan".

Edukien alorrean, halaber, Susa ar-
gitaletxeak ehundutako Armiarma ata-
ria ere lizentzia irekiarekin egiten zen 
2000ko hamarraldian, euskal munduan 
kontu horiez inor gutxi arduratzen ze-
nean. Eta euskarazko Wikipediak ere 
irekian eman zituen lehen urratsak 
2001ean. Entziklopediarentzat, gaine-
ra, eduki irekiak ezinbestekoak dira, 
wikilarien lanetik haragoko materia-
la erabiltzekotan, ezinbestez lizentzia 
irekikoa izan behar baitu. Luistxo Fer-
nandezen ustez, "Wikipedia da eduki 
libreen adibide onena, eta euskaraz 
dugun proiektu txukunenetakoa. Eus-

karak daukan eskalarako gure Wiki-
pediaren posizioa nahiko nabarmena 
da. Beraz, Wikipedia ere eduki libreen 
arrakasta da".

WIKIPEDIAKO TALAIA
Galder Gonzalez wikilari ezaguna da, 
hamabost urtetik gora daramatza Wiki-
pedia elikatzen, eta berea talaia onene-
takoa da Euskal Herrian kultura irekia 
nola garatu den behatzeko. Haren esa-
netan, azken bi hamarkadetan eduki 
libreen kulturak gora egin du oro har, 
baina geldiuneak ere izan dira. Wikipe-
dian batez ere irudiak jasotzen dituzte 
esparru irekietatik, ez horrenbeste tes-
tuak. "Hedabideetako testuen estiloa ez 
da Wikipediak behar duena, eta molda-
keta lan handia egin behar da; hala ere, 
batzuetan ongi datoz, hala nola elka-
rrizketa edo biografietan". Bere ustez, 
Euskal Herrian nahiko panorama ona 
dugu irekiarekiko: "Une batean Jaur-
laritzak dirulaguntzen deialdian sari-
tu zuen lizentzia irekiak erabiltzea, eta 
agian horrek ere eragin zuen hedabi-
de askok irekira jauzi egitea. Edozein 
kasutan, oraindik topa ditzakezu Hitza 
batzuk lizentzia irekiarekin eta beste 
batzuk ez". 

Instituzioen esparruan ere aurrera-
pauso handiak izan direla ikusten du 
Gonzalezek, bereziki haien eguneroko 
jardunean –Jaurlaritzaren Irekia, adibi-
dez–, edo museo eta fototeketan: "Baina 
desberdintasun handiak daude haien 
artean, esaterako, Gipuzkoatik Bizkai-
ra. Gipuzkoa nahiko eredu ona da alde 
horretatik". Erakunde publikoekin 
hainbatetan material historikoekin di-
tuzte arazoak: "Materiala beste mende 
batzuetakoa bada domeinu publikoan 
egon beharko litzateke, eta sarri lizen-
tzia itxiarekin dago. Edozein kasutan, 
badirudi gero eta garbiago dagoela diru 
publikoarekin finantzatzen dena irekian 
egon beharko litzatekeela". Eta zientzia 
argitalpenetan ere urratsak eman direla 
dio, ez horrenbeste testuetan, baina bai 
datuen erabileran: "Datuak gaur egun 
lizentzia irekiarekin jarri behar direlako, 
beste ikerlariek ere erabil ditzaten".

Luistxo Fernandezek ere ikusten ditu 
gorabeherak instituzioen esparruan eta 
aipatzen du El Diario Vasco-n  duela gu-
txi jubilatu den Fernando Postigo ar-
gazkilariaren kasua: "Hark San Telmo 
museoari eman zion bere argazki funtsa, 
baina museoak ez du librean jarri. Uler-
tezina da. Kontrara, Indalecio Ojanguren 
XX. mendeko argazkilariaren fondoa Gi-
puzkoako Diputazioan dago eta dena 
librean".

LEHEN ARAZOAK
Argia-k ere, partekatzearen kultura ho-
rren testuinguruan bideratu zituen li-
zentzia berrien lehen urratsak, eta ber-
tako kazetariek pozez ikusi zuten nola 
hurrengo urteetan lizentzia irekiek bi-
dea zabaltzen zuten euskarazko heda-
bideen artean, hasi Tokikom elkarteko 
hedabide etatik eta Berria-raino. Lizen-
tzia aldaketa horietan eragin handia izan 

zuen Eusko Jaurlaritzak dirulaguntzetan 
molde hori saritu izanak. Jaurlaritzaren 
neurriak izan zituen bere argi-itzalak: 
eduki librearen kulturari bultzada han-
dia eman zion moduan, horrek ez zuen 
ekarri hedabide akotan gaiaz sakon hitz 
egitea, eta eduki libreekin lan egiteak 
zer dakarren ulertzea.

Horren ondorioz, bereziki azken hi-
ruzpalau urteetan, Argia-k arazoak izan 
ditu CC by-sa lizentzia duten hainbat 
komunikabiderekin, edukiak normalta-
sunez erabili izan dituelako aldizkarian 
edo webgunean. Hainbatetan entzun 
behar izan du Argia-k edukiak "lapur-
tzen" dituela, edo "guri jakinarazi gabe 
kopiatu" duzuela, "kostatu zaigunarekin 
egitea, gero zuek hartu eta di-da batean 
zabaldu?", "ez diozue txikiari handitzen 
uzten"... Edo lizentziaren bihurkina 
gehiegi estutzen ari garela: "cc-by-sa li-

zentziak egokia dirudi bihurkina apur-
tzen ez den bitartean", zioen Iban Aran-
zabal Tokikomeko lehendakariak bere 
blogean iragan irailean.

Agian, prozesu horren unerik gore-
na eta gogorrena bizi izan zen aipatu 
2021eko irail horretan, Argia-k Aiurri-
ko elkarrizketa bat zabaldu zuenean. 
Aferak ukitutako hedabideentzat eta 
pertsonentzat arras mingarria izan zen 
kalapita, eta gurean bederen urtebete 
pasatu behar izan da gaiari buruz publi-
koki lasaiago jarduteko. Argia-n bada-
kite gai beroa dela, baina, aldi berean, 
publikoki ere jorratu behar dela uste 
dute. Tokikom elkarteari ere eskaini dio-
gu erreportaje honetan parte hartzea, 
baina ez du nahi izan. Uste dute gaiak 
hedabideen arteko sukalde lana behar 
duela eta lehenik Hekimenen (herri eki-
meneko hedabideen elkartea) hitz egin 
behar dela.

Argia-ko zuzendaritzako kide Urko 
Apaolazak azaldu digunez, "une gogorra 
izan zen hura eta bizitakoaren ondorioz, 
legeak, lizentziak eta, gure ustez mora-
lak ere bai, gu egiten ari ginena guztiz 
babesten bazuten ere, erabaki genuen 
ez zuela merezi lizentzien arabera aritu 
nahi ez dutenekin edukirik partekatzea". 
Eduki libreek hedabideen arteko elkarla-
nerako bidea irekitzen dutela dio Apao-
lazak, kultura kolaboratiboa bultzatzen 
dutela, "baina batzuek hala ikusten ez 
badute, gu ez gara horretan tematuko. 
Ondorioz, dakigunean hedabideren ba-
tek ez duela nahi Argia-k  haien edukirik 
osorik kopiatzea eta zabaltzea, ez dugu 
egiten eta kito. Ez da ezer gertatzen. Hori 
bai, adierazi behar dugu CC by-sa lizen-
tzia izan eta beretik hartzeagatik hase-
rretzen dena elkarbanatzearen kultura 
nolabait desitxuratzen ari dela, norbe-
rak bere edukiak irekian jartzen ditue-

Aurreratuko diogu 
irakurleari, gai hau 
une honetan beroa 

dela euskarazko 
komunikabideen artean, 

sentibera, kontuz 
jardutekoa; Argia horren 
jakitun da gaiari heltzean

nean, ezin baitu erabaki 'honentzat bai 
eta honentzat ez', denentzat izan behar 
du berdin". 

HEKIMENEN MINTZAGAI
Hekimenen baitan birritan behintzat hitz 
egin da gaiaz ofizialki, bietan elkarteko 
hedabideetako kazetarien artean. 2018-
19an bi bilera bederen egin ziren. Luze 
hitz egin zen gaiaz, baina muinera joz, he-
dabide gehienek ez zuten ongi ikusten 
gure edukiak osorik zabaltzea, Argia-k 
proposatzen zuen bezala. Zera hobesten 
zuten: titulua, sarrera eta paragrafo bat 
edo bi hartzea, eta ondoren lotura jartzea 
irakurlea hedabide sortzailera bidera-
tzeko, besteak beste interneteko "klika" 
–audientzia– jatorrizkoan kontatzeko. Ez 
zen hitz egin irudien partekatzeaz, bai-
na argazki batekin, esaterako, nekez egin 
daiteke halakorik.

Argia-ren posizioa honakoa izan zen: 
hori ondo egon liteke, baina ez du zeri-
kusirik lizentzia irekiak duen potentzia-
litatearekin. Hedabideek duten posizioa 
desberdina izan arren, inork ezin du mun-
du mailako lizentzia hauen esanahia dis-
tortsionatu. Horregatik, harrez geroztik, 
hedabide bakoitzak bere posizioarekin ja-
rraitu du lanean lizentzien gaiarekin. Hu-
rrengoan, pentsatzekoa da berandu baino 
lehen, hedabideetako zuzendaritzen ar-
tean landuko dute gaia Hekimenen. 

Argia-ren erredakzioan diotenez, oro 
har badakite zer erabili dezaketen eta zer 
ez, "baina batzuetan ez da guztiz argia 
ere –zehazten du Arbelaitzek–, lizentziak 
esaten baitizu 'aurrera, jaso eta zabaldu 
eduki hau', eta guk, lizentzia irekia izan 
arren, jakin behar dugu nork nahi duen 
zabaltzea eta nork ez. Urteetan horri eus-
tea ez da beti erraza izan. Horregatik da 
horren garrantzitsua lizentzia, gorri edo 
berde adierazten dizun semaforoa. Guk 

asko hitz egin dugu gaiaz, bereziki erre-
dakzioan, eta pozarren gaude edonork 
gure edukiak lizentzien arabera jasotzen 
eta erabiltzen dituenean".

ARRAKASTAREN AURPEGIA
Baina dena ez da arazo, askoz gehiago 
da isilean arrakastaz partekatzen dena, 
eta Argia-k lizentzia irekiak dituzten he-
dabide askoren edukiak zabaltzen ditu 
inongo arazorik gabe, orain albiste, gero 
erreportajea eta hurrengoan ikus-entzu-
nekoa. El Salto, La Directa, Vilaweb, Roar 
Magazine, Sin Permiso, Ctxt, Open Democ-
racy, Pikara Magazine, Arainfo, Ahotsa.
info, Hala Bedi, Euskalerria Irratia, Aia-
raldea, ZuZeu, Dantzan, Elhuyar eta The 
Conversation-eko edukiak maiz erabili 
dituzte Argia-n eta, haietako batzuek Ar-
gia-koak ere bai.

Arbelaitzek garatzen du egindakoa-
ren zentzua: "Lehia baino gure arteko 
elkarlana sustatzeko balio digu, zabal-

kundean irabazten du informazioak. 
Zertarako eman denbora bi hedabide-
tan albiste bera egiten? Gainera, gurea 
moduko hizkuntza txiki batean, gure 
oihartzuna biderkatzen dugu horrela, 
baliabide urriak optimizatuz. Denbora 
edo lan hori balia liteke bi pieza egiteko, 
eta horrela irakurleak ez du albiste bera 
bitan jasoko, baizik eta bi pieza elka-
rren osagarri". Apaolazak amaitzen du 
azalpena: "Gauza askotan ezinbestean 
bereizten gara hedabideak, normala da, 
desberdinak gara, baina beste batzuetan 
gauza berdintsuak egiten ditugu. Beraz, 
baliabideak eta denbora ere aurrezten 
dira. Energiaren ikuspuntutik begiratuta 
ere, ekologikoagoa da", dio Apaolazak.

Luistxo Fernandezi ere galdetu dio-
gu gai arantzatsuaz: "Euskaraz ekoiz-
ten den asko gaur egun kopiagarria da, 
nahiz eta batzuetan, dakizun bezala, 
ulermen arazoak badauden. Agian ba-
tzuetan jarri dira lizentzia libreak diru-
laguntzengatik edo itxura ona ematen 
duelako, baina gero ez da ulertzen esan 
nahi duena. Ez da ulertzen kopiatzeko 
eta erreproduzitzeko baimen emate bat 
dela, eduki bat lizentzia librean dagoe-
nean ez dela baimenik eskatu behar. 
Hezkuntza falta da gaiaz eta harritzekoa 
da nola batzuetan ez den eduki libreen 
literalitatea ulertzen. Azalduta dago, bai-
na ezjakintasun handia dago oraindik, 
eta nire ustez, erredakzio bateko langi-
leak jakin behar du lizentzia libreek zer 
ondorio dituzten".

"ESTILO KONTUA"
Martxelo Otamendi Berria-ko zuzenda-
riaren iritzia ere bildu dugu, egunkari 
hori baita, euskaraz eduki idatzi gehien 
ekoizten duen komunikabidea. Ez da al-
perrik euskal prentsaren bandera-on-
tzia. "Guk egunkaria egiten dugu jen-

Azken hiruzpalau 
urteetan, Argia-k 
arazoak izan ditu 
CC by-sa lizentzia 

duten hainbat euskal 
komunikabiderekin, 
haien edukiak erabili 

izan dituelako

Iturria: Wikipedia CC BY-SA

* Ezagutza Irekiaren Fundazioa

LIZENTZIAK

Ikonoa Deskribapena Laburdura Egile-beha-
rrezkoa da?

Berregitea 
onartzen du?

Erabilera 
komertziala 

onartzen du?

Kultur lan 
libreak

Bat dator 
"OKF"* ireki 
definizioare-

kin?

Erabilera guztiz askea CC0 EZ BAI BAI BAI BAI

Aitortu CC-BY BAI BAI BAI BAI BAI

Aitortu - Partekatu 
berdin CC-BY-SA BAI BAI BAI BAI BAI

Aitortu - Ez 
komertziala CC-BY-NC BAI BAI EZ EZ EZ

Aitortu - Ez 
komertziala - 

Partekatu berdin
CC-BY-NC-SA BAI BAI EZ EZ EZ

Aitortu - Lan 
eratorririk gabe CC-BY-ND BAI EZ BAI EZ EZ

Aitortu - Ez 
komertziala - Lan 
eratorririk gabe

CC-BY-NC-ND BAI EZ EZ EZ EZ

Domeinu publikoa. Ez da berez 
lizentzia bat eta erabiltzen da adieraz-
teko obra bat, edukia, edo dena delako 
sormen lanak ez duela jabetza intelek-
tualik eta edonork erabili dezakeela 
nahieran.

Copyright. Munduan gehien erabiltzen 
dena da eta murriztaileena. Sormen 
lana edo edukiaren jabetza intelektuala 
adierazitako egilearenak dira, eta ezin 
dira erabili haren baimenik gabe.

Copyleft. Aurrekoaren aurkakoa da eta 
esan nahi du, egileak aitortuta eta lizen-
tzia bera erabiliz gero, obra nahieran 
erabili daitekeela.

LIZENTZIA MOTAK
CREATIVE COMMONS LIZENTZIEN 

TAULA ARGIGARRIA:

Copyright-dun lizentzia

Wikimedia Commons 
proiektuarekin batera-
garriak ez diren Creative 
Commons lizentziak

Wikimedia Commons 
proiektuarekin 
bateragarriak diren 
Creative Commons 
lizentziak



Komunikazioa66

2022ko abuztua

66

deak irakur dezan, horregatik ez diogu 
giltzarik jartzen gure webguneari. Eta 
CC lizentziapean dugu jendeak edukiak 
erabil ditzan". CC by-sa lizentzia du Be-
rria-k, eta horrekin beste edozein me-
diok bere edukiak osorik erabil ditza-
keela badaki, "baina estilo kontua ere 
bada, eta inon idatzi gabeko hedabideon 
akordio baten arabera, hobesten dugu 
titulua, paragrafo bat edo bi jarri, eta 
ondoren landu duen medioaren lotura 
jartzea, irakurleak nahi badu han irakur-
tzen jarrai dezan". Aitortzen du egunka-
rian ez dutela gaia formalki landu: "Ka-
zetari eskola dugu eta hor era askotako 
gaiak jorratu ditugu, baina hori ez. Eman 
didazu ideia bat hurrengoan lantzeko".

Jose Luis Aizpuru Ipar Euskal Herri-
ko Euskal Irratietako koordinatzailea 
da, federazioa osatzen duten irratietan 
ofizialki ez dituzte edukiak irekian, bai-
na filosofia horrekin dihardute: "Arrosa 
irratiaren bidez partekatzen ditugu edu-
kiak. Webgunetik ere hainbat hedabi-
dek hartzen ditu gure edukiak, batzuek 
baimena eskatzen digute, baina gehie-
nek ez. Gure filosofia da iturria aipatzea 
aski zaigula. Lan handia dago emankizu-
nen atzean, horregatik haiek nork egin 
dituen aipatzea oso garrantzitsua da". 
Irratian, bestalde, ez dira gehiegi aritu 
eduki irekien gaiaz.

Sortaldera jo, Iruñean barna murgil-
du, eta Donibane auzoko Irrintzi Dorre-
ra iritsi gara. Handik igortzen ditu bere 
uhinak Iruñerriko euskaldunentzat ezin-
bestekoa den Euskalerria Irratiak. Baina 
haren oihartzunak aise hedatzen dira 
Iruñerritik harago ere, ez baita alferrik 
ari Hiri Buruzagitik. CC  by-sa lizentzia 
du eta Argia-k bederen hainbatetan ba-
rreiatu ditu haren webguneko albisteak. 
Juan Kruz Lakasta irratiko koordina-
tzaileari luzatu diogu galdera. Zergatik 

duzue CC by-sa lizentzia? "Internet au-
rreko garaietan jada hala funtzionatzen 
genuelako: konexio-deskonexio sistema 
Euskadi Irratiarekin, kronika eta bes-
telako eduki trukeak Nafarroako zein 
Euskal Herri osoko irratiekin, beste he-
dabideetako kazetarien kolaborazioak 
gure saioetan... Euskalerria Irratia ko-
munitarioa da. Komunitatetik, komuni-
tatearekin, komunitatearentzat sortzen 
du. Nekez hauta genezakeen beste lizen-
tzia bat".

DENBORA FAKTOREA
Gustuko dute besteek Euskalerria Irra-
tiko edukiak hartzea, baina orain arte 
erreportajean atera gabeko ertza plaza-
ratzen du Lakastak. Webguneko edukiak 
denbora batera hartzea eskatzen dute, 
nahiz eta lizentziek ez dioten ezer ho-
rri buruz: "Erran nahi baita, gustatzen 

zaigula gure edukiak birzabaldu behar 
dituen hedabideak gure edukiari arnasa 
hartzeko tartea uztea gure webgunean. 
Ez birzabaltzea sortu ahala". Irratiko ka-
zetarien artean hainbatetan hitz egin 
dute lizentzien gaiaz, eta norbaitek ko-
laboratzaile baten lanen bat erabili nahi 
badu, beti harekin mintzatu dira lehenik. 
Bere ustez, "dagoeneko hedabideen ar-
teko elkarlanerako tresna da edukien 
partekatzea, alor digitalean eta beste-
lakoetan. Argia-rekin eta beste hainbat 
hedabiderekin!".

Ikusten da hedabideen artean hitz 
egin ahala gehiago errespetatzen direla 
bakoitzaren nahiak. Hala ere, ez dute 
denek iritzi bera aipatutako denboraren 
faktoreaz. Arbelaitzek dio euskal heda-
bideak ez dituela konpetentziatzat har-
tzen eta bere ametsa dela, "erreportaje 
edo elkarrizketa bat argitaratu, eta beste 
hedabideek unean bertan zabaltzea, na-
zioarteko berri agentziek egunero mila-
ka hedabiderekin egiten duten bezala, 
beren agenda ezarriz. Hori da eragitea!".

Lizentzia eta edukien bidezidorre-
tan barna ari garela, komeni da aipatzea 
EITBren izena ere atera dela, eta ba-
tzuek aipatu dute ez dela ulergarria he-
dabide publikoan dena copyright izatea. 
Edozein kasutan, gaurkoan bederen ez 
diogu kosk egingo opil handi horri. Zo-
rionez, garrantzitsuena dago mahaiaren 
gainean: gaur egun inoiz baino euska-
razko kazetaritza eduki gehiago ekoiz-
ten da, geroz eta gehiago partekatzen da, 
eta euskal hedabideek inoiz baino ira-
kurle eta ikus-entzule gehiago dituzte. 
Primerako lehengaia da elkarren artean 
patxadaz hitz egiteko ikuspegiez eta 
estrategiez eta, nahi izatekotan, eman 
beharreko urratsak adosteko, erdarazko 
medioak nagusi diren panoraman denon 
artean gehiago eragiteko. 

“Ez da ulertzen 
lizentzia libreena 

kopiatzeko eta 
erreproduzitzeko 
baimen emate bat 

dela, eduki bat 
lizentzia librean 

dagoenean 
ez dela baimenik 

eskatu behar”
Luistxo Fernandez

Jabetza intelektuala nola arau-
tzen den azaldu digu Turrillasek; 
hura arautzen duten lizentzien 
esanahia, copyright eta copyleft 
ereduen arteko desberdintasunak, 

besteak beste. Creative Commons lizen-
tziak ere mahaigaineratu dira, baita tek-
nologia berriak eta inteligentzia artifiziala 
ere. Adibidez, inteligentzia artifizialaren 
kasuan, jabetza intelektuala norena da? 
Sortzen ari diren pertsona fisikoena edo 
enpresena? “Hor korapiloa dago. Baina 
oro har, pertsona fisikoek dituzte sortu-
takoaren gaineko eskubide guztiak. Esku-
bide moralak eta ekonomikoak. Eskubide 
hauek kontratuen bitartez finkatzen dira, 
eta batzuetan uzten dira enpresen edo 
kudeaketarako entitateen esku, adibidez 
CEDROk edo SGAE [Espainian autore es-
kubideak kudeatzen dituzten elkarteak]. 
Espainia mailan, hori guztia bideratzen 
da copyright lizentziaren bidez”. 

Edozein sormen lanean lizentziak uz-
ten dizuna bakarrik egin ahalko duzu. 
Eta argitalpenean edo sormen lanean ez 
bada lizentziarik aipatzen? “Automatikoki 
aplikatzen da legea, eta legeak esaten du 
ustiaketa eskubide guztiak egilearenak di-
rela”. Euskarazko hedabideen artean izan 
ditugu hainbat arazo edukien erabilerare-
kin eta horietako adibide bat aipatu diogu 

Turrillasi. Argia-k CC by-sa lizentzia du eta 
aurten bertan zabaldu zuen elkarrizketa 
bat CC by-sa lizentzia duen beste hedabide 
batetik. Logikoa iruditzen zaizu medio hori 
haserretzea Argia-rekin? “Haserretzea ez 
da kontu juridiko bat, morala baizik. Ni 
haiekin harremanetan jarriko nintzateke 
eta, adeitasunez, esango nieke: ‘Arazoren 
bat dago egin dugunarekin? Eta baldin ba-
dago, azaldu zergatik”. Hedabide batean 
edonork jakin behar du zein lizentziarekin 
ari den eta horrek zer esan nahi duen. Gai-
nera, ez badaude gustura duten lizentzia-
rekin, nahi dutenean alda dezakete”.

Turrillasek gertutik jarraitzen ditu 
sortzaileen lanak eta, beraz, talaia ona 
du ikusteko nola doan garatzen kultura 
kolaboratiboa gure gizartean: “Merkatua 
hainbeste aipatzen den garaiotan, uste 
dut merkatua oker dabilela bakoitzak 
berea sortzea eta ustiatzea bultzatzen 
duenean. Nabarmen geratu da era kola-
boratiboan nola hobetzen diren gauzak. 
Osasunean, adibidez, patente bat sortzen 
da medikamentu batentzat, baina han-
dik 20 urtera medikamentu hori askatu 
egiten da eta generikoak sortzen dira in-
teres orokorraren helburuak asetzeko”.

Turrillasek oso argi du: “Askoren ar-
tean beti lortuko dira emaitza hobeagoak. 
Adibidez, sistema operatibo onenak, edo 

Jabetza intelektuala eta teknologia berrien alor 
juridikoan aditua da Ion Turrillas. EHUn aritu da irakasle 
lanetan 2015 eta 2022 artean, eta gaur egun Deustuko 

Unibertsitateko abokatutza masterrean eta Bizkaiko 
Abokatuen Ohorezko Elkargoan ari da irakasle lanetan, 

besteak beste. UEUn ere eman ditu ikastaroak.

ION TURRILLAS
“Askoren artean beti lortuko 

dira emaitza hobeagoak”

U
EU

bankuen eta administrazioaren munduko 
tresna asko software askean oinarrituta-
koak dira. Zergatik dira hobeak? Gehie-
nak open source sistemetan oinarrituta 
daudelako, testeatuagoak daude eta jende 
askok parte hartu duelako dauden zuloak 
hobetzen”. Lan kooperatiboen artean Wi-
kipedia asko gustatzen zaion eredua da: 
“Aipatzen da ez duela kalitaterik, baina ez 
da egia, jende asko ari delako hango arti-
kuluak aztertzen eta zuzentzen”

CC-EN SORRERA
1980ko hamarkadan copyrightaren kul-
turari aurre egiteko tresna sortu zen: 
“Lawrence Lessingek eta Aaron Swartz-
ek –RSSren asmatzailea– copyleft mu-
gimendua sortu zuten, hain zuzen ere 
copyrightari aurre egiteko. Copyleftean 
babesten da jakintza, baina garrantzi-
tsuena da partekatzea”, azaltzen digu 
Turrillasek. Eta kultura horretatik sortu 
ziren, halaber, Creative Commons (CC) 
lizentziak ere, “zuria eta beltzaren artean, 
jabetza intelektualera grisak ekarri zituz-
ten lizentziak”. EHUren goiburua datorkio 
burura, Eman ta zabal zazu, copyleftaren 
filosofia bera: “Unibertsitate publiko ba-
tean interesgarriena da jakintza CC lizen-
tziapean egotea. Lizentzia horiek, azken 
finean, hainbat moldetan eta gehiago par-
tekatzeko aukera ematen dute, eta elkar-
trukearen ulermena errazteko ikurrak 
sortu ziren”.

Copylefta inspiratu zen informatikaren 
eremuan erabiltzen ari ziren kode irekie-
tan –open source–. Turrillasek azaltzen 
duenez, AEBetan softwarea patentatu 
egin behar da, baina Espainiako Estatuan 
ez, azken horretan nahikoa da sortzailea 
zarela erakustea, softwarearen gaineko 
jabetza intelektuala zurea izan dadin, bes-
te ezer egin gabe. Patenteen kasuan guztiz 
aurkakoa da: “Zuk sor dezakezu medi-
kamentu berri bat, baina patentatzen ez 

baduzu jabetza intelektuala ez da zurea, 
eta edonork beregana dezake”.

MEGAUPLOAD AUZIA
CC lizentziak nazioarte mailakoak dira, 
baina jabetza intelektualari buruzko le-
geak ez dira berdinak toki guztietan. Adi-
bidez, Zelanda Berrian oso malgua da, “eta 
horregatik joan zen Megaupload hara”.

Hainbatetan, legea aldez aurretik 
egindako lege urraketetatik datorrela 
diosku kasu honekin: “Megaupload itxi 
zuten, baina hark araua hautsi ondoren 
etorri ziren tarifa lauak, mundu mailan 
ikus-entzunekoak internetez ikusteko 
aukera izugarri hedatu ondoren, eta hor-
tik hedatu ziren Netflix eta gisakoak”. Bi-
txikeria bat ere aipatzen du: “Denek uste 
dute Netflix berria dela, baina 1996an 
sortu zen”. Eta Youtuben ere antzerakoa 
gertatu zen musikarekin: “Diskoetxeek 
haren aurka jo zuten auzitegietan, eta 
azkenean sinatu ziren akordio batzuk 
erabiltzaileek Googlekin edukiak parte-
katu ahal izateko”.

Eduki bat noiz arte da copyright edo 
copyleft? “Batetik, CC lizentziak ez dira 
guztiz libreak, bakarrik egin ahal duzu 
lizentziek baimentzen dutena. Eta beste-
tik, lizentziak ez dira betirako eta egileak 
nahi duenean alda ditzake”. Eduki guz-

tien erabilera izugarri handitu da inter-
netekin, baina argazkiena bereziki, eta 
legearen ikuspegitik, sarritan ondo ez: 
“Ematen ditudan ikastaroetan ateratzen 
dut gaia eta ikasleek, oro har, esaten dute 
interneten dagoen argazkia hartu eta 
erabiltzen dutela besterik gabe, kasurik 
onenean izena jarriz. Ikuspegi juridiko 
batetik, hori ezin da egin”.

LAINO BELTZAK
Hala ere, handiak gero eta handiago 
dira sarean eta botere pilaketak ez da-
kar etorkizun errazik: “Laino beltz uga-
ri ikusten dira jabetza intelektuala eta 
askatasunaren eremuan. Orain Youtube 
eta gisako plataforma berri askok zuzen-
tarau berria dute Europar Batasunean, 
eta legeak erantzukizun handia uzten 
du plataformetako administratzaileen 
esku. Zentsura, beraz, abian da. EBko 
Zuzentarau berria Espainiako legedi-
ra eramanda, Twitch sesio bat bertan 
behera utzi dezakete streemingean da-
goenean, algoritmo baten bidez detek-
tatzen badute jabetza intelektualarekiko 
urraketa bat dagoela. Hori sekulakoa da. 
Adierazpen askatasuna eta informazio 
eskubidea kolokan jartzen dira”.

Horren arabera, jabetza intelektuala 
–bigarren mailako eskubide bat–, lehen 
mailako eskubideen gainetik jartzen da: 
“Horrek esan nahi du lobbyak jabetza 
intelektualaren partida hori irabazten 
ari direla. Presio handiak egiten dituzte 
parlamentuetan eta emaitzak lortzen 
dituzte. Hori guztia, gainera, algoritmo 
baten bidez, inongo pertsonaren par-
tehartzerik gabe. Juridikoki gaur egun 
dugun egoera duela bost urtekoa baino 
askoz okerragoa da”. Eta lobbyen hu-
rrengo urratsa zein izango da? “Zifratua-
ren debekua. Orduan akabo, etengabe 
ikusi ahal izango dute zertan gabiltzan. 
Egoera ez da batere ona”. 

“Hedabide batean 
edonork jakin behar 

du zein lizentziarekin 
ari den eta horrek 

zer esan nahi duen”

Ion Turrillas

Kultura burujabetza

BERRITZAILEA 
Mundu osora zabaldu den 
hezkuntza eredu propio 
eta berritzailea eraiki duen 
unibertsitatea.

PRAKTIKOA
Enpresari, errealitateari, 
atxikitako unibertsitatea. 
Gurean, <learning by doing> 
ez da eslogana, geure DNAn 
txertatu dugu, eta ondorioz, 
formazio dualean liderrak gara.

HURBILA
Lankidetzan aritu, batera 
sortu, elkarrekin jardun eta 
konfiantza giroan prestatzen 
diren pertsonak dira 
unibertsitateko protagonista. 

KONPROMETITUA
Herrialde-proiektuarekin 
konprometituriko jende 
ekintzailea eta langilea ardatz 
duen kultura. 

www.mondragon.edu

LEARNING 
FROM 
REALITY

Robert 
Caparen 
aurpegi 
ezezaguna
1937ko uztailaren 26a, El Escorial (Madril, 
Espainia). Goizaldea da, eta bezperan 
larri zaurituta eramandako emakume 
gazteak azken hatsa eman du El Goloso 
ospitale ingelesean. Historiara Espainia-
ko 1936ko gerrako enfrentamendurik 
odoltsuenetakoa bezala pasako zen Bru-
neteko batailaren azken orduetan, erre-
publikarrekin batera erretiradan zihoa-
la, tanke batek harrapatu zuen istripuz. 
Frontean egoera gaiztotu ahala bertatik 
alde egiteko gomendioei muzin eginda, 
azkeneraino eutsi zion bere egitekoari: 
gertakariak dokumentatzea. Kamera es-
kuan, munduari –eta bereziki nazismoa-
ren eta faxismoaren indartzea bizitzen 

ari zen Europari– bere gordinean eraku-
tsi nahi zion faxismoaren egiazko aurpe-
gia, Espainian burutzen ari zen sarraskia 
bistaratuz. Baina nola diren gauzak, ger-
takariak gertutik izozteko gudu-zelaian 
korri egiten zuen azeri gorri txikia ezagun 
bazen ere bizirik zela, zendutakoan ha-
ren izena irentsi zuen argazkiak saltzeko 
erabilitako Robert Capa goitizenak. Ez 
baita gauza jakina argazkilari famatuaren 
atzean bi gazte gordetzen zirela: Endre 
Ernö Friedmann eta orri hauetako prota-
gonista Gerda Taro. Bere heriotzaren 85. 
urteurrenean, fotokazetaritzan aitzindari 
izandako emakumearen izena, ibilbidea 
eta obra berreskuratu nahi izan ditugu.

  AMAIA LEKUNBERRI ANSOLA          GERDA TARO

GERDA TARO
ITZALETIK ARGITARA

GAI NABARMENDUA

Fotokazetaritza

1910 eko abuztuaren 
1ean jaio zen 
Gerta Pohory-
lle –hala zuen 

jaiotzezko izena Gerda Tarok–, Alema-
niako Stuttgart hirian. Hantxe finkatu 
ziren Galitziatik (garaiko Austria-Hun-
garia) migratu zuten gurasoak, eta ber-
tan hazi zen neskatoa, familia juduan 
eta burgesa zen ingurunean, nahiz eta 
nagusitu ahala oso bestelako baloreekin 
lerratuko zen, langile mugimenduarekin 
bat eginez. 1929an, familiak negozioa 
Leipzigera lekualdatzea erabaki eta hara 
joan ziren bizitzera. Stuttgarten hasi-
tako merkataritza ikasketei jarraipena 
eman zien bizitoki berrian Tarok, eta 
Gaudig Schule-ko ikasle ezkertiarren 
artean aurkitu zuen bere tokia. “Nazio-
nalsozialisten indartzeak eta antisemi-
tismoaren gorakadak bizkor politizatzea 
eragin zuten. Hitlerren aurkako fronte 
bateratuaren alde egiten zuten Ikasle 
Sozialisten Sindikatuarekin eta SAPD 
Alemaniako Langile Sozialisten Alder-
diarekin lotutako taldeekin egin zuen 
harremana”, dio Taroren bizia ikertu 
duen Irme Schaber-ek Stadtarchiv Stutt-
gart-eko dokumentuetan. Garai horre-
tan ezagutuko zuen gerora bikotekide 
izango zuen Georg Kuritzkes ere, Leni-
nen Suitzako erbestealdian haren ha-
rreman sarearen parte izandako Dina 
Gelbke komunistaren semea. Schaberek 
Gerda Taro. Fotoreporterin (Gerda Taro, 
fotokazetaria) liburuan azaltzen duena-
ren arabera Gelbkek beso zabalik har-
tu zuen gaztea, Bertolt Brecht eta Kurt 
Tucholsky bezalako ezkerreko intelek-
tualen aterpe izan ohi zen etxeko ateak 
parez pare irekiz. Helena Janeczek-ek, 
La ragazza con la Leica (Leicadun neska) 
Taroren biografia fikzionatuaren bidez, 
behin baino gehiagotan garamatza Ku-
ritzkesen txapitulara, bertatik bertara 
jarraitzeko adiskide taldeak han izaten 
zituen eztabaida politikoak.

Izan ere, bazen zer eztabaidatu ga-
raiko Alemanian. AEBetan eztanda 
egindako 1929ko krisi ekonomikoaren 
desmasia hedatua zen, Weimarreko 
Errepublikaren azken urteak ziren, eta 
gizarte alemaniarrean indarra hartzen 
zebilen Alderdi Nazionalsozialista; na-
zismoaren mamua geroz eta handiagoa 
zen. Susmo txarrek aditzera eman be-
zala, 1933ko urtarrilaren 30ean Adolf 
Hitler boterera heldu zen, eta hilabete 
eta erdi eskasera, martxoaren 18an, SA 
milizia paramilitarrak Pohorylletarre-

nean egin zuen agerraldia, Taro atxilo 
eramateko Schutzhaft alegatuz (epai-
leen interbentziorik eta ezer leporatu 
beharrik gabe edonor atxilo eramateko 
erabili zuten kontzeptu juridikoa, oro 
har juduak, jazarritako gainontzeko 
sektoreetako pertsonak eta politikoki 
aurkari izan zitezkeenak atxilo erama-
teko erabilia). Zündapp motozikleta ba-
tera igota, hirian zehar nazien aurkako 
propaganda banatzen aritzen zen Taro 
KPD Alemaniako Alderdi Komunistako 
Alfred Schmidt “Sas”-ekin batera. Hain-
bat tokitan jasoa dagoenez horrexegatik 
espetxeratu zuten. Nazionalitate bikoi-
tza izanik –I. Mundu Gerraz geroztik, 
poloniar hiritar bilakatu ziren gurasoak 
eta seme-alabak–, Poloniako enbaxa-
dak esku hartu zuen kasuan, Taro aske 
utz zezaten lortuz. Hainbat irakurketen 
arabera, Alemania naziaren hastapenak 
izanik oraindik, nazioartearen aurrean 
itxurak mantentzeko interesak salbatu 
zuen, ordurako jendea kontzentrazio-
esparruetara bideratzen hasiak baziren 
ere. Sas ere atxilotu zuten, Taro baino 
zeozer lehentxeago, eta lortu zuen hark 
ere kontzentrazio-esparruari iskin egi-
tea, baina ez definitiboki: 1941ean be-
rriz atxilotu zuen Gestapok, eta Sach-
senhausen kontzentrazio-esparrura 
bideratu; 1943an exekutatu zuten.

Apirila hasiera zen Taro espetxetik 
atera zenerako, hilaren lehenean naziek 
juduen komertzioen aurkako Juden-
boykott-a egin eta gutxira. Bistan zen 
Alemanian geratzea ez zela aukerarik 
onena judu antifaxista batentzako, be-
raz alde egitea erabaki zuen. Ihesaldian 
Ruth Cerf laguna izango zuen bidai-la-
gun. Janeczekek jasotakoaren arabera, 
Cerfi nazi bihurtutako miresle batek 
eman zion ahalik bizkorren alde egite-
ko abisua. Udazkenarekin batera abiatu 
ziren Frantziara, eta ez askoz berandua-
go, Taroren familiak ere Serbiara ihes 
egin zuen. Ez zekiten ez zutela berriz 
elkar ikusiko; aurreratu bezala, Taro Es-
painiako 1936ko gerran hilko zen, eta 
haren familia naziek akabatuko zuten 
Jugoslavia inbaditzean.

PARIS, ARGAZKILARI 
IBILBIDEAREN ABIAPUNTUA
Parisko Port Royal plazako ostatu ba-
tean aurkitu zuten aterpea bi gazteek. 
Prekarietatean bizitzea egokitu zitzaien, 
logela elkarbanatuz eta ateratzen zi-
tzaizkien lanen bidez lortutako sosekin 
kostata eginez aurrera. Besteak beste, 
haurtzain eta Renè Splitz psikoanalista-
ren mekanografo gisa aritu zen Taro, eta 
idazkari eta modelo gisa Cerf. Biziraute 
horretan aurkitu zuten tarterik ingurue-
tako brasserie eta kafetegietan sozializa-
tzeko ere ordea, eta horien bueltan eta 
SAPD alderdiaren Parisko ingurunean 
joan ziren osatzen harreman sarea, la-
gun zahar eta berriz osatua, horietako 
asko erbestealdian zeudenak. Tartean 
ziren Fred eta Lilo Stein, estualdi ekono-
mikoak tarteko, denboraldi batez Tarori 
aterpea emango zion bikotea. Etxe har-
tan egin zuen argazkilaritzara lehen hur-
bilpena, argazkilaria zen Fredi –oraindik 
ez gerora bilakatu bezain ospetsu– esku 
bat botatzen hasi zitzaionean. Rue Cau-
laincourt-eko argazki laborategi hartan 
errebelatuko zen, hainbat argazkirekin 
batera, Taroren argazkilaritzarekiko pa-
sioa ere.

Zoriak argazkilaritzarekiko bokazioa 
garatzea nahi balu bezala, 1934an eza-
gutu zuen argazkilaritzan sakontzen 
jarraitzea erraztuko zion gazte hunga-
riarra: Endre Ernö Friedmann. Jatorri 
judukoa berau ere, zituen aurrezki apu-
rrekin eta Leica I kamerarekin egin zuen 
Pariserako bidea, eta argazkilari gisa en-
kargatzen zizkioten lanei esker lortzen 
zuen diru sarreraren bat edo beste. Bere 
jaioterrian Dephot agentziarentzako la-

“Nazionalsozialisten 
indartzeak eta 

antisemitismoaren 
gorakadak Taro 

bizkor politizatzea 
eragin zuten”

IRME SCHABER

nean aritua zen, eta haren fundatzaile 
Simon Guttmanek egindako eskari batek 
batuko zituen Taro eta Friedmannen bi-
deak. Suitzako aseguru konpainia baten-
tzako iragarkiak enkargatu zizkioten, 
eta horretarako gorpuzkera atletikoa, 
begi urdinak eta ile horia zeukan mode-
loa aurkitu behar zuen. Kafetegi batean 
zegoela, ezaugarri horiek gorpuztuta 
ikusi zituen emakume batengan. Haren-
gana gerturatu eta lan eskaintza egin 
zion, argazkiak ateratzeko hitzordua 
eginez Montparnasse parkean. Hein ba-
tean diru sarreren beharrak bultzatuta, 
onartu egin zuen Ruth Cerfek eskaintza, 
ustezko argazkilari hartaz fio ez bazen 
ere. Etxera bueltan, hitzorduak eragiten 
zion ezinegona adierazi zion Tarori, eta 
adiskidea berarekin joateko prest ager-
tu zen. Hala ezagutu zuten elkar Taro 
eta Friedmannek, bikotekide harremana 
bilakatuko zen adiskidantzari hasiera 
emanez. 

Tarok bizkor bereganatuko zituen 
kideak argazki kameraren maneiuaz 
erakusten zizkionak, eta argazkilaritza-
tik bizitzeko ideia pisua hartzen joango 
zen bere baitan. 1935eko udazkenean 
elkarrekin bizitzera joan zen bikotea. 
Ordurako hasia zen Taro argazkilari-
tzan bidea ireki nahian, eta urrian lana 
lortu zuen Alliance Photo agentzian. 
Ez zen argazkilariarena eskaini zioten 
lanpostua ordea, baina materian sa-
kontzen jarraitzeko aukera gisa baliatu 
zuen. “Argazkilari artean aritu izanak 
eta hizkuntzen gaineko jakituriak –be-
reziki ingelesak, frantsesak eta alema-
nak– ahalbidetu zioten gazteari Alliance 
agentzian lana lortzea, non bezeroekin 
negoziatu eta argazkien legendak idaz-
ten zituen”, azaltzen du François Mas-
pero-k L'Ombre d'une photographe, Ger-
da Taro (Gerda Taro. Argazkilari baten 
itzala) liburuan. Gertu zuen argazkilari 
profesionalen mundura igaroa: urte er-
diren buruan, 1936ko otsailean, lortu 
zuen bere lehen fotokazetari akredi-
tazioa ABC Press-Service agentzia ho-
landarraren eskutik. “Agiri horrek bere 
Frantziako egoera erregularizatzea ez 
ezik, iraunkortasunez fotokazetari beza-
la aritzea ere ahalbidetuko dio”, dio Fer-
nando Olmeda kazetariak Gerda Taro, 
fotografa de guerra (Gerda Taro, gerra 
argazkilaria) liburuan.

Lorpenak lorpen, eta biak argazkila-
ri akreditatu izanagatik ere, enkarguak 
eta dirua urri ziren. Zerbait falta zitzaien 
argazkilari gisa bizi ahal izateko, eta zer-

bait hori alter ego bat izan zitekeela otu 
zitzaion Tarori; hala jaio zen Robert Capa. 
Ero xamarra eman zezakeen arren, plana 
sinplea zen: Robert Capa izenari zego-
kion pertsonaia sortuko zuten, argazkila-
ri estatubatuar prestigiotsua, eta beraiek 
haren ordezkari gisa aurkeztuko ziren ar-
gazki agentzien eta hedabideen aurrean. 
Hala beren argazkiak salduko zituzten 
delako Capa haren izenean, askoz gares-
tiago gainera, eta beren jatorria zein erre-
fuxiatu estatusa ezkutuan mantenduko 
zuten. “Egunkarietako zuzendariek, baita 
geure bandokoek ere, nahiago lukete hil 
zuri caché-a bi zentimo igo aurretik, erre-
fuxiatu antifaxista koitadu halakoa. Bai-
na Europa guztiko beau monde-an barna 
ibili ohi den estatubatuarraz hitz egiten 
diezunean, ezin diote hura ezagutzeko 
gogoari eutsi”, diotso Tarok lagunari La 
ragazza con la Leica liburuan. Janeczek 
idazleak birsortutako elkarrizketa bada 
ere, adierazten du Robert Capa sortzeko 
arrazoiaren funtsa. 

Falta zitzaien guztiaren irudikapena 
zen pertsonaia sortu zuten: aberatsa, 
arrakastatsua, mugarik gabeko bisadun 

pasaporteduna. Historia ere sortu zio-
ten: Kaliforniako almibarretako fruta 
produktore nagusia izandako familian 
jaioa, saldu egin zuen herentzian jasota-
ko kontserba negozioa, eta diru faltarik 
ez izan arren, argazkilaritzara dedika-
tzea erabaki zuen, ez aspertzeko. “Ez 
du diruagatik lan egiten, noski, baina 
fundamentuzko kapitalista denez gero, 
ez zaio burutik pasa ere egiten inori ezer 
oparitzea”, jarraitzen du Tarok Janeczek 
idatzitako lerroetan. Arrakasta berma-
tzeari begira, Caparen ordezkari gisa 
aurkezteko bere izena ere moldatu zuen 
Tarok, Gerta Pohorylle izatetik Gerda 
Taro izatera igaroaz –esamesak dio Gre-
ta Garbo eta Frank Cappa izan zituztela 
inspirazio iturri–. Planak funtzionatu 
egin zuen, eta nola gainera; beren az-
ken egunetaraino etenik izango ez zuten 
enkarguak jasotzen hasi ziren aldizkari 
grafikoen partetik. Epe laburrean Capak 
toki esanguratsua egina zuen garaiko 
frantziar prentsa ezkertiarrean. Bere 
egiazko nortasuna ageriko egin zene-
rako hain zuen sona lortua, inor gutxiri 
inporta izan zitzaiola.

BARTZELONA / Bi ume 
barrikada baten gainera igota, 
CNTko txapela soinean dutela.

1936KO GERRAREN LEHEN 
LERROKO TESTIGU
Taro eta Friedmannen ibilbide profe-
sionalaren inflexio puntua Espainiako 
1936ko gerran emango zen ordea. Bertan 
egindako lanak bilakatuko zuen ezagun 
nazioarte mailan Robert Caparen izena, 
eta Taroren kasuan gertakari horietan oi-
narrituko da bere obra ia guztia. 1936ko 
uztailaren 17an eta 18an Espainian al-
txamendu militarra gauzatu zen Erre-
publikaren Gobernuaren aurka. Estatu 
kolpe saiakera indargabetu zuten erre-
publikaren aldekoek, baina matxinatu 
frankistek atzera egin beharrean gerra 
abiatu zuten, nazioarteko begiradak Es-
painiako Estatuan iltzatuz. “Totalitaris-
moengatik mehatxatuta ikusten zen oro-
ren ispilua zen Espainia, eta gertatzen ari 
zena jakiteko era bakarra prentsa bidez 
zen. Fotoerreportajeak, albistegi zine-
matografikoekin batera, informazio gra-
fikoaren iturri funtsezkoena ziren. Tes-
tuinguru horretan heldu ziren Espainiara 
André eta Gerda, helburu zehatzarekin: 
gertatzen ari zenaren irudiak eskaintzea, 
Errepublikaren Gobernuaren aldean ko-

BARTZELONA / Miliziano bi Fronte 
Popularraren auto barruan, kanpoan 
dauden bi kiderekin hizketan.

BARTZELONA / Emakume 
milizianoak hondartzan 
instrukzio saioa egiten. 

VÚ ALDIZKARIAK emakume milizianoen 
argazkiekin argitaratutako erreportajea.

katzen zituen konpromiso politikoare-
kin”, diote Ada Simon historialariak eta 
Emilio Calle idazleak Clío aldizkariko 46. 
zenbakian argitaratutako Una fotógrafa 
bajo el fuego (Argazkilari bat su azpian) 
erreportajean.

Lehenbizikoz, Vú aldizkariaren enkar-
guz abiatu ziren Espainiako Estaturantz 
Taro, Friedmann eta bien adiskide Da-
vid Seymour “Chim”. Abuztuaren 5ean 
lur hartu zuten Bartzelonako aldirietan, 
hegazkinak izandako arazoen ondorioz 
ezinbesteko lurreratzea egin ostean. De-
fentsarako prestakuntza lanetan mur-
gilduta zegoen Kataluniako hiriburuan 
emango zituzten lehen egunak; ordukoak 
dira sindikatuen eta ezkerreko alderdien 
egoitza bilakatutako eraikin eta hotelen 
argazkiak, Aragoiko fronterantz doan tre-
nera igotako milizianoenak, edota hon-
dartzan instrukzio saioa egiten ari diren 
PSUC Kataluniako Alderdi Sozialista Ba-
tuko emakume milizianoenak. 

Bartzelonako egonaldiari akabera 
emango diote hilabete erdialdera, Ara-
goiko fronterantz abiatzeko lehenbizi, 
Madrilgora gero, eta Toledora ostean. 
Esan daiteke hein handi batean fron-
teetan, gatazkaren lehen lerro horietan 

egindako lanak nabarmendu zuela Capa, 
gerrako fotokazetaritzaren aitzindari 
nagusienetako gisa pasatzeraino histo-
riara; izan ere, jakin zuten nobedadea 
ziren 35mm-ko argazki kamerek gerra 
jarraitzerako orduan eskaintzen zizkie-
ten aukerak antzematen eta baliatzen. 
Ez askoz lehenagora arte gerrako argaz-
kiak tripodedun argazki kamera handie-
kin ateratzen ziren, distantziatik eta en-
frentamenduak behin amaitutakoan. 35 
mm-ko Leica eta Rolleiflex kamera bana 
gainean, Tarok eta Friedmannek erabat 
irauli zuten eredu hura, argazki kamera 
konpaktuen moldaerraztasuna baliaturik 
distantzia laburretik jarraitu baitzituz-
ten gertakariak, erabat berritzailea zen 
ikuspuntutik. Arreta arriskua saihestean 
eta kliskagailua sakatzean jarrita zutela, 
egin ahala eta ohartzeke, gerra fotoka-
zetaritza modernoaren oinarriak ezarri 
zituen bikoteak. “Zure argazkiak behar 
bezain onak ez badira, behar bezain gertu 
ez zaudelako da”, dio gaurdainoko oihar-
tzuna lortu duen Caparen aipuak.

Fotokazetaritza egiteko molde ho-
rren adibide da Milizianoaren heriotza, 
Caparen argazki ezagunenetarikoa –eza-
gunena ez bada–. 1936ko irailaren 5ean 

Cordoban (Andaluzia) ateratako argaz-
kia da, zeinetan miliziano anarkista bat 
ageri den ustez tiroak jo duen unean 
izoztuta. Ustez, argazkiaren egiazkota-
sunaren polemika iturri izan baita: es-
zena muntaia den ala ez, Cerro Muria-
non ala Espejon ateratakoa den edota 
argazkia Tarok ala Friedmannek atera 
zuen, hainbat dira argazkiaren gaineko 
eztabaidak. Edozelan ere, kontsentsu 
faltak ez du ekidin argazkia ikoniko bi-
lakatzea. Maletan bildutako karreteen 
artean etorkizunean hainbesteko sona 
hartuko zuen irudia zeramatela imaji-
natu ere egin gabe ziurrenik, Parisera 
lehen itzulera egin zuten.

1937ko otsailean, gerraren jarraipe-
narekin segi asmoz, berriz abiatu ziren 
gatazka eremura. Andaluzia izango zen 
beren lehen geralekua. Frankistak Ita-
liako armadaren babesarekin Malagan 
sartu berri ziren, eta jendea bertatik ihe-
sean zihoan. Errefuxiatu oldea jasotzen 
ari zen Almeriara abiatu ziren Taro eta 
Friedmann, hegoaldeko frontean barre-
na ibili ziren, eta ostean iparralderantz 
bidea hartu frankistak setiatzen ari ziren 
Madrileraino. Ordukoak dira, adibidez, 
Ciudad Universitariako lubakien argaz-

ALMERÍA / Frankistak 
Malagan sartu ostean, 
ihesari eman zioten 
herritarrak. Ihesaldian, 
faxistek bonbardatuak 
izan ziren, eta 
hainbat izan ziren 
bidean hildakoak.

kiak. Data horien bueltan, bide ezberdi-
nak hartuko dituzte: Parisera bueltatuko 
da Friedmann, eta Madrilen geratu Taro, 
Ce Soir egunkari belgikarrarentzat la-
nean. Urruntzearen arrazoiak ez dira 
soilik logistikoak, plano emozionalean 
ere aldentze garaiak dira bikotearentza-
ko; pentsatzekoa denez, askotarikoak 
izanen ziren arrazoiak, baina bakarra 
errepikatzen da bateko eta besteko do-
kumentuetan: antza, Friedmannek bere-
kin ezkon zedin eskatu zion Tarori, eta 
hark ezezkoa erantzun. Ordurako ha-

siak ziren zenbait lan “Reportage Capa & 
Taro” bezala sinatzen, eta aldentze une 
horretatik aurrera “Photo Taro” sinadu-
ra erabiltzen hasi zen Taro, besteak bes-
te Ce Soir, Regards eta Volks-Illustrierte-
rentzako egindako lanetan. 

Friedmann gabe abiatutako bidean, 
Intelektual Antifaxisten Aliantzak bir-
jabetutako jauregia izan zuen bizitoki 
denboraldi batez Tarok. Rafael Alber-
ti idazlea kamerekin iritsi berria zen 
SESB-etik, eta argazki tailerra erai-
ki zuen egoitzaren beheko solairuan. 

Tarok bere jakintza elkarbanatu zuen 
harekin. Gisako keinuekin, are esplizi-
tuagoa zaigu errepublikarrekiko zuen 
atxikimendua –Schaberen arabera, 
Errepublikari emana zion bere argaz-
kiak propagandarako erabiltzeko bai-
mena ere–. Martxoa erdialdean hiria 
atzean utzi zuen Guadalajarako bataila-
ren jarraipena egiteko. Errepublikarrek 
matxinatuak garaitu zituzten martxoa-
ren 23an, eta gertakarien gainean Tarok 
egindako erreportajea argitaratu zuen 
apirilaren 8an Regards-ek. 

 MADRIL / Goian, ezkerretara, milizianoa egunkaria irakurtzen, 
barrikada baten atzean. Eskuinetara, gerraren ondorioz umezurtz 
geratutako haurra, umezurtz-etxean sopa jaten.

  GUADALA JARA / Guadalajarako batailako 
errepublikarren garaipenari buruzko erreportajea 
Taroren argazkiekin, Regards aldizkarian.

Maiatza akaberan bildu ziren berriz 
Taro eta Friedmann, elkarrekin lan 
egiteko. Berriki Valentzian egona zen 
Taro, maiatzaren 15eko bonbardake-
tak eragindako triskantza dokumen-
tatzen, eta Bilboko kaleetan eta Sollu-
beko magaletako batailan egon berria 
zen Friedmann. Navacerrada zuten 
hurrengo helmuga, Madril eta Sego-
via artean; penintsularen iparraldeko 
frontean bizi zen tentsioa jaitsi asmoz 
–Bilbo frankisten eskutan erortzear 
zen– errepublikarrek matxinatuen 
aurka abiatutako Segoviako erasoa do-
kumentatzera zihoazen. Berritasunik 
ere bazuten esku artean gainera: Time 
Inc. enpresa estatubatuarrak ahalbide-
tutako B&H Eyemo bideokamera, The 
March of Time albistegietarako irudiak 
jasotzeko. Batak argazkiak atera bi-
tartean, filmatu egiten zuen besteak. 
Bataila hartan girotu zuen gerora For 
Whom the Bell Tolls eleberria Ernest 
Hemingway-k, errepublikarren kon-
trolpean zetzan Navacerradako por-
tuaren eta matxinatuen kontrolpeko 
La Granjaren arteko inorenak ez ziren 
lurretan, zehazki.

Segoviatik berriz jo zuten Madrile-
ra. Ordukoak dira munizio fabrikako 
langileei ateratako argazkiak, edota 
Carabanchel auzoko dinamitariei ate-

ratakoak. Elkarlanean, hilabete erdi es-
kasean ez zuten deskantsurik hartuko: 
besteak beste, Pavol Lukács jeneralari 
Valentzian egindako hileta dokumen-
tatuko dute, eta berriz bisitatuko dute 
Cordoba. Andaluziar lurretan, Time 
Inc.-en eskariz ia hiru hilabete lehena-
go jazotako gertakariak erreproduzitu 
eta jaso zituzten bideoan: Tchapaiev 
batailoiak apirilaren 5ean La Granjue-
la nola bereganatu zuten eszenifikatu 
zuen eurentzat.

Uztailaren 4a orduko Valentzian 
ziren biak, Kulturaren Defentsarako 
Idazleen II. Nazioarteko Kongresuaren 
inaugurazioa dokumentatzeko. Han-
dik, Kongresuarekin batera Madrile-
rantz norantza hartu zuen Tarok, eta 
Parisera itzuli zen Friedmann. Uztaila 
erdialdera, azken urtebetean egindako 
osteretan azkena egingo zuen Tarok 
Parisera, eta besteak beste, burutzera 
helduko ez zen planak itxi zituen lotuta 
kidearekin; Japoniak inbaditutako Txi-
nara joatea adostu zuten, gerra hura 
ere dokumentatzera. Madrilera egingo 
zuen hurrengo bidaiatik, baina, ez zen 
berriz bizirik itzuliko.

 VALENTZIA / Ezkerretara, jendea Valentziako gorputegiaren ateetan.

Falta zitzaien guztiaren 
irudikapena zen 

ROBERT CAPA 
pertsonaia sortu zuten: 
aberatsa, arrakastatsua, 

mugarik gabeko 
bisadun pasaporteduna



77

2022ko abuztua

Fotokazetaritza

 FRONTEAN / Eskuinean, soldadu 
errepublikarrak frontean (tokia 
zehaztu gabe), jatordua egiten.

BRUNETEKO BATAILA
Frankistek Madril eta penintsulako ipa-
rraldea estu hartuta zeuzkatela abiatu 
zen 1937ko uztaila –Bilbo frankisten 
atzaparretan erori berria zen ekainaren 
19an, eta Santanderrekin (Kantabria) 
berdina gertatzear zela aurreikusi zite-
keen–. Testuinguru horretan, Madrilen 
gaineko presioa ahuldu eta frankisten 
iparraldeko operazioa trabatu eta atzera-
tu asmoz, uztailaren 6an errepublikarrek 
ofentsiba abiarazi zuten Bruneten (Ma-

dril), Brigada Internazionalen babesare-
kin. Denborarik galdu gabe bertaratu zen 
Taro, eta errepublikarren garaipenaren 
testigu bilakatu; eguerdirako mendean 
hartuta zeukaten Brunete, eta hurrengo 
egunean askatu zuten faxisten atzapa-
rretatik ondoko herria, Villanueva de la 
Cañada. A Brunete et a Villanueva de la 
Canada, villages reconquis. Un reporta-
ge photographique sensationnel de Taro 
(Brunete eta Villanueva de la Canada, 
berreskuratutako herriak. Taroren ar-

gazki erreportaje aparta) iragarri zuen 
Regards-ek. 

Gertakarion aurrean, Franco jenera-
lak iparraldeko operazioa pausatu eta 
Brunetera errefortzuak bidaltzea era-
baki zuen. Ondorioz, hurrengo egunetan 
intentsitatez igotzen joan zen bataila, 
eta hilaren 12rako errepublikarrak ezin 
aurrera eginda geratu ziren. Matxina-
tuak Alemania eta Italiaren babesarekin 
ari ziren, Kondor Legioa eta Italiako he-
gazkin bonbaketariak airean zebiltzan; 

ilun begiztatzen zen zeruertza. Uztaileko 
bero sargoria atze-oihal, egoera gordin-
duz joango zen orduen eta egunen iga-
roarekin, eta uztailaren 18an frankistek 
azken egunetan prestatutako kontraera-
soa abiatzeak sarraskiari bide emango 
zion. Egun solte batzuk Parisen bisitan 
pasa ostean, berriz hartu zuen Brunete-
rako bidea Tarok, batailaren azken fasea 
bere krudeltasun osoz dokumentatzeko. 
José Manuel Serrano Esparza fotohisto-
rialariak bataila hartan Tarok egindako 
bidea berreraikitzeko ariketa egin du El 
rectangulo en la mano blogean, eta ber-
tan azaltzen duenez, egoera belztu ahala 
behin baino gehiagotan gomendatu zio-
ten Tarori handik erretiratzeko; fotoka-
zetariak, baina, azkenera arte eutsi zion. 
Munduari erakutsi nahi zion Munduari 
erakutsi nahi zion Espainian ez esku-
hartzeko nazioarteko akordioa Errepu-
blika laguntza armaturik gabe uzten ari 
zela, kolpistek nazien eta italiar faxisten 
babes militarra zeukaten bitartean.

Serranoren kontakizunaren arabera, 
hilaren 23an erabaki zuen Tarok Brune-
te atzean uztea. Bertan geratzea arris-
kutsuegia zen, hain zen beltza egoera. 
Azken egunetan ondoan izandako Ted 

Allan kazetariarekin eta errepublikar 
soldatu talde batekin herritik aldendu 
zen, eta kilometro bateko distantziatik 
jarraitu zituen gertakariak; bonbarda-
keta uneetan lubakian gordeaz eta ahal 
zuenetan bertatik ateraz, gertatzen ari 
zena dokumentatzen jarraitu zuen. Hala 

eutsiko zioten hilaren 25eko eguerdian 
ofizial errepublikarrek alde egiteko 
agindu arte. Matxinatuek Brunete ia 
osorik hartua zuten, ospa egiteko unea 
iritsi zen. Taro eta konpainia bost kilo-
metrora dagoen Villanueva de la Caña-
darantza abiatu ziren, abiazio faxista 
zeruan bueltaka zebilen bitartean. Hala 
deskribatzen du Serranok momentuko 
izu giroa: “Errepidea eta ondoko landa 
eremua tropak daramatzaten ibilgailuz 
betetzen hasten dira; frenetikoki doaz 
ihesean, izuak hartuta. Batzuk errepi-
detik doaz, baina errepidea eta landa 
banatzen dituen ezpondatik doanik ere 
bada, eta horrek are kaos handiagoa 
eragiten du. Mundu guztiak nahi du sal-
bu atera, errepide bazterrean zaurituta 
eta hilik dauden soldadu errepublika-
rren irudiak katalizatutako paroxismo 
klimaxaren baitan”. 

Allanen testigantzan oinarrituz Se-
rranok kontatzen duenez, bi kazetariek 
lortu zuten Villanueva de la Cañadara 
heltzea, eta bertan larri zaurituta aur-
kitutako soldadu bat tanke batera igo 
zuten, berau gertuko etxe batean in-
probisatutako larrialdi postu batera 
eramateko. Han zirela, El Escorialera 

  BRUNETE / Ezkerrean, ustez Bruneteko Udaletxearen atarian, errepublikaren aldeko soldadu bat "Viva Russia" eta 
mailua eta igitaia margozten paretan, "Arriba España" dioen Falangearen pintaketa zirriborratu ostean. Eskuinean, 
errepublikar bat bonbardaketek eragindako hondakinen artean. 

Ez zen gomendagarria 
Gerda Taroren izenari, 

komunismoari hain 
lotua, protagonismoa 

ematea faxismo 
urteetan, ezta gerora ere, 

Gerra Hotz garaietan

EFECTO DOPPLER 
IRRATSAIOA

 MADRIL / Dinamitariak Carabanchel auzoan.

norantzan zihoan auto bat begiztatu 
eta gidariari har zitzan eskatu zioten. 
Autoak, baina, hiru zauritu zeramatzan 
atzekaldean, eta hortaz ointokira igota 
abiatu zuten ihesaldia. Kasik salbu zeu-
dela gertatu zen ezbeharra: bat-batean, 
abiazioaren erasoari iskin emateko saia-
keretan kontrola galdutako T-26 tanke 
errepublikarra agertu zitzaien bidean, 
autoa kolpatuz. Taro eta Allan hegan 
atera ziren, eta tankeak azpian harrapa-
tu zuen lehena. Larri zaurituta eraman 
zuten El Escorialeko El Goloso ospitale 
ingelesera, baina ordu batzuen buruan 
hilko zen, uztailaren 26ak argitu baino 

lehen. Gerra bat jarraitu eta egiteko ho-
rretan hildako lehen emakumezko ka-
zetaria bilakatua zen. Allanen arabera, 
bere karreteen inguruan galdegin zuen 
hil aurretik. 

MARTIRI ANTIFAXISTA IZATETIK, 
AHANZTURARA
Soinean identifikazio agiririk ez zue-
la iritsi zen ospitalera, eta hil ondotik 
Rafael Alberti eta María Teresa León 
Goyri-ri deitu zieten, hilotza errekono-
zitzera pasa zitezkeen galdeginez, inork 
hala egin ezean hobi komunera bidera-
tu beharko baitzuten gorpua. Hala jaso 

ditu Albertiren hitzak liburuan Maspe-
rok: “Beheko solairuko gela huts batera 
pasarazi zigutenean, han begiztatu ge-
nuen Gerda Taro, Robert Caparen kidea; 
geuk bezalaxe, ukigaitza zela uste zuen 
neskato polita. ‘Txikiturik baina bizirik 
heldu zen –esan zigun erizaina zela uste 
dudanak–. Ebakuntza anestesiarik gabe 
egin behar izan genion, ez baitzitzaigun 
geratzen. Ordurako ezin zuen hitz egin. 
Zigarro bat eskatzeko keinua egin zuen, 
eta zigarroari amorruz haginka eginez 
hil zen, ebakuntzaren erdian”.

Bikoteak inprobisatutako egurrezko 
hilkutxa batean garraiatu zuen gorpua 

VALENTZIA / Herritarrak 
ezkerreko ukabila altxaturik, 
hildako Pavol Lukács 
jeneralari agur gisa. XII 
Brigada Internazionaleko 
burua zen Lukács.

1995ean, 1936ko gerran ateratako eta hainbat hamarka-
daz desagertuta egondako 4.500 negatibotik gora agertu 
ziren Maleta mexikarra izendatutako hiru kaxatan. Taro, 
Friedmann eta Chim-en argazkiak ziren, desagertutzat 
jotakoak. 1939an, naziak Frantzia okupatzear zirela, hiru 
argazkilariek elkarbanatzen zuten Parisko Froidevaux ka-
leko Atelier Robert Capa-tik atera zuen eduki hori guztia 
Imre Csiki Weisz-ek. Laguna ez ezik, Atelierreko lagun-
tzaile ere bazen Csiki, eta ihesari eman aurretik –hura ere 
hungariar errefuxiatu judua baitzen–  material grafiko 
historikoa salbatzeko saiakera egin zuen. Kasik 60 urte 
beranduago, Mexiko Hirian antolatutako Robert Caparen 
erakusketa bat ikusten ari zela, paretako argazkiei he-

rentzian jaso eta etxean zituen hiru 
kaxetakoen tankera hartu zien Benjamin Tarver 
izeneko bisitariak. Erakusketako antolatzaileak zur eta lur 
geratu ziren etxean gordeta zuena erakutsi zienean: parez 
pare zuten galdutzat jotako altxorra. 2007an Internatio-
nal Center of Photography-ri esleitu zizkion negatiboak.

Negatibo horietako asko Robert Capa izenez sinatuak 
daude, baina 800 inguruk Taroren sinadura daramate. 
Valentziako eta Cordobako fronteetan, Navacerrada eta 
inguruetan, eta Bruneten ateratako argazkiak dira. Lagin 
aberatsa osatzen dute argazkilariaren lan egiteko modua 
aztertzeko, eta Robert Capak sinatutako argazkien artetik 
bereak izan daitezkeenak identifikatzen laguntzeko.

BRUNETE / Soldadu 
errepublikarrak atseden hartzen. 

MALETA MEXIKARRA

Madrilera, agur duina emateko. Leónek 
prestatu zuen gorpua, bandera errepu-
blikar eta guzti, eta Aliantzaren egoitzako 
lorategian beilatu zuten; “soldadua baili-
tzan, egiazki eta eskuzabaltasunez horixe 
izan baitzen gure Errepublikaren defen-
tsan”, Albertiren hitzetan. Ostean, Madri-
letik Valentziara garraiatu zuten gorpua, 
Errepublikako Gobernuaren egoitzara, 
ohorezko agurra egiteko. Handik Parisera 
eraman zuen Paul Nizan filosofo eta idaz-
leak. PCF Frantziako Alderdi Komunistak 
martiri antifaxista izendatuta, abuztua-

ren 1ean hileta egin eta lurperatu zuten, 
bizirik balego 27 urte beteko zituen egu-
nean. “Milaka pertsonek jarraitu zuten 
hilkutxa Père-Lachaise hilerriraino, eta 
hileta Espainiako Errepublikaren aldeko 
mitin bilakatu zuten”, dio Schaber-ek.

Tamainako aitortzek ez dute libratu 
ahanzturaren kondenatik ordea. Gaur 
gaurkoz, bere heriotzaren 85. urteurre-
nean, ez baita gauza jakina XX. mendeko 
argazkilaritzaren izen prestigiotsuaren 
atzean bigarren pertsona bat ere gor-
detzen zela, Endre Ernö Friedmannetaz 

gain. Friedmannek Robert Capa sinadu-
ra erabiltzen jarraituko zuen hil artean, 
eta Taroren obraren zati handiak sina-
dura berbera izateak ez zuen lagundu 
haren ikusgaitasunean. Baina horrez 
gain, Radio 3-ko Efecto Doppler irra-
tsaioan azpimarratu zuten bezala, arra-
zoi politikoak ere gordetzen ziren Taro-
ren izenaren gainera lurra jaurtitzeko: 
“Ez zen gomendagarria Gerda Taroren 
izenari, komunismoari hain lotua, prota-
gonismoa ematea faxismo urteetan, ezta 
gerora ere, Gerra Hotz garaietan” –adibi-

GERDA TARO / Soldadu errepublikarraren atzean, lanean. 1936an Friedmannek Cordobako frontean ateratako 
argazkiak ongi islatzen du zeukaten lan egiteko moldea, gertakariak bertatik bertara jarratuz.



83

2022ko abuztua

Fotokazetaritza

2018an Taroren azken argazkia izan litekeena 
argitaratu zuen Twitter bidez John Kiszely ize-
neko erabiltzaileak, jatorri hungariarreko Janos 
Kiszely medikuaren semeak. Irudian haren aita 
ageri da, Espainiako 1936ko gerrara Brigada 
Internazionaletako mediku gisa joana, zauritu 
bat artatzen; sudurretik eta ahotik darion odola 
garbitzen ari zaio hila dirudien emakumeari. 

Txioaren erantzunetako batek argazkiko 
emakumea Gerda Taro izan zitekeela iradoki 
zuen, eta Kiszelyk argazkiaren atzealdean 
idatzita zegoena ezagutaraztean, hipotesiak 
indarra hartu zuen. “Frente Brunete junio 1937 
(en Torrelodones). Mrs. Frank Capa of Ce Soire 
of Paris, killed at Brunete” (Bruneteko frontea, 
37ko ekaina, Torrelodonesen. Pariseko Ce 
Soir-eko Frank Capa anderea. Bruneten hila). 
Hilabeteak, izendapenak eta kokapenak ez dute 
kointziditzen. Halere, lehen biak errakuntzaren 
ondorio izan daitezke, eta kokapenak ez dauka 
zertan oker egon; Brunete en la memoria 
(Brunete oroimenean) elkarteko ikerlari Sven 
Tuytens eta Ernesto Viñas-ek Públicon adiera-
zitakoaren arabera, anbulantziek egiten zuten 
El Escorial eta Madril arteko ibilbidean zegoen 
Torrelodones, eta posible da behin hildakoan 
gorpua bertara lekualdatu izana. “Argazkiak 
hala adierazten duela dirudi, Kiszely doktoreak 
daraman amantalak kirofanokoa baino gehiago 
gorputegikoa baitirudi (…) (zaurituaren) 
eskuen posizioak eta arropa odoleztaturik ez 
egoteak adieraz dezake Madrilera lekualdatze-
ko prestatzen ari zirela gorpua”.

T AROREN AZKEN 
ARGAZKIA?

dez, 1942an, Frantzia okupatuta 
zeukatela, naziek haren hilobiko 
hitzak ezabatu eta Alberto Giaco-
mettik egindako eskultura hau-
tsi zuten–. Ausartuko nintzateke 
esatera logika patriarkalak egin 
zuela gainontzekoa: Gerda Taro 
historiara pasatzekotan, Robert 
Caparen bikotekide gisa pasa-
tzea eta ez beronen funtsezko 
zutabeetako bat bezala. 

 “Miseria anonimoen istorioa 
kontatzeko beharrizana daukat”, 

hala omen zioen orriotako pro-
tagonistak. Ironikoki, ahanztura 
zokoratua izanagatik, hein han-
di batean berak ere amaitu du 
miseria anonimo baten protago-
nista izaten. Hala bada, besteren 
zoritxarra ezagutarazten eginda-
ko lanaren ordain apal gisa, lerro 
hauek. Bere heriotzaren 85. ur-
teurrenean, Gerda Taro eta bere 
obra itzaletik argitara eramate-
ko eginkizunean oraindik bide 
dezente baitago egitear. 

La invasión de Ucrania liburuan 
errepaso historiko zehatza egiten 
diezu Mendebaldeak lehenik 
Sobietar Batasunari eta ondoren 
Errusiari egin zizkion promesen 
inguruan: NATO Errusiarantz 
ez zabaltzeko konpromisoa, eta 
nolabait Mendebaldearen parte 
bezala onartzekoa. Promesa horiek 
bete ez izanean kokatzen duzu 
gerraren jatorri nagusia. 
Garrantzitsuena da ulertzea Gerra Ho-
tza  Sobietar Batasuneko presidente 
Mikhail Gorbatxoven proposamen ba-
tekin itxi zela: etxe komun europarra-
ren ideia. Europa mailako integrazio 
pluralista, kontinente mailako segurta-
sun kontzeptu batekin eta munduaren 
ikuskera multipolarrarekin. Zibilizazio 
berri bat, esaten zuen Gorbatxovek, 
suntsipen masiboko armarik gabea, 
arreta jarriko ziena Hegoaldearen 
beharrei eta ingurumen arloari. Hori 
guztia hondoratu egin zen.

“Gerra nuklear batek irekiko 
lizkiguke begiak, akaso”

Kezka sumatzen zaio Rafael Poch de Feliuri elkarrizketan. 
Diosku, besteak beste, gerra nuklearraren arriskua erreala 
dela, gainbeheran dauden inperioek sarraskiak egiteko joera 
historikoa dutela eta Mendebaldean bide horretatik goazela, 
Txinaren eta AEBen artean akordiorik ezean hondamendia 
ziurra dela. Hausnartutako hitzak dira: 35 urtez aritu da 
nazioarteko berriemaile lanetan Moskun, Pekinen edo 
Berlinen; Nazioarteko Harremanen irakaslea da Urrutiko 
Hezkuntzako Unibertsitate Nazionalean; eta hainbat 
liburu argitaratu ditu. Bere azken liburua aitzakia hartuta 
elkarrizketatu dugu (La invasión de Ucrania, Ukrainaren 
inbasioa, Contexto, 2022), baina Ukraina eta Errusia ez ezik, 
munduaren oraina eta etorkizuna izan ditugu mintzagai.

RAFAEL POCH
Geopolitikan aditua

  ZIGOR OLABARRIA OLEAGA        MIQUEL MUÑOZ

Gorbachovek Gerra Hotzaren gaindi-
tzeaz hitz egiten zuen, baina gailendu zen 
diskurtsoa Mendebaldearen garaipena-
rena izan zen. AEBetako George Bush aita 
presidenteak inposatu zuen diskurtso 
hori. Ondorioz, 1991ko Erromako NATO-
ko goi bileran, Varsoviako Ituna desager-
tu zen urte berean, NATOk jada zentzurik 
ez zuela adostu ordez, Euroatlantidaren 
ideia inposatu zen.

Zer zen Euroatlantida? 
Hedatze fasean zegoen Europar Batasun 
bat, barnean uniformetasuna eta dizipli-
na inposatzen zuena eta kanpo politikan 
AEBen menpe zegoena. Jugoslavia men-
derakaitza testuinguru horretan suntsi-
tu zuten, bere barne arazoak baliatuta. 
Multipolaritatearen eta nazioarteko 
kontsentsuaren alde egin beharrean, he-
gemonismoa hautatu zen, nazioarteko 
harremanen kontzeptu askoz autorita-
rioagoa eta diktatorialagoa.

Zergatik inposatu zitzaion 
Euroatlantidaren proiektua etxe 
komunarenari? 
Hiru arrazoi nabarmenduko nituzke. 
Batetik, ez ziren errespetatu Gorbatxo-
vi egin zitzaizkion promesak. Ziurtatu 
zitzaion, testualki, NATO ez zela ekial-
derantz urrats bat ere zabalduko. Hori 
hitzeman zuten AEBetako James Baker 
estatu idazkariak eta Bush presidenteak, 
Helmut Kohl Alemaniako presidenteak, 
NATOko idazkari orokor Alfed Bermer-
ek, CIAko buru Robert Gate-k eta beste 
askok. 

Bigarrenik, AEBek Europan presen-
te egon nahi zuten, ekiditeko Europa 
mundu mailako aktore autonomo berri 
bilakatzea. Europako etxe komunaren 
ideiak Errusia barnebildu eta Washing-
ton kanpoan uzten zuen, AEBen boterea 
murriztuz. 

Hirugarrenik, Errusiako bilakaera po-
litikoa dago. 1991n bi estatu kolpe egon 
ziren herrialdean. Lehenbizikoa abuz-
tuan izan zen, Alderdi Komunistako sek-
tore kontserbadoreek antolatuta Peres-
troikaren aurka. Porrot egin zuen baina 
Gorbatxov ahulduta irten zen. Bigarrena 
abendukoa da: Errusiako Boris Jeltsin, 
Bielorrusiako Stanislav Xuxkevitx eta 
Ukrainako Leonid Kravtxuk presidenteek 
SESB disolbatu zuten Jeltsinen gidaritza-
pean. 1993ko urrian Jeltsinek beste kolpe 
bat eman zuen Errusian. Legebiltzarra 
bonbardatu zuen eta Duma deitzen dena-
gatik ordezkatu, apenas botererik duena 
eta presidentearen menpean dagoena. 

Herrialdearen arpilatze ekonomiko era-
batekoa antolatu zuten, aholkulari esta-
tubatuarrek idatzi zituzten pribatizazio 
dekretuekin. Gorbatxovek eta SESBek 
indarra eta sinesgarritasuna zuten na-
zioarteko egitasmo handiak proposatze-
ko. Jeltsinen Errusia aldiz errepublika 
bananeroa zen: nork hartuko zuen serio? 
Horren guztiaren ondorioz inposatu zen 
Euroatlantidaren ideia. 

Mendebaldeko ezkerreko analisten 
artean iritzi hori da nagusi gerra 
testuinguruan kokatzeko orduan. Vo-
lodymyr Artiukh antropologo sozia-
listak Jacobin aldizkarian adierazi du 

ikuspegi hori mendebaldezentristegia 
dela: Errusiak mendebaldearen eta 
NATOren jarrera aitzakia gisa erabili 
duela, baina gerra arrazoi propioen-
gatik egitea erabaki duela, etorkizu-
nari begira munduko geopolitikan 
hobeto kokatzen saiatzeko.
Osagarriak dira bi begiradak. Zergatik 
nahi du Errusiak hobeto kokatu mundu 
mailako geopolitikan? Militarki ingura-
tua eta mespretxatua izan delako. Egia 
edo gezurra izan, horrek Errusiako agin-
tariengan sortu duen pertzepzioa da he-
rrialdea ataka existentzial batean dagoe-
la, bere biziraupena dagoela jokoan. 

Ukraina bi nazio sentimendu nagu-
si dituen estatua da. Bat mendebaldeko 
identitate ukrainiarra da. Europar Ba-
tasunaren eta NATOren aldeko jarrera 
nagusitzen da bertan, Errusiarekiko ezi-
nikusi handiarekin. Ekialdean Errusia-
rekin lotura politiko eta ekonomikoak 
estutzearen alde dago gehiengoa. Hori 
bai, denek defendatzen zuten Ukrainaren 
soberania. 2014 arte batzuen eta bes-
teen ordezkariak txandakatu egiten zi-
ren botere instituzionalean, baina urte 
horretako Kieveko erreboltarekin oreka 
hori hautsi egin zen. Errebolta historiko-
ki legitimoa da, zilegi direlako erreboltak, 
baina bi identitate nazional horien arte-
ko tentsioak gerra zibil bilakatu zituen. 
Errusiak Ukrainan influentzia izateari 
utzi zion eta Krimea anexionatu zuen 
erantzun moduan, baina Ukraina galtzea 
Krimea irabaztea baina askoz gehiago da. 

Errusiaren aurkako prozesu argia 
hasten da Ukrainan 2014an. Ez bakarrik 
Ukrainako Gobernuaren aldetik, baita 
2014ko errebolta lagundu zuten Mende-
baldeko herrialdeen ekimenez ere. Wall 
Street Journal-en artikulu baten izenbu-
ruak honela zioen orain gutxi: "Ukrai-
nako armadaren arrakastaren sekretua: 
NATOren trebatzea". 2015-2019 aldian 

Ukrainako 80.000 militar formatu zituen 
NATOk AEBetan edo Ukrainan. 2021eko 
abenduan kooperazio tratatua sinatu zu-
ten Ukrainak eta AEBek: Ukrainak Kri-
mea eta Donbass berreskuratzeko asmoa 
azaltzen zuen, eta AEBek konpromisoa 
hartzen zuten horretan laguntzeko. 
Abenduan ere Errusiak negoziaziorako 
neurri sorta aurkeztu zuen, baina kasu-
rik ere ez zitzaion egin. Horregatik guz-
tiagatik heldu ziren pentsatzera agintari 
errusiarrak haiek ez bazioten Ukrainari 
eraso egiten Ukrainak egingo ziola eraso 
Errusiari, eta zenbat eta denbora gehiago 
pasa orduan eta indartsuagoa izango zela 
Ukrainako armada. Beti esan da Errusiak 
Ukraina NATOn sartzea eragotzi nahi 
zuela: egia da Ukraina ez zegoela NATOn; 
baina NATO Ukrainan zegoen 2014tik. 
Horiek guztiak potentzia erasokor baten 
aitzakiak dira? Potentzia inbasore guz-
tiek erabiltzen dituzte argudio prebenti-
bo antzekoak, egia da, baina egia da ere 
aurreko hori guztia.

Espainian Nikaraguako enbaxadore 
ohi Augusto Zamorak Publico-n 
idatzi du AEBek sustatu dutela 
gerra eta EBren inplikazio zuzena, 
‘mehatxu errusiarra’ EBren esku utzi 

eta ahalegin guztiak bere etsairik 
handienean, Txinan, zentratzeko. 
Ados zaude?
Zentzua du, jakina. Hegemonia Mende-
baldetik Asiara ari da mugitzen. Men-
debaldeak jarraitzen du nagusi izaten, 
AEBak buru, baina gainbeheran dago, 
eta Txina goraldian. Indar korrelazioak 
aldatzen ari dira. Eta AEBen lehentasu-
netako bat da EB inplikatzea aldaketa 
horren aurkako borrokan. EBk parte 
hartzen zuen lehenagotik ere, baina bes-
te modu batean.

AEBak Txina inguratzen ari dira base 
militarrekin: Txina hegoaldeko itsasoa, 
Txina eta Japonia artekoa, Ipar Korea-
ko krisia... ingurunea gero eta beroago 
dago. Txinak erreakzionatu du estrate-
gia komertzial integratzaileen bitartez. 
Ardatz nagusia integrazio euroasiatikoa 
da: Zetaren Bide Berria izendatu dena. 
Txinak inoiz ez bezala ireki zion bere 
merkatua EBri 2021eko irailean sina-
tutako akordio komertzialean. EB oso 
interesatua zegoen, Txina lehenbiziko 
sozio komertziala duelako. Zergatik egin 
zuen Txinak sakrifizio hori? Ekidin nahi 
zuelako bere aurka egingo lukeen Men-
debaldeko bloke bateratu bat. 'Inoiz ez 
duzu etsai bilakatuko zure sozio komer-
tziala dena': hori da logika txinatarra, 
hori da EBrekin egin nahi duena. Bada, 
hori da gerra honek ere zartatu duena. 
EB inoiz baino gehiago lerrokatu da AE-
Ben diziplinara. 2021eko akordio ko-
mertzial hori, Europako Parlamentuak 
berrestu zain dagoena, nik uste inoiz 
baino urrutiago dagoela orain. 

Ukrainako inbasioa hasi zenetik Txi-
na-AEB eta Txina-EB goi bilerak egon 
dira, eta biek ala biek eskatu diote Txi-
nari Errusiaren aurkako zigorrekin bat 
egiteko. Txinako komentarista batek 
esan bezala: "Eskatzen ari zaizkiguna da, 
'lagundu iezadazu zure sozio errusiarra 

“AEBen 
lehentasunetako bat 

da EB inplikatzea 
munduko hegemonia 
aldaketaren aurkako 

borrokan”

apurtzen, gero zure aurka agin dezagun 
abantaila handiagoz'". Jakina, Txinak 
ezetz erantzun du.

Interes propioak ditu EBk, edo 
erabat AEBen menpe ari da?
Jakina interes propioak dituela, baina 
oso hipotekatuak daude AEBen inte-
resei politikoki zein militarki. Hori da 
EBren kontraesan handia: mundu mai-
lako superpotentzia bat izateko ahal 
ekonomiko nahikoa duela, baina erabat 
hipotekatuta dagoela. Azken hogei ur-
teetan badago emantzipazio saiakera 
bat, baina oso konplikatua izaten ari da, 
hain zuzen ere, hipoteka horregatik.

Nola egiten dute AEBek bere 
interesak inposatzeko EBri? 
Modu askotara. Batetik, NATOren bi-
tartez. Errusiarekin tentsioak sortzen 
dira, eta horrek NATO beharrezko egi-
ten du: sorgin gurpila da. Bestetik, EB 
eta NATO Europa Ekialdeko herrialdeei 
zabalduz. Herrialde horietako askok 
erresumin handia diote Errusiari, Po-
loniak eta herrialde baltikoek bereziki, 
erabat ulergarria dena historiari begira-
tuz gero. Herrialde horiek Troiako zaldi 
baten papera jokatzen dute autonomia 

handiagoa nahiko lukeen ardatz fran-
koalemanaren aurka. Ukrainako inba-
sioak hipoteka sendotu du. Esaterako, 
gerrarako hegazkin berriak erosiko ditu 
Alemaniak: baina ez europarrak, AEBe-
takoak baizik.

Armada europarren sendotzeak 
AEBekiko menpekotasuna ala 
autonomia areagotuko du? 
Luzera begira emantzipaziorako eus-
karri bat izan liteke. Agian. Baina epe 
motzean seguru ezetz. 

Baina hipotekak hipoteka, une jakin 
batzuetan Europatik autonomia 
handiagoz jokatu eta Errusiarekiko 
jarrera kolaboratzaileago bat bultza-
tzen da (Pariseko gutuna 1990ean, 
2014an Maidaneko gertaeren 
beroan, Alemania eta Errusia arteko 
Nord Stream 2 gasbidea...). AEBek 
ekimen horiek zapuzten dituzte; 
zergatik onartzen du EBk?
EBn geopolitikoki pentsatzeari utzi zaio 
1945etik, horretaz AEBak arduratzen di-
relako. Termino estrategikoetan ez pen-
tsatzeko inertzia historiko bat dago. Fran-
tzian geratzen da oraindik zer edo zer 
gaullismoaren eraginez, eta horregatik da 

nolabait herrialderik harroxkoena, bai-
na oso gutxi. Ez dago gaitasunik mahaian 
ukabilkada bat eman eta esateko, dema-
gun: "Lagun poloniar eta baltikoak, isildu 
edo alde egin EBetik, baina Europako in-
teres energetikoen defentsan, inbasio os-
tean ere, inola ere ez dugu bertan behera 
utziko Nord  Stream 2 gasbidea, estrategi-
koa delako Alemaniako industriarentzat. 
Ez diogu gure hankari tiro egingo". 

Zer posizio uste duzu izan beharko 
lukeela ezkerrak Ukrainako 
inbasioaren aurrean?
Negoziazioa sustatu eta gerra lehenbai-
lehen geratzearen aldekoa. AEBen eta 
Errusiaren arteko gerra armaz horni-
tzea iparra erabat galtzea da. Egia da 
potentzia handi baten erasoa dagoela 
herrialde txikiago baten aurka, Nazio 
Batuen Gutunaren bortxaketa zuzena 
da eta erasoa jasan duenaren ondoan 
egon behar dugu. Baina gerra hau in-
perioen arteko gerra handiago baten 
parte da. Bertan ez zaigu ezer galdu eta, 
gainera, inperio horretan okerrena, era-
sokorrena, militaristena, gehien hil due-
na AEBena da –38 milioi desplazatu eta 
3 milioi hildako baino gehiago 1991tik 
hona, Afganistan, Irak, Libia...–.

Gerra kokatu duzu mundu 
multipolarraren garapenaren 
testuinguruan, eta diozu 
gerraren emaitzak mundu horren 
nolakotasuna erabakiko duela. Zer 
agertoki posible aurreikusten duzu?
Filmaren erdian gaude, zaila da aurrei-
kusten gertatuko dena. Baina argi dau-
kat Errusia oso kaltetuta irtengo dela. 
Zigorrek asko erasango diote, nahiz eta 
ziurrenik munduko ekonomia apropo-
sena izan autarkia garatzeko eta Txina-
rekin zein beste herrialde batzuekin ko-
mertzioa garatzeko. Asko sufrituko du, 
eta erregimena gogortu egingo da barne 
mailan, ezinbestean.

Historiak erakusten digu gainbehe-
ran dauden inperioek izugarrikeriak 
egiten dituztela. Europako deskoloniza-
zio prozesuak, kasurako: ohartu ziren 
arte kolonialismoa beste menderatze 
modu moderno eta eraginkorrago ba-
tengatik ordezkatu behar zutela gerra 
eta sarraski izugarriak egin zituzten 
potentzia europarrek nonahi –Aljerian, 
Indotxinan, Kenyan, Indian, Pakistanen, 
Indonesian...–. Berdin AEBek 1991z ge-
roztik. Eta Mendebaldeko hegemonia-
ren gainbeheraz aritzen garenean, Erru-
siarenaz ere ari gara. Errusia ere bada 
gainbeheran dagoen inperioa.

Eta mundu mailan?
Etorkizunerako hipotesietako bat da 
Errusiak jasandako zigorrek ekarriko du-
tela polo ez-mendebaldar baten kontsoli-
dazioa, bere emantzipaziorako urratsak 
emango dituelako. Gerra honek pizgarri 
asko ematen dizkie BRICS (Brasil, Erru-
sia, India, Txina, Hegoafrika) osatzen 
duten herrialdeei, esaterako, bide pro-
pioak urratu eta erreminta autonomoak 
garatzeko Mendebaldearen aurrean. Arlo 
ugaritan, esaterako, dolarrarekiko. Erru-
siako bankuaren erreserbak konfiskatu 

badituzte Ukrainako gerragatik –300.000 
milioi dolar, azkar esaten da– gobernu 
guztiek ulertzen dute dirua Mendebalde-
ko banku edo erakundeetan eta dolarre-
tan gordeta izatea oso arriskutsua dela 
biharko egunean zure politikarekin ados 
ez badaude. Hortaz, abandonatu deza-
gun dolarra. Edo komertzioa dolarretan 
egiteak ordainketak egiteko bitarteko 
batzuen menpe uzten zaituela –adibi-

dez, Swift sistemaren menpe, zeinetik 
Errusia kanporatu duten–. Hortaz, sortu 
nahi dituzte finantzaketa eta ordainke-
ta modu alternatiboak. Argi geratu da 
ere AEBetako monopolio digitalak eta 
sare sozialetakoak direla espioitzarako 
erremintak –Snowdenek frogatu beza-
la–, edo zentsurakoak –hainbat kazetari-
ren kontuak zentsuratu ditu Twitterek, 
Ukrainako gerran Mendebaldeko ber-
tsioarekin bat ez datozelako–. Hortaz, 
bestelako teknologiak eta gailuak sortu 
nahi dituzte sarea arerioaren Troia zaldi 
bat izan ez dadin. Hori dena egiten ari 
da: Errusia eta India arteko merkatari-
tza errupietan egingo da, Saudi Arabia 
eta Txina artekoa yuanetan, Lulak berri-
ki adierazi du Hegoaldeko moneta bat 
sortu nahi duela dolarretik independiza-
tzeko.... Hori dena martxan dago, baina 
prozesu geldoak dira eta egun ez dira gai 
Errusiari ezarritako zigorren ondorioak 
indargabetzeko. 

“Berotze efektua 
geopolitikaren 

parte bilakatuko 
da, zer esanik ez 

errekurtsoen eskasia”

Izan herriaren eraldaketaren parte

independentea

Txinan eta AEBetan zentratu ohi 
dugu begirada. Hego Amerikako 
herrialdeak, India... bataren edo 
bestearen menpeko aliatu ikusten 
dituzu, edo autonomia handiagoko 
eragileak izan daitezke?
Galderari buelta emanez, ikusten duda-
na da Txina eta AEBen arteko akordioen 
behar larria dagoela, mende honetako 
erronka nagusien inguruan –mundua-
ren berotzea, suntsiketa masiboko ar-
men ugaritzea, gizarte justizia...–. Hori 
da erronka, bi herrialdeen arteko akor-
diorik gabe hondamendia ziurra da. 
Ukrainako gerra horretan sakontzen 
ari da. Nork aginduko duen biharko 
munduan? Niri axola didana da biharko 
mundua lehenik eta behin posible iza-
tea, existitzea. 

Michael T. Clare adituak dio etorkizu-
nean baliabide militarren potentzialitatea 
erabakigarriagoa izan daitekeela barne 
mailan, klimaren berotzearen ondorioei 
aurre egiteko, kanpo mailako gerretarako 
baino. Adibidez, 2013ko Banku Mundia-
laren txosten batek dio urek gora egitean 
Txinako kostaldeko hiri nagusiek kalte 
handiak jasango dituztela: Hong Kong, 
Huangzhou, Shenzhen... herrialdearen 
gihar ekonomikoa. Txinako Armadak zen-
bat misil dituen? Agian galdera da zenbat 
kide bideratu beharko dituen hiri horien 

urperatzearen aurka. Iragan urtean uhol-
de handiak izan ziren eta armada izan zen 
aurre egiteko erabili zen erreminta nagu-
sia. Antzeko eszenatokiak errepikatuko 
dira. Australian aurrekaririk gabeko su-
teak izan dira, Kalifornian berdin... Bero-
tze efektua geopolitikaren parte bilakatu-
ko da, zer esanik ez errekurtsoen eskasia.

Txina eta AEB arteko akordioak, 
diozu. AEBak ezagunagoak zaizkigu, 
"gu" dira neurri batean, eta ez du 
ematen pastelaren banaketa nego-
ziatzeko prest daudenik inorekin. 
Txina egon liteke prest horrelako 
politikak garatzeko?

Gizakiok kolpeak hartuta soilik ikas-
ten dugu. Hondamendiak behar ditugu 
txipa aldatzeko. Txernobylgo istripuak 
eragin zuen AEBek zentral nuklearrak 
eraikitzeari uztea. Akaso ingurumen-
zartako bat behar dugu denok, eta batez 
ere agintariek, uler dezaten ezin dugula 
horrela jarraitu.

Baina ez al gara bizi jada zartakoz 
zartako? Aipatu dituzu suteak eta 
uholdeak, pandemia batetik gatoz... 
Bai, arrazoi. Orain, gerraren harira, ge-
rra nuklearraren eztabaida zabaldu da. 
Arriskua banalizatzen ari gara, baina 
egiazkoa da. Tamaina horretako hon-

“Txinaren eta AEBen 
arteko akordiorik 

gabe hondamendia 
ziurra da”

AEBen base militarrak Txinaren 
inguruan. The coming war on China 
dokumentaletik hartutako irudia.

Nazioartea

damendi batek irekiko lizkiguke begiak, 
akaso, ez sute erraldoi batzuek. Izuga-
rria da horrela hitz egitea, baina...

Liburuan diozu ez garela serio har-
tzen ari gerra nuklearraren arriskua. 
Horrela da. Errusiari gerra zenbat eta 
okerrago joan, zenbat eta gehiago in-
guratu militarki, orduan eta arrisku 
handiagoa. Zuzen egon edo ez, arrisku 
existentzialean daudela uste baitute, eta 
doktrina militar errusiarrak arma nu-
klearren erabilera aukera bezala har-
tzen du mehatxu existentzial baten au-
rrean. AEBek gauza bera esaten zuten 
1962an Kubako misilen krisian.

Eta itxura guztien arabera orain 
Finlandia eta Suedia sartuko dira 
NATOn... [elkarrizketa Madrileko 
NATOren goi bileraren aurretik 
egina dago]
Suediak lehendik ere harreman estua 
zuen NATOrekin. Finlandiari dagokio-
nez, 1.300 km gehiago jarriko ditu Erru-
siak NATOrekin duen zuzeneko mugan. 
Gainera, bien sarrera garrantzitsua da 
Artikoaren balizko militarizazioari be-
gira: baliabide asko daude lehian, eta 
klima-aldaketaren ondorioz Asiatik Eu-
ropara bide komertzial berriak irekitzen 
ari dira.

Errusiak bai, eta mendebaldarrok 
arma nuklearrak erabiltzeko 
arriskua dugula uste duzu? Aipatu 
dituzu deskolonizazio garaiko 
sarraskiak, historian ez dago goian 
egonik behera egitea onartu duenik 
gerran sakondu gabe...
Jakina dugula. Albert Einsteinek esan 
zuen "bonba nuklearrak dena aldatu du, 
gizonaren mentalitatea salbu". Gizakiak 
egun duen hiltzeko gaitasun teknikoa-
ren eta bere mentalitate politiko  beti-
koaren arteko elkarrekintzak arrisku bi-
zian jartzen gaitu, diozun bezala inork ez 
baitio bere nagusitasun estatusari uko 
egiten gerra egin gabe.

Pekinen berriemaile aritu zinen 
2002 eta 2008 artean. Txina mundu-
ko potentzia hegemoniko bihurtuko 
dela aurreikusten da. Mendeetan 
lehen aldia litzateke mundu hege-
monia ez dagoela Mendebaldeko he-
rrialde baten esku. Zer antzekotasun 
eta desberdintasun daude Txinaren 
eta Mendebaldearen artean, hegemo-
nia inposatzeko moduetan?
Mendebaldeko azken 200 urteetako he-
gemonia oso-oso biolentoa izan da. Hori 

gainbeheran dagoenean, mendebalda-
rron artean laster sortzen da erreflexua 
pentsatzekoa: "Guk hau egin badugu, 
lekukoa hartzen duenak berdina egingo 
digu"; beraz, a zer ikara, bai ala bai eki-
din behar dugu. Aplikatu dakioke hori 
Txinari? Eztabaidagarria da. Txinak beti 
errepikatzen du ez duela hegemonia bi-
latzen, ez dutela AEB 2.0 izan nahi. Bere 
tradizio historikoa ez doa bide horreta-
tik. Historikoki Asia Ekialdeko potentzia 
izan da, inperialismoaren ezaugarria 
izan den distantzia handiko komer-
tzioan interesik gabea. Bai arduratuta 
bere ingurunea segurtatzean, baina in-
gurune hurbila. Horrek indarrean jarrai-
tzen du XXI. mendeko Txinan? Ematen 
du ezetz, adibidez ikustean Europa eta 
Asia arteko Zetaren Bide Berria susta-
tzen ari dela.

Latinoamerikara eta Afrikara ere 
izugarri zabaldu da.
Hori da. Baina zabalkunde komertziale-
ko estrategia hori momentuz behintzat 
ez da biolentoa izaten ari. Egia da Gabon 
edo Mozambikeko basoekin akabatzen 
ari direla, edo sojaren nekazaritza indus-
trial izugarri kaltegarria ezarri dutela 
Brasilen, Argentinan edo Uruguain. Hau 
da, hegemonikoak izan nahi ez badute 
ere, sortzen ari dira ekologikoki despa-
rekoa den komertzio bat munduan, eta 
horren gainean egon beharra dago. 

Inperialismoa egon badago, orduan.
Badira hiru faktore, ordea, Txina ezber-
din egiten dutenak. Gerra da horietako 
bat. 1979tik, Vietnamen inbasioan hor-
tzak apurtu zituen hartan, ez du gerrarik 
egin. Indiarekin mugen inguruko gataz-
ka bat du, baina mugako soldaduek ez 
dute armarik gobernuek horrela adostu-
ta, gerra ekiditeko. Bigarrenik, Txinak ez 
du Txinese way of life bat sustatzen, ez du 

gizateria txinatartu nahi: bai txinatartu 
nahi dituela tibetarrak eta gurguilak bere 
estatuaren barruan; baina kanpoan ez 
ditu "besteak" "zibilizatu" nahi, beren bu-
rua zibilizazio gorentzat badute ere. Az-
kenik, Txinan sektore industrial militarra 
ez da existitzen lehen mailako aktore po-
litiko gisa. AEBetan hori oinarrian dago, 
estatu guztietan daude armagintzaren 
lantegiak, deszentralizatu egin delako 
estatu guztietan lobby lana egiteko. Txi-
nan beste arazo batzuk dituzte, ez dago 
pluralismorik, esaterako. Baina alderdi 
komunista bat dago eta berak agintzen 
du, politikak agintzen du finantzen gai-
nean eta ez alderantziz. Horrek guztiak 
zenbait abantaila ditu. 

Txinaren mentalitateak ez du zeriku-
sirik AEBetakoarekin. AEBak gerrare-
kin eraiki ziren jaiotzatik, lehenik barne 
biztanleria sarraskituz, gero mugetatik 
kanpora. Herrialde bakoitzak biolentzia-
rekin duen esperientzia biografikoak 
ez du zerikusirik. Beste abantaila bat 
da zibilizazio moduan zaharra dela Txi-
na. Zaharra izateak esperientzia ematen 
dizu eta zuhurrago egiten zaitu. 

Elementu horiek guztiek baikorta-
sunerako motiboak ematen dizkigute, 
neurri batean, Txinak munduan izan de-
zakeen portaeraz. Berriz diot, oso hurbi-
letik jarraituz beste herrialde batzuekin 
sortu ditzakeen harreman komertzial 
ekologikoki injustuak.

Eta Txinan nola ikusten gaituzte 
mendebaldarrak?
Esango nuke ikusten gaituztela XIX. 
mendean beren nazioa gurutziltzatu zi-
tuztenak bezala, arrazoi osoz. Esan nahi 
du horrek nolabaiteko errebantxismo 
sentimendu bat dagoela? Seguru bada-
goela txinatar nazionalismoan, eta gerta 
daiteke une jakin batean hori garrantzi-
tsu bilakatzea. Baina arlo horretan Txi-

nan demokrazia eredu mendebaldarra 
ez egotea eskertu behar dugu nolabait. 
Alderdi Komunista agintean egoteak 
instintu nazionalista horien efektu mo-
deratzailea du argiro. Txinako sistema 
politikoan oso zaila da Donald Trump 
bat boterera heltzea: demagogo nazio-
nalista batek ziurrenik irabazi ahalko li-
tuzke hauteskunde batzuk instintu zatar 
horiek elikatuta; baina boterea Alderdi 
Komunistak izateak eta bere meritokra-
zia sistemak oso zail egiten dute. Ino-
rekiko sentimendu mendekatia badago 
Txinan, hori Japoniarekiko da. 

Mendebaldeak Errusia militarki 
inguratu badu, beste horrenbeste 
egiten ari da Txinarekin. Esaten 
baduzu ere Txinak ez duela 
Mendebaldeak duen izpiritu gerlaria, 
ingurunearen militarizazioak gerra 
berriak piztu ditzake?
Iragan udazkenean galdetu bazenit non 
dagoen gerra arrisku handiena mun-
duan, erantzungo nizuke Txina hegoal-
deko itsasoan, ez Ukrainan. Gatazka 
arriskua han argia da, eta Ukrainako ge-
rrarekin gehiago, munduko puntu bero 
guztiak ari baitira areago berotzen. Tai-
wanen, Japon eta Txina arteko itsasoan... 
Orain gutxi AEBetako Estatu Departa-

mentuaren webgunean desagertu egin 
da ohar bat, zioena AEBek onartzen 
dutela Taiwan Txinaren parte dela eta 
ez dutela Taiwan militarki lagunduko 
–70eko hamarkadan hartutako konpro-
misoa–. Gero eta anbiguetate gehiago 
dago, hori dena birplanteatzen ari dira. 
Txina, bere aldetik, nabarmen armatu da 
azken urteetan. Ez mundu mailako po-
tentzia militar bilakatzeko adina, baizik 
eta AEBei ohartarazteko Asia Ekialdean 
piztutako guda mugatu bat ez zaiola 
dohainik aterako. 

Diskurtso apokaliptikoak biderkatu 
dira. Zer espazio geratzen zaigu uto-
piarako? Zer egin hura elikatzeko?
... Ez dakit, ez dakit. Injustizia gutxiago-
ko ordena baterantz eman behar ditu-
gu urratsak. Nazioarteko kontzertazioa 
ezinbestekoa da, eta horretan ez dute la-
guntzen deforestazioak, militarizazioak 
eta baliabide fosilen erretze etengabeak. 
Energia jarri behar da beste modu ba-
tean bizitzean. Baina hori ez da hautu 
pertsonala, publikoa baizik. Hautu per-
tsonal gisa oso errespetagarria izan dai-
teke baina ez garamatza inora. Politika 
publikoak dira beste modu batean bizi-
tzera behartuko gaituztenak. Nik etxea 
gas propanoarekin berotzen dut hori 
delako dagoena. Baina energia alterna-
tiboak sustatzen dituen politika publiko 
bat egongo balitz, modu deszentraliza-
tuan garatuko balitz eta ez monopolioen 
menpe, denok joko genuke horretara. 
Politika publikoak oso-oso garrantzi-
tsuak dira. Arazoa da gero eta politika 
publiko gutxiago dagoela, eta politika 
enpresarial gehiago, enpresak direla-
ko alor politikoa menderatzen dutenak 
eta ez alderantziz. Publikoaren papera 
berreskuratu behar da. Kontziente naiz 
esaten ari naizenaz, oso pobrea eta ba-
sikoa da, baina gauden egoeran gaude. 

“Gerra nuklearraren 
arriskua banalizatzen 

ari gara, baina 
egiazkoa da”

Milioika urtetako paisaia-ondarea  
Euskal Herrian 

IBILBIDE GEOLOGIKOAK

Euskal Herritik atera gabe koral arrezifee-
tan, basamortuetan eta glaziarretan ba-
rrena bidaiatu dezakegu, denboran atzera 
eginez gero. Geologiak kulturarekin, eko-
logiarekin eta politikarekin duen lotura 
estua deskubrituko dugu inguruari arreta 
pixka bat jartzen badiogu, eta sistemek 
nola funtzionatzen duten eta saturatze-

ko zorian noiz dauden ere ulertuko dugu 
gisa horretan. Asier Hilario geologoa eta 
Euskal Kostaldeko Geoparkeko zuzendari 
zientifikoa da eta dibulgazioaren arloan 
lan handia egindakoa; besteak beste 
Geodibertsitatea liburua idatzi du "gure 
lurraren memoria ezkutuaz". Bost propo-
samen eskatu dizkiogu uda honetarako. 

  URKO APAOLAZA AVILA   /  ASIER HILARIO ORÚS

La Verna
Larrako karstaren 
azpian

Beste planeta batera bidaiatzeko 
dirutza xahutzen ari diren Elon 
Musk eta antzeko milioidunei 
ziria sartu nahi izango bagenie, 

Euskal Herrian Larrako karsta izan 
daiteke aukera polita. Zuberoa eta Na-
farroa artean kokaturik, mazizo hau 
2.000 metrotik gora aurkitzen da, eta 
gure paisaia harrigarrienetako bat da: 
pinu beltzak, harri zartatuak, arrailak 
eta ebakidurak nonahi dira, kareharriz-
ko unibertso honetan. Europako gune 
karstikorik garrantzitsuenetarikoa da. 

GPSa eskuan edo mapa on bat mo-
txilan ezinbesteko dira, berdin Bela-
guatik nola Santa Engrazitik errepidea 
hartu eta San Martingo harri ospetsua-
ren inguruan plantatzen direnentzat. 
Auñamendi (2.507 m.), Arlas (2.044 
m.) edo Añelarra (2.358 m.) dira men-
dizaleek gogokoen dituzten tontorreta-
ko batzuk. Baina Euskal Herriko mendi 
garaienak biltzeaz gain, inoiz ikusi di-
ren leize sakonenak ere aurki daitezke 
hemen.

Duela 40 milioi urte itsas hondotik 
Alpeak, Pirinioak eta munduko beste 
mendikate ezagun asko sortu zirenean 
–plaka tektonikoen talkak eragindako 
prozesuen ondorioz–, ingurumari ho-
netan kareharrizko formazio parega-
bea azaleratu zen. Uraren eraginez, ka-
reharri azal gogor horretan artesi eta 
pitzadura sakonak sortu dira: lapiaz 
ikaragarri horren azpian galeria sare 
erraldoia ezkutatzen da. Egun, Larran, 
lurpeko errekek 400 kilometroko ibil-
bidea egiten dute –espeleologoek es-
ploraturikoak kontuan hartuta soilik–, 
eta gutxienez 3.000 sima daude kata-
logatuta, horietatik hamar munduko 
handienen artean daude, tartean San 
Martingo Harrikoa, Ilaminako Ateeta-
koa eta La Vernakoa.

1953an “La Vernako klana” izeneko 
taldeak San Martingo Harriko kobazu-
loen sistema esploratzen ari zela gela 
natural erraldoi bat aurkitu zuen 734 
metroko sakoneran; aurreko urtean 
Marcel Loubens espeleologo okzitaniar 

ospetsua hil baino 200 metro beherago. 
Gela horretako 100 metroko ur-jauzia-
ren emaria EDF enpresa hidroelektri-
koak esplotatu nahi izan zuen, baina to-
pografia zehatza ez zutenez, tunela toki 
okerrean hasi ziren zulatzen. Ondoren, 
1961ean Aranzadi Zientzia Elkarteak 
jatorrizko ubidea aurkitu zuen, "Aran-
zadi" galeria deitzen zaiona. Gaur egun 
Suez multinazionalak zentral hidroe-
lektriko bat dauka instalatuta barruan, 
baina turismoak ere lekua hartu du. 

La Verna munduan bisitatu daitekeen 
lurrazpiko gela handiena da: 194 metro-
ko altuera, 245 metroko zabalera eta 5 
hektareatako azalera du. Saint Vincent 
errekak eskisto iragazgaitzaren arteko 
kareharria desegin du, hutsune natural 
handi bat sortuz. Erreka 1.500 metro 
beheago azaleratzen da, Santa Grazin.

Eta hortik gertu Kakueta eta Hol-
tzaurteko arroilak daude, urak haitz 
karbonatatuetan egindako bide sakon 
ikusgarriak, Larrako karstaren besoak 
bailiran. 

LA
VERN

A
.FR

  NON

Zuberoa (Santa Grazi)

  NOLA IRITSI

Santa Grazitik San Martingo 
harriko eski pistetara doan 
errepidea hartuta, ezkerretara 
kartela ageri da.

  BISITA EGITEKO

www.laverna.fr weborrian 
erreserbatu daiteke eta bisita 
birtuala egiteko aukera ere 
badago.

  INFORMAZIOA

larraespeleo.blogspot.com 
weborrian Larrako espedizioen 
inguruko historia eta datuak.

Lurraren historia geologikoa urte-
betean laburtu beharko bagenu, 
Errege Bardea abenduaren 30ean 
sortu zela azpimarratu dute adi-

tuek. Baina hala ere, milioika urte ditu. 
Ebro ibarraren sorrera bitxia da: duela 
40 milioi urteko orogeniaren ondorioz, 
Tertziarioan, mendikateen artean Medi-
terraneora ihesbiderik ez zuen aintzira 
erraldoi bat zen. Pixkanaka, Pirinioeta-
tik eta Iberiar Mendikatetik higatutako 
buztinak, hareharriak, kareharriak eta 
konglomeratuak pilatu ziren. Duela 12 
milioi urte inguru Ebro ibaiaren arba-
soak itsasorako atea zabaldu zuenean 
higadura prozesuak azkartu egin ziren. 
Bardeetan orain ikus ditzakegun paisaia 
eta forma harrigarri askoren jatorria, 
azken milaka urtetan gertatu den ustu-
tze prozesu horren ondorio da. 

Higadura prozesuek aurrera egin 
ahala, erliebea eratzen da substratu 
geologikoaren gogortasunaren ara-
bera: hareharri eta legarrek errazago 
eusten diote, eta haien azpian dauden 
lutitak –buztin eta lupetzez sorturi-
ko arroka sedimentarioak– babesten 
dituzte. Horrela sortu ziren, besteak 
beste, hainbestetan fotografiatu ditu-
gun Bardeako sorgin tximini eta mui-
no-lekukoak, Castildetierra, Piskerra, 
El Rallón edo Santxikorrotakoa kasu. 

Azkeneko muino honek badu histo-
riatik eta kondairatik asko. XV. men-
dean Bardean bizi zen Sancho Rota bi-
delapurrarengandik datorkio izena, eta 
gaztelu baten arrastoak ere badira ber-
tan –Juan II.a erregearen gudarosteak 
setiaturik, harrapatua izan baino lehen 
Rotak bere burua labanaz hil zuela dio 
kondairak–. 

Halako muino-lekuko ikusgarriak 
batez ere Bardea Zurian aurki ditzake-
gu. Ertz malkartsuko sakan, karkaba eta 
trokarte ugari dituen eremua da, eten-
gabe aldatzen ari den basamortu modu-

ko bat, eta azalera irteten den gatzaren 
kolore zuriagatik deitzen diote horrela. 
Bardea Zuriko sakonunea azken 11.000 
urtetan moldatu dute gorabehera kli-
matikoek, baina baita gizakiaren jar-
dunak ere: duela mende batzuk urtero 
300.000 ardi iristen ziren transhuman-
tzian –Erronkariarren abelbidea berta-
tik igarotzen da–; XVII-XVIII. mendee-
tako Izotz Aro Txikian ere deforestazio 
handia jasan zuen inguruak, sutarako-
egurra lortzeko; XX. mendean nekazari-
tzarako labakitu ziren 20.000 hektarea 
inguru; eta gaur egun, ezin ahaztu tiro-
eremu militarra dugula erdi-erdian. 

Errege Bardeako Natur Parkeko 
ibilbide ofizialen artean, bada bat men-
diko txirrindarekin Santxikorrotatik 
igarotzen dena eta iraganaren lekuko 
geologiko horretaz gozatzeko aukera 
ematen duena.     

Santxikorrota 
Bardea Zuriko  
iraganaren lekukoak

  NON

Nafarroa (Errege Bardea)

  NOLA IRITSI

Argedas eta Tutera arteko 
NA-8712 errepidetik Parke 
Naturaleko bidea hartu eta 
Turistentzako Informazio 
Gunera eramango gaitu; 
hortik pista batez hurbildu 
gaitezke  Santxikorrotako 
eremura.

  INFORMAZIOA

www.bardenasreales.es eta 
Geolodía aldizkaria (11 zk.)

Geoparkeko 
flysch harrigarria 
irakurtzen 

Euskal kostaldean barrena ibiltzea, 
historia liburu bateko orrialdeak 
hatzen artean igarotzea bezala 
dela esan ohi da. Flyschak dira li-

buru hori, milioika urteko denboraren 
joana geruzaz geruza azaltzen baitzaigu. 

Nola sortu ziren geruza horiek? Itsas 
hondoko sedimentuen dekantazio gel-
doaren ondorioz. Azken batean, orga-
nismo mikroskopikoen maskorrak eta 
kontinenteen arteko higadurak sorturi-
ko sedimentu finak baino ez dira: lehe-
nak nagusituz gero kareharriak geruza 
gogorra sortuko du, bigarrenak nagu-
situz tupa sortuko da, geruza biguna-
goa, eta gehiengoa buztina baldin bada 
lutitazko geruza izango dugu, hau ere 
biguna. Toki batzuetan ikusi ahal izan 
denez, geruza batetik bestera 10.000 
urte besterik ez dago.

KLIMA ALDAKETEK 
SORTURIKO GERUZAK 
Geruza sortzeko beste arrazoi batek 
Lurraren mugimenduekin eta klima al-
daketekin du zerikusia: Milutin Milan-
kovic astronomo serbiarrak teorizatu 
zuenez, Lurraren ardatzak eta orbitak 
izaten dituzten bariazio ziklikoek era-
gina dute kliman, eguzkiaren erradia-
zioa handiagoa edo txikiagoa delako. 
Horrek, halabeharrez, itsas hondoko se-
dimentuen metatzean ere eragiten du.

Baina badira beste geruza mota ba-
tzuk gure kostaldeko flyschetan, ibaiek 
eramandako hareharrizko sedimen-
tuek itsas-hondora amiltzean sortuak. 
Euskal kostaldean dagoen arro sakona 
edukiontzi ezin hobea izan da flyscha 
sortzeko; duela 110 milioi urtetik (Behe 
Kretazeoa) metatzen ari direnez, 5.000 
metroko lodiera gainditzen dute se-
dimentuek. Adibide asko ditugu: ha-
reharriz osaturiko Jaizkibelgo flysch 
kapritxosoa, Armintzako flysch beltza, 
Lapurdiko erlaitzeko flyscha... Uribe 

Kostan, Sopelako, Meñakozeko eta Ba-
rrikako hondartzetan bada flysch berezi 
bat bere itxura deformatuagatik harri-
dura sortzen duena: geruzak tolestuta 
agertzen zaizkigu artelanak bailiran. 

Baina seguruenik Mutriku, Deba eta 
Zumaia artean dagoen Euskal Kostalde-
ko Geoparkeko flyscha da ikusgarriena, 
iragana irakurtzeko munduko santute-
gi geologiko handienetako bat osatzen 
baitu. Hainbat Geoibilbide daude aton-
duta: Algorrin dinosaurioen desagerpe-
na nola izan zen azaltzen duen geruza 
aurki dezakegu; Elorriagan labarrei pa-
noramika bikaina hartu; Laparin fosil 
tropikalak ikusi flysch zaharretan; Ola-
tzen kareharriz, artadiz eta mendi pira-
midalez egindako haranean barneratu; 
eta Sakonetan marearteko harralde eta 
senadietan ibili, edo Aitzuriko kobak eta 
Mendatako kala ezagutu. 

G

  NON

Gipuzkoa (Mutriku, 
Deba eta Zumaia)

  NOLA IRITSI

Zumaia eta Deba arteko 
N-634 errepidetik 
Elorriaga auzora joateko 
bidea hasten da, baita 
Sakonetara jaistekoa ere; 
Errotaberriko atsedenleku 
ederrean utzi daiteke autoa.   

  INFORMAZIOA  
www.geoparkea.eus  
webgunea eta 
Geodibertsitatea liburua. 

Geologia hitza etzun eta milioi-
ka urtetan sortutako paisaiak 
irudikatzen ditugu sarritan. 
Baina gizakiak urte gutxitan 

egindakoak ere asko dira, eta Meatzal-
dea da horren adibide bikaina. Burdi-
na gutxienez Erromatarren garaitik 
ustiatzen zela dakigun arren, XIX. 
mende amaieran izan zuen eraldake-
ta sakonena inguru horrek: Bessemer 
bihurgailuarekin modu industrialean 
erauzi zituzten kareharri artean ez-
kutatzen ziren burdinazko zainak, eta 
13.000 meatzari jardun ziren zeregin 
horretan, baldintza oso kaskarretan. 
Baina zer egiten zuen burdin horrek 
hor? Nola iritsi zen haraino? 

ARREZIFE ARTEKO 
BURDIN SALDA
Gezurra badirudi ere, Ibaizabal Ezke-

rraldea ixten duten mendi horiek guz-
tiak –baita beste mendi ezagun asko  
ere: Anboto, Itxina, Txindoki, Udalaitz, 
Aizkorri...– arrezifeak ziren iraganean, 
eta Euskal Herria atoloiez eta koral-
irla tropikalez josia zegoen garaiak go-
gorarazten dizkigute. Arrezife horiek, 
kolore gris argia duten kareharrizko 
arroka-masa lodiak dira gaur egun, eta 
erraz bereiz daitezke. Bada, arrezifeek 
aurretik zeuden uholde-lautadetako 
sedimentuak estali zituzten, tartean 
burdina eta antzeko mineralak. Ten-
peraturaren igoerak salda berotu eta 
kareharrietako hausturak bete zi-
tuen, burdinazko zainak sortuz, Mea-
tzaldean hain ugaria den siderita eta 
goethita, esaterako.

Siderita ez zen hain aberatsa, bai-
na industrializazioarekin hura ustia-
tzeko modua aurkitu zuten eta Biz-

kaiko Labe Garaietan ere erabiltzen 
hasi ziren. XX. mende hasieran aire 
zabaleko ia ehun ustiategi eta beste bi 
dozena lurpeko meatze ireki zituzten 
Trapagaran, Ortuella eta Meatzaldeko 
beste herrietan. Horien artean Bodo-
vallekoa zegoen, Gallartan (Abanto-
Zierbena): 700 metro luze, 350 metro 
zabal eta 150 metro sakoneko zulo 
handi bat, Euskal Herrian itsasoaren 
maila azpitik dagoen puntu bakarra 
da –37 metro beherago–. Meatze ho-
rretatik 200 milioi tona siderita atera 
zituzten, Gallartako herrigune zaha-
rra desagerraraztearekin batera.

Bodovalleren gainaldean Euskal 
Herriko Meatzaritza Museoa dago 
eta hainbat bisita gidatu antolatzen 
dituzte, tartean Bodovallen zegoen 
Concha II meatzearen aztarnak ikus-
teko. 

Bodovalle 
Burdinazko zuloa 
arrezifea zenean

EU

  NON

Bizkaia (Meatzaldea)

  NOLA IRITSI

Trapagaran parean A-8 
autobidea utzi eta Gallartara 
bide zabal batek eramango 
gaitu; auzoaren sarreran 
dagoen biribilgunetik gertu 
kokatzen da Euskal Herriko 
Meatzaritzaren Museoa.

  BISITA EGITEKO

www.meatzaldea.eus 

  INFORMAZIOA

Geodibertsitatea  liburua 
eta Haizeolak elkartearen 
www.ferreriademonte.com 
webgunea.

Arabako Errioxako lurretan 
mahasti onenak hazi eta ardoak 
gustuz ontzen badira, ez da soi-
lik mendez mende eta belaunal-

diz belaunaldi kultur transmisio balio-
tsu batek iraun duelako; duela milioika 
urte izandako gertaera tektoniko baten 
ondorioz ere bai. Toloño mendizerrak 
babesten ditu mahasti horiek iparral-
deko giro lanbrotsutik, mikroklima 
lehor eta onbera sortuz ardogintzara-
ko. Baina zer egiten du kareharrizko 
pareta bertikal izugarri horrek guri be-
gira? Noiz eta nola jaso zen?

Duela 90 milioi urte, Jurasiko eta 
Kretazeo garaian, Arabako hegoaldea 
eta Errioxa kostaldea ziren, eta hortik 
iparralderantz, urpean sakonera gu-
txian, plataforma zabal eta laua zegoen, 
bizitza aberatsekoa. Maskorrekin eta 
organismoen hondakinekin lodiera 
handiko kareharrizko masa bat sortu 

zen eremu horretan. 45 milioi urte ge-
roago, talka tektoniko handi bat hasi 
zen Europako kontinentearen eta Ibe-
riar Penintsulako plataformaren artean, 
Afrikako kontinenteak bultzaturik. Ho-
rrela sortu ziren Pirinioak. Mendikate 
mitikoaren hegoaldeko muga geologi-
koa Toloño dugu: itsasazpian sorturi-
ko arroka zaharrenak modernoenen 
gainean zamalkatu eta desplazatuz joan 
ziren, itsaspeko plataforma lauan pila-
tuta zegoen kareharrian toles eta faila 
erraldoiak sortuz. Arabako hegoaldeko 
mendikate ugari zamalkadura horien 
ondorio dira (Toloño, Izki, Gorobel, Ba-
daia...), baina baita Huescan edo Katalu-
nian ezagutzen ditugun beste asko ere, 
egun eskalatzaileen paradisu direnak: 
Riglos, Cadí, Pedraforca... 

Ondoren, Toloñoko karekizko men-
dien higadurak harez eta buztinez hor-
nitu zuen Arabako Errioxako lurzorua, 

eta enologoen ustez ezaugarri horrek 
ere zerikusia du mahastietatik irteten 
diren ardoen kalitatearekin. Lapuebla 
de Labarcan, Ebro gurutzatzen duen 
zubitik begiratuz gero, ibaiak eginda-
ko ebakidura handi bat ikus daiteke, 
hareharrizko eta lutitazko geruza ho-
rizontalak agerian uzten dituena; on-
garri berezi hori da Arabako Errioxak 
duen lurpeko altxor preziatuena.

Toloño mendizerraren ikuspegi 
aparta Kripan herritik har dezakegu,        
baina gailurrera (1.271 m.) igotzeko 
bide ohikoena Bastidako San Gines er-
mitaren atsedenlekutik abiatu eta mo-
nastegi zaharretik igarotzen da. Hala 
ere, mendizerrak Pirinioen hegoaldea 
nola mugatzen duena antzeman nahi 
badugu, Haroko San Felices baseliza-
ko begiratokira igo gaitezke: geologia 
eta klima eskutik helduta sumatuko 
ditugu ertz horretatik. 

Toloño
Faila erraldoi bat 
Pirinioen mugan

Araba (Toloño mendikatea)

  NOLA IRITSI

Kripanera iristeko Oion 
herrikoa da sarbide errazena; 
beste aukera bat Kanpezutik 
iristen den N-7211 errepide 
bihurria hartzea da. Bastidako 
San Gines atsedenlekura, 
berriz, herritik abiatzen den 
errepidetik ailegatu daiteke 
aise.

  INFORMAZIOA

Biodibertsitatea liburua eta 
www.arabakomendiak.eus 
webgunea.

NIGAN GERATU ZINEN
  LEIRE VARGAS         DOM

Iritsi zara’, esan diot, urrutira, 
atartetik. Hesiko atea zabal-
du du eta ingurura begiratzen 
hasi da, txakur baten agurra 
oldarrean irits dakion espero-
ko balu bezala. ‘Bakarrik bizi 

naiz, lasai’, esan diot. Geldi itxaron 
dut, horma zurian bermatuta, be-
soak bularrean bilduta harenga-
nantz egiteari eusteko. Hurbiltzen 
eta hurbiltzen doa eta bere beso ar-
tean nago bat-batean. Luzatu egin 
dira oraindik oroitzapenetan baino 
kokatzen ez ditudan beso fin ho-

riek nire enborraren inguruan, ez-
ker eskua nire gerrikoaren gainean 
eragiten, ezbaian. 

Banatu garenean Ireneren irriba-
rre zabal jakitunak ez du zimur- eta 
betazpi-oldea estali: azalean pilatu 
zaizkio azken urteetako egun guz-
tiak. Ezpainak ilun daramatza, go-
goratzen nizkion more berberean, 
azken aldiko argazkietan gorri bizi 
ikusi dizkiodan arren. Mamu itxu-
ra ematen dio kontrasteak eguzki-
pean, baina aurkitu ditut bere be-
giak azkenean, urdin jelatu hori.  

* * *

‘Hemen egingo duzu lo’, esan diot, 
aurreikusi baino kolpekoago, besoa 
zurezko ate irekian luzatuta. Male-
taren gurpilen tarra-tarra lurrean, 
maite dudala badakien ume-ibilkera 
ezaxola hori. 

‘Eskerrik asko’, esan dit ohe pa-
rera iritsi denean. Betazalak erorita 
begiratu dit, ahoa doi bat irekiz, es-
peroan bezala. Minutu bi dira ailega-
tu dela eta hirugarrenez errepikatu 
du eskertza.

IPUINA

‘Ez dago zergatik’, esan diot nik be-
rriz, eskutokiari tira egin aurretik.

Gelatik atera eta ondoko atetik 
sartu da Irene, komunera, pauso gel-
doan, nezeserra eskuan. Itzuleran 
burua altxatu eta niganantz begiratu 
du, egongelan egur gris urdinkaraz-
ko armairuaren aurka paratuta na-
goela. Ukitu berri du ile gorria: orratz 
batean bilduta daramatzan xerloak 
definituagoak dira orain. Ispiluaren 
aurrean egingo zuen, hirugarren edo 
laugarren saiakerarekin konforme 
geratu arte.

‘Martina’, esan dit, nire arreta deitu 
beharko balu bezala, pisuz. ‘Ederra da 
etxea'.

* * *

‘Oinez joan gaitezke orduan?’, galdetu 
dit, sarrailan giltza itzularazten dudan 
bitartean.

‘Bai, ordu erdiz oinez egitea inpor-
ta ez bazaizu’, erantzun diot, buelta 
emanez. ‘Taxia har dezakegu itzultze-
ko, edozer dela ere'.

Nigandik hiru-lau metrora dago, 
etxeari parez pare, eta ingurua azter-
tzeko burua mugitzen duenean une 
batez moteltzen du mugimendua, ha-
rrapatzen nauen angeluari eusteko.

‘Laranjondoa eta… olibondoa, 
ezta?’, esan dit, atera daraman xenda 
inguratzen duten bi zuhaitz adar-za-
balei begiratuta.

‘Hori da’, esan diot. Zuhaitzen on-
dotik aurrera egin eta bigarrenaren 
ondoan geratu da, eta era automa-
tikoan jarraitzen diot, haren ostean 
aurkitu dut neure gorputza.

Adar horitu baten azpian gelditu 
eta eskua luzatu du. ‘Zer du?’, galdetu 
du, lepoa niganantz biratuz. 

‘Gaixorik dago’, erantzun diot, 
enborrean bermatuta. Hurreratze-
ko urrats batzuk atzera egin eta be-
soa adar zabala jaiotzen den lekuan 
pausatu du, nirearengandik hurbil. 
Txinparta baten hasiera nabaritu dut 
hesteetan, behinolako korapiloaren 
gogorarazpen. Beste bat beherago, 
sabelazpian.

Inertziak eskumuturretik tira egi-
ten dit; arnasari eutsi diot, gihar oroz 
kontzienteegi bat-batean. Begirada 
enborretik goratu duenean ezpainak 
busti ditu, eta ia ikusi egin dezaket 
bere ahoa arnas bila. Bularra puzten 

zaio. Baina beroa egiten du eta ez dut 
mugitzeko imintziorik egin, hortzak 
estututa, Irenek zuhaitzaren larrua 
laztantzeko besoa gora eta behera 
eraman duenean ere. Bera neurritsua 
izan da beti, diskretua, balizkoa. Zen-
timetro batzuetara geratu da.

* * *

‘Irakasteari heldu diot berriz, azken 
hiruhileko honetan’, azaldu dit hirira 
bidean. ‘Ia bi urte osoz egon naiz ba-
jan. Baina gogo handiagoz itzuli naiz 
orain’. Ez dut lortzen fokua bere ber-
baldi melodikoan mantentzerik; haria 
galtzen dut eta ulertu ez banu bezala 
galdetu behar diot zer esan gura zuen. 
Jada ez zait askorik axola galdetzea.

‘A. Zer dela eta baja?’
‘Garai gorabeheratsua izan da. Hi-

pertiroidismoa aurkitu zidaten. Kos-
tatu zitzaidan diagnostikoari aurre 
egitea, nahiz eta aldi berean horrek 
aldartearen desegonkortasuna azal-
du'. Oihalezko poltsa zuriaren heldu-
lekuarekin jolas egiten du. ‘Arraroa 
da, norbere arazo emozionalak eduki 
eta bat-batean halako kontu tekniko, 
objektibo bati aurre egin behar iza-
tea. Uste dut lehen sinetsia nuela nire 
esku zegoela nire egoera aldatzea. 
Baina, aldi berean, ez nuen egiten. 
Neuk aukeratutako arazoetan itotzen 
nintzen'. Inguruko landak ordezka-
tzen ari diren eraikinetatik niganantz 
aldatzen du fokua tarteka. ‘Errazagoa 
da erlatibizatzea orain. Baina mugak 
hor daude'.

‘Oi. Sentitzen dut’, esan diot, esate-
ko besterik formulatzeko ezgai.

‘Barkatu, luzeegi hitz egin dut’, hasi 
da berriz, burua lurrerantz zuzendu-
ta. ‘Ez dakit zergatik kontatu dizudan 
hau guztia. Inor gutxik daki'.

‘Lasai'.
‘Eta zu, zer moduz? Nola hartu zai-

tu hiriak?’, galdetu dit, aurreko ber-
baldiaren tonu itoari guztiz ihes egin 
ezinik.

‘Ondo. Hemendik hurbil bizi nin-
tzen lehen, hain zuzen ere’, iparral-
deranzko norabidea adierazi dut 
eskuaz. ‘Baina ordu gehiago eman 
zizkidatenean oraingo etxera alda-
tu nintzen. Merke erosi nuen eta nik 
neuk egin konponketa. Oraindik ez 
da bikaina, baina bai nahikoa. Eta zer 
egina ematen dit’.

‘Unibertsitatean egingo dugu topo 
berriz, bada’, esan dit.

Baiezkoa izan daitekeen soinu bat 
baino ez da izan nire erantzuna. Isilik 
geratu da, berak eskainitako haria ko-
rapila dezadan zain, nonbait.

* * *

Zortziak pasata iritsi gara hirira bai-
na ekaineko beroak ez du amore 
emateko zirkinik egin. Argi saihetse-
zina birsortzen dute etxeen horma 
zuriek, uda soinua du hizkuntzaz al-
datzen doan berbaroak. Andaluzian 
baino ezagutu ez dudan uda bat da, 
udaberriko jasminaren azken hatsei 
laranjondoen izerdia ematen diena, 
bigarren egunak diren gauak baino 
gordetzen ez dituena.

Ireneren larruzko sandaliek soinua 
ateratzen dute tarteka harrizko zoru 
irregularrean; erreka-ertza atzean utzi 
dugun honetan hotsak lekua egiten du 
hiriaren zurrumurru apalduan zehar.

‘Lagun asko dituzu hemen?’, galde-
tu dit, eguzkitako betaurrekoak niga-
nantz biratuta.

‘Asko zeri deitzen diozun…’
‘Bertakoak dira?’, aldatu du galde-

ra, doinuari eutsita.
Gehienak unibertsitatearen bidez 

ezagututakoak direla erantzun diot: 
inoiz hitzaldi edo enkargu puntualen 
bat egindakoak, lankideren bat, ikasle 
ohien bat.

‘Noski, gaztea zara eta’, erantzun 
dio azken horri.

Ezin izan diot barreari eutsi; hots 
sudurkari entzungarri bilakatu zait. 
Erantzun posibleak sekuentzian pa-
satu zaizkit burutik, joaten utzi diet. 
‘Hemen ez dago militantziarako hala-
ko ohiturarik’, aldatu dut gaia. ‘Talde 
feministaren bat, espazio okupaturen 
bat. Lagunen bat badut bertan, baina 
ni periferian geratu izan naiz’, azal-
du dut. Hitzek arrastoa utzi didate 
ahoan: luzeegi berba egitera eraman 
nau ukoak.

‘Ai, are Lorcarragoa bilakatuko zi-
nen bost urte hauetan, ez da hala?’, 
esan dit San Nicolasen behatokira 
iritsi garenean. Turista-aldra txikiek 
inguratzen gaituzte han-hemen. Es-
kaileren bukaeratik plazaren ertze-
ra egin du bidea, eskua murruaren 
gainetik paseatuz harriaren azalean 
zerbaiten bila legez. 

Murruan eserita dago dagoeneko 
behatokiaren ertzera iritsi naizenean. 
Oinek pisua hartu didate pauso bakoi-
tzean, kostata noa bere atzetik, burua 
parekoari nekez zuzenduz.

Bere ondoan eseri naizenean le-
poa tolestu du niganantz, zimur be-
rrien artean betiko markak agertu 
zaizkio irribarrearekin batera. Gora 
eta behera egin dute bere begiek nire 
azalean eta isilunea hezeegi bilakatu 
da kolpez. Hortzeria zuriegia ezku-
ta dezan nahi dut, azalera iristen ari 
zaidan izerdi-geruza geldiarazi. Baina 
ez daukat zer esanik, hitzek ez dida-
te bor-bor egiten. Larrua gogorregia 
dut lur hartzen hasi den eguzkiaren 
pean, hezurren formek lekua hartzen 
didate giharren gainetik. Uneka joan 
naiz husten, ondoz ondo oinez hasi 
garenetik.

 ‘Egona izango zara Alhambran, 
ezta?’, galdetu diot. Arrapaladan isuri 
dizkiot hitzak isiltasunari. Galdua da 
berbaldirik ezak erditutako hizkuntza 
hura.

‘Bai, pare bat aldiz. Rafarekin etorri 
nintzen azken aldiz, duela hiru bat 
urte’. Izena azkar ahoskatu du, gezi 
itxurako kutsu ezaxolaz. Burua okertu 
du pixka bat. Ez du gehiagorik esango.

‘Zelakoa izan behar da halako etxe 
batean bizitzea’, jarraitu dut nik. ‘Ne-
guko etxetik udakora aldatu eta lora-
tegietatik ahal bezainbeste edertasun 
xurgatu beste ardurarik eduki barik'.

Pentsatu egin du une batez. ‘Depri-
mentea litzateke’. Hankak murru gai-
nean kiribildu eta eskuetan bermatu 
da, enborra atzera botata. ‘Pentsatze-
ko denbora gehiegi'.

‘Ez pentsatzen ere ikasi egiten da’, 
esan diot, begietara.

‘Edo itzuri egiten’, bukatu du.
Inor ez dago korapiloak askatu gu-

ran hari oro gehiago nahastera betiko 
kondenatua, esan nezake. Baina agian 
ez da hala. Akaso aldatu nahirik ez 
edukitzea bera bada kondena. Ez du 
merezi.

‘Rafarekin utzi nuen, badakizu’, 
esan dit. ‘Duela bi urte inguru’. Ezker 

besoan jarri du pisua, nire ondoan 
daukanean, eta bisaia goratu, beti-
leen azpitik so eginez. Hau nintzen ni 
lehen; informazio honen aurrean bu-
larra kolpeka sentituko lukeen hori.

Begi urdinak zorroztuegi dauzka, 
begirada aldenarazten didate ikus-
pegiari hondoa ematen dion teila 
marroi-laranja eta horma puruen 
itsasora, non Ireneren figura ho-
tza inguruarekin talka egiten duen 
agerpen anakroniko bat baita. Inoiz 
pentsatu nuen halako zerbait litza-
tekeela paradisua, gorputz hauskor 
bezain zut hau nirearen ondoan eta 
biok bat bezala tratatuko gintuen 
paisaia arrotz bat. Baina bera iraga-
nean iltzatuta dago eta ni argazkiko 
elementu bat gehiago naiz. Eta biok 
gara arrotzak.

Ez jarraitzeko esan gura diot, ez 
dudala jakin nahi, ezin dudala utzi 
bere ahotsaren zama haragian hon-
dora dakidan. ‘Ez nekien’, esan dut 
azkenean, ahotsa desegonkor. Bera 
aldendu egin da osteko isilunean.

Noizbait biok jaiki eta afaltzeko 
lekua bilatzea erabaki dugu: behato-
kitik aztertutako arkitektura islamia-
rra imitatzen duen jatetxea. Barneal-
dean eseri gara eta plazako nerabeek 
plastikozko sardexkekin jaten duten 
jaki antzekoak eskatu ditugu, pre-
zio bikoitzean buztinezko plateren 
truke.

Mahaiaren ertz banatan eseri gara, 
elkarri begira. Berak proposatu du 
partekatzeko eskatzea jatekoa. Zer-
bitzariak edatekoa hartu digunean 
Ireneri baino ez dio guapa deitu. Be-
rak arnasa sakon hartu eta begiratu 
egin dit, lepoko giharrak tenk ikusten 
dizkiot. Nik irribarrea eskaini diot 
hortzik erakutsi gabe. Berak ez daki 
urteak direla halakorik esaten ez di-
datela, ez daki noiz moztu nuen ilea, 
noiz utzi nion soinekoak janzteari.

Langileak alde egin duenean ez-
painak bihurritu ditu. Eskua luzatua 
du mahai gainean, trazu irregularre-
tan moztuak azkazalak.

Janaria ekarri digutenean asti-
ro atera ditu puska txikiak parean 
daukan plater zuri-urdinera. Mahai 
gainean du eskuin eskua oraindik 
eta platerekoa sardexkan iltzatzen 
dabilela bere enborrera hurbiltzeko 
bidea egiten dio ukalondoak, baina 
ohartzen denean luzatu egiten du 
berriz, ziklikoki, denboran heda-
tzen den tik geldo bat bezala. Pare-
ko mahai ertzean ditut nik paratuak 
besoak, hatzak mantelaren ertzeko 
joskurari eragiten.

‘Zita asko ekartzen dituzu hona, 
ala?’, galdetu dit, begiez ingurua 
adierazita. Nekea ahotsa hartzen hasi 
zaio, indarra galdu du haren tonua-
ren zirika jolastiak.

‘Asko? Ez’, erantzun diot. ‘Alda-
tzen joaten naiz, ez dut formula ba-
karrean sinesten’. Zauri bat egin dut 
ahoaren barrualdean, haragiari hortz 
artean eraginez, baina arnasaldiak 
luzatzen saiatzen ari naiz.

‘Ez da leku txarra’, epaitu du. Due-
la zortzi urteko neskatoa nahi du, 
bere hitzen zirrikituak iradokizun 
agerikoekin zabaltzen zituena, ma-
sailak gorritzen zizkiona.

‘Ez da askorik arduratzen nauen 
zerbait’, esan diot.

‘Ez duzulako zita txukunak antola-
tzearekin arduratu beharrik'.

Barre-imintzioa atera zait, pen-
tsatzeko aukera eduki aurretik. Be-
kainak goratu ditut, inguruko mahai 
hutsetara begiratuz. ‘Horretan ikus-
ten nauzu, ezta?’

Berriz zuzen jarri naizenean gora 
eta behera egiten dio bularrak, hor-
tzeria estutzeak muino ñimiñoak 
atera dizkio matrailezurraren er-
tzetan.

‘Ez naiz edonorekin zurekin nin-
tzena, badakizu’, esan diot.

Sardexka biratu du atzamar ar-
tean. ‘Eta non geratu da hori orain?’, 
esan du, eztarritik ateratako aho-
tsarekin. Nik ere egin nezake gal-
dera hori. Baina ez du erantzuteko 
modukoa irudi. Isilik geratu naiz.

‘Nigan geratu zinen, entzun?’, 
esan du, eta entzuten ari naiz bai-
na kostatzen zait hitzak haien esa-
nahiekin lotzea. Esku ahurreko 
azala atzamar artean deformatzean 
nabaritzen dudan min xaloari zu-
zendu natzaio.

‘Zer da nahi duzuna?’, atera zait. 
Zabal-zabal egin zaizkio begiak; 
kontzienteki egin diot bultza gaz-
teluaren oinarriko piezari eta orain 
eraikuntza guztia lehor erortzen ari 
dela ikusten ari naiz.

* * *

‘Gauza gehiegi’, esan dit.
Horren ostean ukigarri bihurtu 

da gelako airea, esan eta galde geni-
tzakeen guztiek gure inguruan igeri 
egingo balute legez.

Postrerik eskatu gabe atera ga-
renean eguzkia joana da eta pozik 
hartu dut gau lehorrak eragindako 
oilo-narrua. ‘Hemendik’ eta ‘handik’ 
joan beharra dugula esateko baino 
ez dut ahoa irekitzen, eta Irenek ze-
ruari begiratzen dio, bariku gauez 
terrazen inguruan jolasten duten 
haurrei, desorientazioan eroso di-
ruditen turistei.

‘Izar asko ikusten dira’, esan du, 
kale habitatuak uzten ari garela, hi-
rigunetik ateratzeko. ‘Hiria izateko'.

‘Zer  ordutan duzu hitzaldia 
bihar?’, galdetu diot nik. Harea eta 
hartxintxarrezko lurrari begira noa 
oinez, eskuak poltsikoetan.

‘Lauretan da, baina ordu erdi 
lehenago egon behar dut bertan’.

‘Ados, eroango zaitut’, esan dut.
‘Hartuko dut taxia, lasai’. Hizkera 

monotonoa du orain.
‘Tira, nire etxean geratu eta ta-

xian ibiliko zara gora eta behera? 
Eroango zaitut. Entzutera geratuko 
naiz’, esan diot, erdi-irribarrez, ko-
peta goratuta. Aurretik dugun bi-
dea oso-osorik irudika dezaket eta 
hesteetan behera sumatzen ditut 
aurreko orduetako begirada alden-
du eta ezpain zimurtu guztiak, eman 
diodan ezezko bakoitza nik neuk 
irentsi banu bezala. Baina pauso ba-
tzuk aurrera egin eta besaurretik 
heldu dit, bereganantz biratzeko 
biok aurrez aurre egon arte. Harritu 
egin nau bere ukituaren berotasu-
nak nire azalean.

Bere begi argiak bi putzu dira lan-
daren iluntasunean, zulo bat erdian. 
‘Eskerrik asko guztiagatik, Martina’, 
esan dit. Dardaraka du ezpaina eta 
galdetu nahi diot ea benetan dagoen 
eskertuta, nire etxeko atea irekiaga-
tik beste guztiak itxi badizkiot. Ni-
rerantz zuzendu du bere aurpegia, 
kristalezkoa dauka soa. Poltsikoak 
txiki geratu zaizkie nire eskuei, bere 
masaileko erliebe berria bilatu nahi 
dute. Musu eman niezaioke orain, 
beste ni baten ametsari tira egiten 
saiatu. Martina maitemindua, Mar-
tina ikaslea, Martina gazteegia, Ire-
neren azalpenen joskuretan galtzen 
zena, bere eskuen keinuetan, bete-
tako ikasgela batean berak ezku-
tuan bidalitako irribarreetan.

Baina zer ,  orduan? Oheratu 
egingo ginateke? Bada nahikoa, 
neure baitako memoriekin ohe-
ratzea. Urrats bat egin dut atzera, 
besoa askatu dit. Unea hautsi da 
eta biratu egin gara berriz, aurrera 
begiratzeko.

* * *

Etxera iritsi garenean ez dezaket 
esan zenbat denbora hartu dugun 
oinez. Arinegia dut burua eta kol-
pez eseri naiz egongelako sofan.

Atzetik etorri zait Irene, makur-
tu eta ezpain umelak masail eta be-
larri artean pausatzera. ‘Gabon’, 
esan dit. Isilik geratu naiz. Hor 
dago berriz, burua itzultzeko bulka 
ezaguna. 



3 NEURRI NABARMEN:
1. 2023tik aurrera, 200 euroko laguntza hilean seme edo ala-
ba bakoitzeko, hiru urtera arte; bateragarria familia ugarientza-
ko egungo prestazioekin, zerga-kenkariekin eta DSBEaren seme 
edo alabagatiko laguntzekin.

2. 2023an zehar, interesik gabeko mailegu-programa bat abian 
jartzea, epe luzera itzultzeko aukerarekin, gazteentzako ekintzai-
letza-, prestakuntza- edo etxebizitza-proiektuetarako.

3. 2023-24 ikasturtetik aurrera, doakotasuna haur-eskolen 0-2 
urteko etapan, Haurreskolak Partzuergoa indartuz.

BESTE 33 
JARDUERAREKIN 
BATERA:
Arlo hauetan, besteak beste: etxebizitzan, enpleguan, kontzilia-
zioan, hezkuntzan, osasunean, politika soziosanitarioan, migra-
zioan, gizarte-prestazioetan, laguntzetan, zahartze osasungarrian 
edo landa-balioa handitzean.

Bada beste modu bat

“  Lehenengo bat, gero beste 
  bat... Ahalegina banatuta, 
errazago  iristen da helmugara”. 

Batu eta ordaindu 12 kuotatan 
gasturik gabe. % 0ko UTBa*.

* Multiaseguru Kontuak aseguru-polizen primak geroratzeko aukera ematen du: hileko 12 kuota berdinetan ordain daitezke. Kuota horiei ez zaie ez interesik ez komisio gehigarririk aplikatuko; hau da, 
UTBa % 0koa izango da. Kontratatzeko unean edo berritzean lotu ahal izango zaizkio aseguru-polizak Multiaseguru Kontuari. Multiaseguru Kontua kreditu-txartel birtualen modalitate bat da, eta 
beherago zehazten diren aseguru-polizen primak ordaintzeko erabil daiteke soilik. Kreditu-txartel birtual hori eman ala ez Entitateak erabaki beharko du, bere arrisku-politikaren arabera. Caja Laboral 
BancaSegurosek bitartekoturiko Seguros Lagun Aro SAren eta Seguros Lagun Aro Vida SAren polizen primak geroratzeko soilik erabil daiteke Multiaseguru kontua. Informazio gehiago jasotzeko, 
ikusi Multiaseguru Kontuaren fitxa osoa. Adibidea: 12 hilabetean % 0ko urteko interes-tasa nominalarekin ordaintzeko 600 €-ko poliza batean, zor den zenbateko osoa 600 €-koa izango da, eta 
50 euroko hileko kuotatan ordainduko da. Hortaz, UTBa % 0koa izango da. Informazio gehiago, hemen: aseguruak.laboralkutxa.com Aseguru hauen bitartekaria Caja Laboral Bancaseguros SLU 
da, banka-aseguruetako operadore lotetsia, eta Administrazio Erregistro Berezian inskribatuta dago, OV-0072 klabearekin. Arriskuaren aseguratzailea: Seguros Lagun Aro SA eta Seguros Lagun Aro 
Vida S.A. Erantzukizun zibila eta finantza-ahalmena estalita ditu, indarrean dagoen legeriaren arabera. Gainerako aseguratzaileak kontsultatu hemen: aseguruak.laboralkutxa.eus.

BANKA ETA ASEGURUAK

LABORAL Kutxa Euskadi 
emakumezkoen taldea

MULTIASEGURU KONTUA

